
Útdráttur	  

Markmið	  	  rannsóknarinnar	  var	  að	  varpa	  ljósi	  á	  upplifun	  og	  reynslu	  fullorðinna	  skilnaðarbarna	  

af	  jafnri	  búsetu	  eftir	  skilnað	  foreldra	  og	  fá	  með	  því	  innsýn	  í	  aðstæður	  þessa	  hóps.	  Ekki	  hefur	  

áður	  verið	   leitað	  til	   fullorðinna	  skilnaðarbarna	  til	  að	  kanna	  upplifun	  þeirra	  og	  reynslu	  hér	  á	  

landi.	  

Könnuð	   var	   upplifun	   viðmælenda	   af	   samskiptum	  milli	   foreldra	   fyrir	   og	   eftir	   skilnað,	  

hvað	  viðmælendur	  teldu	  vera	   jákvætt	  og	  neikvætt	  við	   jafna	  búsetu	  og	   í	  hversu	  miklu	  mæli	  

viðmælendur	   voru	   spurðir	   álits	   á	   ákvörðunum	   varðandi	   búsetu	   í	   tengslum	   við	   skilnaðinn.	  

Framkvæmd	  rannsóknarinnar	  hófst	  í	  júlí	  2012	  og	  lauk	  í	  nóvember	  sama	  ár.	  	  

Niðurstöður	   rannsóknarinnar	   sýndu	   að	   upplifun	   og	   reynsla	   viðmælanda	   var	   almennt	  

jákvæð	  en	  fjölbreytt	  varðandi	  þá	  þætti	  sem	  rannsakaðir	  voru.	  Samskipti	  milli	  foreldra	  höfðu	  

ekki	   endilega	   áhrif	   á	   upplifun	   viðmælenda	   sem	   kemur	   á	   óvart	   miðað	   við	   það	   sem	   aðrar	  

rannsóknir	  hafa	  sýnt	  fram	  á.	  Þrátt	  fyrir	  þetta	  var	  hægt	  að	  tengja	  samskipti	  milli	  foreldra	  við	  

mörg	  þeirra	  atriða	  sem	  höfðu	  áhrif	  á	  upplifun	  viðmælenda	  af	  jafnri	  búsetu.	  Helstu	  kostir	  sem	  

bent	   var	   á	   tengdust	   samskiptum	   og	   samveru	   viðmælenda	   við	   báða	   foreldra	   og	   þátttöku	  

beggja	  í	  daglegu	  lífi	  viðmælenda.	  Ókostirnir	  sem	  komu	  fram	  voru	  praktísk	  vandamál	  svo	  sem	  

að	  koma	  dótinu	  sínu	  á	  milli	  heimila.	  	  	  

Sá	   lærdómur	   sem	   	   draga	  má	   af	   niðurstöðum	   rannsóknarinnar	   er	   að	  mikilvægt	   er	   að	  

meta	  aðstæður	  hvers	  einstaks	  barns	  þegar	  verið	  er	  að	  taka	  ákvörðun	  um	  búsetu	  eftir	  skilnað	  

foreldra	  meðal	  annars	  með	  tilliti	  til	  samskipta	  foreldra.	  	  

Abstract	  

The	   objective	   of	   this	   study	  was	   to	   shed	   light	   on	   how	   dual	   residency	   after	   divorce	   affects	  

children	  of	  divorce.	  The	  experiences	  of	  children	  of	  divorce	  when	  they	  had	  reached	  adulthood	  

were	  researched	  and	  that	  approach	  has	  not	  been	  applied	  in	  research	  in	  this	  field	  in	  Iceland	  

before.	   The	   study	   explored	   the	   experience	   of	   the	   interviewees’	   on	   how	   their	   parents	  

communicated	  before	  and	  after	  divorce,	  what	  they	  considered	  positive	  and	  negative	  about	  

dual	   residency	   and	   how	   much	   the	   interviewees’	   were	   asked	   about	   their	   opinion	   on	  	  

decisions	   on	  where	   they	   should	   live.	   The	   study	   began	   in	   July	   2012	   and	  was	   completed	   in	  

November	  of	  the	  same	  year.	  Because	  the	  goal	  was	  to	  get	  inside	  on	  the	  situation	  of	  this	  group	  

the	  method	  was	  qualitative.	  Results	  of	  the	  study	  showed	  that	  the	  interviewees’	  experiences	  

were	   positive	   but	   diverse	   and	   different	   on	   many	   levels	   (of	   their	   lives).	   Parents´	  

communication	   level	   ranged	   from	  good	   friendship	   to	  almost	  no	  communication	  at	  all.	  The	  

communication	   between	   parents	   didn’t	   necessarily	   have	   any	   effect	   on	   the	   interviewees’,	  

which	  was	  surprising	  based	  on	  what	  other	  studies	  have	  shown.	  Major	  disadvantages	  that	  the	  

interviewees	  mentioned	  were	  practical	  problems	   like	  getting	  their	  belongings	  between	  the	  

two	  homes.	  The	  main	  advantages	  were	  the	  communication	  level	  that	  the	  interviewees’	  had	  

with	  both	  parents	  and	  equal	  participant	  level	  that	  the	  parents	  took	  in	  their	  everyday	  life.	  The	  

conclusion	  that	  can	  be	  drawn	  from	  the	  results	  of	  the	  study	  is	  that	   it	   is	   important	  to	  assess	  

the	  circumstances	  of	  each	  individual	  child	  when	  making	  a	  decision	  on	  where	  they	  should	  live	  

after	  divorce.	  	  

Formáli	  

Þessi	   ritgerð	   er	   lokaverkefni	   í	   meistaranámi	   til	   starfsréttinda	   í	   félagsráðgjöf	   við	  

Félagsráðgjafardeild	  Háskóla	  Íslands.	  Ritgerðin	  er	  30	  ECTS	  einingar	  og	  unnin	  haustið	  2012.	  	  

Mig	  langar	  að	  þakka	  leiðbeinanda	  mínum	  Sólveigu	  Sigurðardóttur	  fyrir	  faglegar	  ábendingar,	  

gagnlegar	   athugasemdir	   og	   stuðning	   við	   vinnslu	   ritgerðarinnar.	   Einnig	   fær	   umsjónarmaður	  

ritgerðarinnar	  Dr.	  Sigrún	  Júlíusdóttir	  þakkir	  fyrir	  faglega	  aðstoð.	  

Ekki	  hafði	  verið	  hægt	  að	  framkvæma	  rannsóknarhluta	  ritgerðarinnar	  án	  þátttöku	  þeirra	  

viðmælenda	  sem	  voru	  tilbúnir	  til	  þess	  að	  deila	  upplifun	  sinni	  og	  reynslu	  af	  hreinskilni	  og	  er	  ég	  

þeim	  mjög	  þakklát	   fyrir	  þátttökuna	  og	  hversu	  opin	  þau	   reyndust.	  Það	  er	   von	  mín	  að	  þessi	  

rannsókn	  muni	  leiða	  til	  þess	  að	  börn	  í	  jafnri	  búsetu	  fái	  þá	  athygli	  hjá	  foreldrum	  og	  fagaðilum	  

sem	  þörf	  er	  á	  til	  þess	  að	  búseta	  þeirra	  verði	  það	  sem	  þeim	  er	  fyrir	  bestu.	  Þetta	  á	  við	  hvort	  

sem	  valin	  er	  jöfn	  búseta	  eða	  annars	  konar	  fyrirkomulag.	  	  

Vinkonu	   minni	   Elínu	   vill	   ég	   þakka	   fyrir	   yfirlestur	   og	   gagnlegar	   ábendingar.	  	  	  	  	  	  	  	  	  	  	  	  	  	  	  

Sambýlismaður	  minn	  Magnús	  og	  börnin	  mín	   fá	   þakkir	   fyrir	   þolinmæði	   og	   liðlegheit	   í	  minn	  

garð	  á	  meðan	  á	  vinnu	  ritgerðarinnar	  stóð.	  

Án	   stuðnings	   og	   aðstoðar	   allra	   ofangreindra	   aðila	   hefði	   þessi	   ritgerð	   ekki	   orðið	   að	  

veruleika.	  	  

1 Inngangur	  
Áætla	   má	   að	   um	   1200	   íslensk	   börn	   upplifi	   á	   hverju	   ári	   að	   foreldrar	   þeirra	   skilji	   eða	   slíti	  

sambúð	   (Hagstofan,	   e.d.-‐a).	   Flest	   þeirra	   búa	   hjá	   móður	   og	   eru	   í	   umgengni	   við	   föður.	  

Tilhneiging	  hefur	  verið	  í	  þá	  átt	  að	  samvistir	  barna	  við	  feður	  hafa	  orðið	  tíðari	  og	  lengri	  í	  einu.	  

Sum	   börn	   búa	   jafnt	   hjá	   báðum	   foreldrum	   eftir	   skilnað,	   í	   jafnri	   búsetu,	   og	   eiga	   heimili	   hjá	  

báðum	  foreldrunum	  á	  tveimur	  stöðum.	  	  

Samkvæmt	  fyrirliggjandi	  rannsóknum	  hefur	  jöfn	  búseta	  verið	  að	  aukast	  bæði	  á	  Íslandi	  

sem	   og	   annars	   staðar	   á	   Norðurlöndunum.	   Þar	   sem	   foreldrar	   þurfa	   ekki	   að	   skrá	   val	   á	  

búsetufyrirkomulagi	   og	   umgengni	   eftir	   skilnað	   er	   ekki	   hægt	   að	   segja	   til	   um	   heildartölu	  

íslenskra	  barna	  sem	  búa	  í	  jafnri	  búsetu	  en	  niðurstöður	  rannsókna	  gefa	  til	  kynna	  að	  talan	  sé	  

um	  4-‐6%	  allra	  barna	  á	  landinu	  (Ársæll	  M.	  Arnarsson	  og	  Þóroddur	  Bjarnason,	  2008;	  Benedikt	  

Jóhannsson,	   2012;	   Sigrún	   Júlíusdóttir,	   2009;	   Þóroddur	   Bjarnason	   og	   Ársæll	   M.	   Arnarsson,	  

2011).	  	  

Undanfarin	   ár	   hefur	   nokkuð	   borið	   á	   umræðu	   í	   samfélaginu	   um	   hvernig	   löggjöf	   og	  

opinber	  stefna	  geti	  tryggt	  hagsmuni	  barna	  og	  það	  sem	  er	  börnum	  fyrir	  bestu.	  Athyglin	  hefur	  í	  

auknu	  mæli	  beinst	  að	  rétti	  barna	  til	  að	  umgangast	  báða	  foreldra	  sína,	  óháð	  hjúskaparstöðu	  

þeirra.	  Sem	  dæmi	  um	  þetta	  má	  nefna	  að	  sameiginleg	  forsjá	  foreldra	  eftir	  skilnað	  er	  nú	  orðin	  

meginregla.	  	  

Í	   þessari	   eigindlegu	   viðtalsrannsókn	   er	   markmiðið	   að	   kanna	   sjónarhorn	   fullorðinna	  

skilnaðarbarna	  sem	  hafa	  búið	  við	  jafna	  búsetu	  í	  þeim	  tilgangi	  að	  varpa	  ljósi	  á	  aðstæður	  þeirra	  

og	  reynslu.	  Upplifun	  þessa	  hóps	  hefur	  ekki	  verið	  rannsökuð	  áður	  á	   Íslandi.	  Rökin	  sem	  aðrir	  

rannsakendur	   hafa	   notað	   fyrir	   því	   að	   velja	   fullorðin	   skilnaðarbörn	   eru	   að	   fullorðnir	  

einstaklingar	  hafa	  öðlast	  þroska	  og	  lífsreynslu	  sem	  gerir	  þeim	  auðveldara	  að	  setja	  sig	  í	  spor	  

foreldra	  við	  skilnað.	  Þar	  af	   leiðandi	  geta	  þau	  hugsað	  til	  baka	  án	  þess	  að	   láta	  minningar	  um	  

skilnaðinn	  yfirgnæfa	  reynslu	  þeirra	  af	  búsetuforminu	  (Öberg	  og	  Öberg,	  2002).	  Þegar	  talað	  er	  

við	  fullorðin	  skilnaðarbörn	  er	  einnig	  hægt	  að	  kanna	  hvort	  búsetan	  hafi	  breyst	  með	  tímanum	  

og	  hver	  var	  þá	  ástæðan	  (Ottosen,	  o.fl.,	  2011).	  

Rannsóknarspurningin	  sem	  leitast	  er	  við	  að	  svara	  er:	  	  

Hver	  er	  reynsla	  fullorðinna	  skilnaðarbarna	  af	  jafnri	  búsetu	  hjá	  foreldrum	  eftir	  skilnað?	  

	   	  

Höfundur	  er	  sjálfur	  skilnaðarbarn	  og	  á	  barn	  sem	  er	  í	  jafnri	  búsetu	  og	  hefur	  jákvæða	  reynslu	  

af	   því.	   Áhrif	   þessa	   verða	   höfð	   í	   huga	   við	   vinnslu	   ritgerðarinnar	   bæði	   við	   öflun	   gagna	   og	  

úrvinnslu	  þannig	  að	  lögð	  verður	  áhersla	  á	  að	  eigin	  reynsla	  höfundar	  hafi	  sem	  minnst	  áhrif	  á	  

niðurstöður	   rannsóknarinnar.	   Höfundur	   mun	   leggja	   sig	   fram	   um	   að	   nálgast	   viðfangsefnið	  

hlutlaust	  þannig	  að	   fram	  komi	  öll	   viðhorf	   til	   jafnrar	  búsetu	  hvort	   sem	  þau	  eru	   jákvæð	  eða	  

neikvæð.	  Þegar	  höfundur	  var	  að	  kynna	  og	  velja	  sér	  viðfangsefni	  meistararitgerðarinnar	  kom	  í	  

ljós	  að	   fullorðin	   skilnaðarbörn	   í	   jafnri	  búsetu	  er	  hópur	   sem	  hvorki	  hefur	  verið	   rannsakaður	  

með	  megindlegri	   né	   eigindlegri	   rannsóknaraðferð	   hér	   á	   landi	   áður	   og	   varð	   hann	   því	   fyrir	  

valinu.	  	  	  

Það	  er	  von	  höfundar	  að	  niðurstöður	  rannsóknarinnar	  varpi	  ljósi	  á	  upplifun	  og	  aðstæður	  

barna	   í	   jafnri	   búsetu	  og	  geti	   þar	   af	   leiðandi	   leitt	   til	   þess	   að	  aðstæður	  þeirra	   verði	  hafðar	   í	  

huga	  við	  stefnumótun	  og	  lagasetningu	  á	  þessu	  sviði.	  Einnig	  er	  vonast	  til	  þess	  að	  niðurstöður	  

rannsóknarinnar	  geti	  veitt	  fagfólki	  stuðning	  þegar	  veita	  þarf	  foreldrum	  sem	  eru	  að	  skilja	  eða	  

slíta	   samvistum	   ráðleggingar	   tengdar	   búsetu	   barna.	   Sem	  dæmi	   um	  hvað	   slík	   ráðgjöf	   getur	  

falið	   í	   sér	  má	   nefna	   samskipti	  milli	   foreldra,	   fjarlægð	  milli	   heimila	   og	   samvinnu	   foreldra	   í	  

kringum	  praktískt	  skipulag.	  	  

	   	  

Uppbygging	  ritgerðarinnar	  er	  þannig	  að	  hún	  skiptist	  í	  tvo	  hluta.	  Fyrri	  hlutinn	  er	  fræðilegur	  og	  

sá	  síðari	  snýr	  að	  rannsókninni	  sjálfri	  og	  helstu	  niðurstöðum.	  	  

Viðfangsefni	   fyrsta	   kafla	   í	   fræðilegu	   umfjölluninni	   er	   þróun	   skilnaðarmála	   og	  

áhrifaþættir	   hennar.	   Þá	   er	   kafli	   sem	   fjallar	   um	   lagalegt	   umhverfi	   er	   varðar	   jafna	   búsetu.	  

Íslensku	  barnalögin	   verða	   skoðuð	   sem	  og	  barnalög	  hinna	  Norðurlandanna	  og	  borin	   saman	  

atriði	   sem	  snerta	   jafna	  búsetu.	   Í	  næsta	  kafla	   verður	   lögð	  áhersla	  á	  að	   setja	  barnið	   í	   fókus.	  

Fjallað	  verður	  um	  það	  sem	  er	  börnum	  fyrir	  bestu	  og	  sjónarhorn	  barna	  og	  þetta	  síðan	  sett	   í	  

samhengi	   við	   jafna	   búsetu.	   Í	   lokakafla	   fræðilega	   hlutans	   eru	   teknar	   saman	   niðurstöður	  

rannsókna	  á	  sviði	  jafnrar	  búsetu	  og	  verður	  fjallað	  um	  bæði	  íslenskar	  og	  erlendar	  rannsóknir.	  	  

Í	   fyrsta	   kafla	   rannsóknarhlutans	   verður	   gerð	   grein	   fyrir	   aðferð	   rannsóknarinnar,	  

framkvæmd,	   takmörkunum	  og	   siðferðislegum	   álitamálum.	   Í	   næsta	   kafla	   eru	   teknar	   saman	  

niðurstöður	  viðtalanna.	  Þá	  er	  umræðukafli	  þar	  sem	  niðurstöðurnar	  eru	  settar	  í	  samhengi	  við	  

fræðilega	  hluta	  rannsóknarinnar	  og	  ályktað	  er	  út	  frá	  þeim,	  hvað	  kom	  á	  óvart	  og	  hvað	  vakti	  

sérstaka	  athygli	  höfundar.	  Þá	  er	  einnig	  kynning	  á	  viðmælendum	  rannsóknarinnar.	  Að	  síðustu	  

eru	  lokaorð	  þar	  sem	  rannsóknarspurningunni	  verður	  svarað	  og	  fjallað	  um	  hvaða	  rannsóknir	  

væri	   gagnlegt	   að	   framkvæma	   miðað	   við	   niðurstöður	   rannsóknarinnar	   til	   þess	   að	   auka	  

þekkingu	  á	  jafnri	  búsetu	  á	  Íslandi.	  	  

	  Í	   ritgerðinni	  verður	   fjallað	  um	  nokkur	  hugtök	   	   sem	  meðal	  annars	  eru	   tengd	   lagalegri	  

hlið	  skilnaðarmála.	  	  

Forsjá.	  Forsjá	  tekur	  til	  réttar	  og	  skyldu	  foreldra	  gagnvart	  barni	  og	  segir	  í	  Barnalögum	  nr.	  

76/2003:	  

Foreldrum	   ber	   að	   annast	   barn	   sitt	   og	   sýna	   því	   umhyggju	   og	   virðingu	   og	   gegna	  
forsjár-‐	  og	  uppeldisskyldum	  sínum	  svo	  sem	  best	  hentar	  hag	  barns	  og	  þörfum.	  
	  
Forsjá	  barns	  felur	  í	  sér	  rétt	  og	  skyldu	  fyrir	  foreldri	  til	  að	  ráða	  persónulegum	  högum	  
barns	  og	  ákveða	  búsetustað	  þess.	  	  
(Barnalög	  nr.	  76/2003,	  5.	  Kafli,	  28.	  gr.).	  

	  
Forsjá	  segir	  ekki	  til	  um	  hvernig	  umgengni	  barns	  við	  foreldra	  er	  háttað.	  Umgengni	  felur	  í	  sér	  

samvistir	  barns	  við	  það	  foreldri	  sem	  barnið	  býr	  ekki	  hjá	  eftir	  skilnað	  foreldra.	  	  

Umgengni.	  Í	  Barnalögum	  segir	  um	  umgengni:	  	  

Barn	  á	  rétt	  á	  að	  umgangast	  með	  reglubundnum	  hætti	  það	  foreldra	  sinna	  sem	  það	  
býr	   ekki	   hjá,	   enda	   sé	   það	   ekki	   andstætt	   hagsmunum	   þess.	   Við	   skilnað	   eða	   slit	   á	  
sambúð	  hvílir	   sú	   skylda	   á	   báðum	   foreldrum	  að	   grípa	   til	   þeirra	   ráðstafana	   sem	  við	  
verður	  komið	  til	  að	  tryggja	  að	  þessi	  réttur	  barnsins	  sé	  virtur.	  
	  
Foreldri	  sem	  barn	  býr	  ekki	  hjá	  á	  í	  senn	  rétt	  og	  ber	  skylda	  til	  að	  rækja	  umgengni	  og	  
samneyti	  við	  barn	  sitt.	  .	  
(Barnalög,	  8.	  Kafli,	  46.	  gr.)	  

	  

Lögin	  segja	  ekki	  til	  um	  hversu	  mikil	  umgengni	  á	  að	  vera	  og	  er	  hún	  háð	  samkomulagi	  foreldra.	  

Umgengni	   getur	   verið	   meira	   eða	   minna	   regluleg	   og	   allt	   frá	   því	   að	   vera	   nánast	   engin	   við	  

annað	  foreldrið	  í	  það	  að	  vera	  skipt	  jafnt	  milli	  foreldra	  til	  dæmis	  viku	  og	  viku	  í	  senn	  þ.e.	  jöfn	  

umgengni.	  

Búseta.	  Við	  skilnað	  þurfa	  foreldrar	  samkvæmt	  lögum	  að	  ákveða	  hjá	  hvoru	  þeirra	  barnið	  

á	  að	  hafa	  fasta	  búsetu	  og	  lögheimili.	  Með	  lögheimili	  barns	  fylgja	  ýmis	  réttindi	  foreldris	  til	  að	  

taka	   ákvarðarnir	   varðandi	   barnið	   meðal	   annars	   um	   val	   á	   skóla	   og	   búsetu.	   Einnig	   á	   það	  

foreldri	  sem	  barnið	  er	  skráð	  hjá	  rétt	  á	  meðlagsgreiðslum	  frá	  hinu	  foreldrinu	  sem	  og	  ýmsum	  	  

greiðslum	   frá	   hinu	   opinbera.	   Ekki	   er	   hægt	   að	   hafa	   tvöfalt	   lögheimili	   þrátt	   fyrir	   að	   börn	   í	  

sumum	   tilvikum	   búi	   jafnt	   hjá	   báðum	   foreldrum	   og	   eigi	   heima	   á	   báðum	   stöðum	   þ.e.	   jöfn	  

búseta	  (Barnalög	  nr.	  76/2003).	  	  

2 Fræðileg	  umfjöllun	  
Í	   þessum	   kafla	   verður	   fjallað	   um	   undirstöðuatriði	   jafnrar	   búsetu	   svo	   sem	   þróun	  

skilnaðarmála	   og	   lagaramma	   þeim	   tengdum.	   Gerð	   verður	   grein	   fyrir	   rannsóknum	   á	   jafnri	  

búsetu	   bæði	   íslenskum	   og	   erlendum.	   Einnig	   er	   skoðuð	   aðild	   barna	   og	   hlutverk	   þeirra	   við	  

ákvarðarnartöku	   um	  búsetu	   og	   umgengni.	   Tilgangur	   kaflans	   er	   að	   varpa	   ljósi	   á	   fræðilegan	  

bakgrunn	  jafnrar	  búsetu	  og	  þau	  atriði	  sem	  geta	  haft	  áhrif	  á	  það	  hvort	  jöfn	  búseta	  sé	  börnum	  

fyrir	  bestu.	  

	  

2.1 Áhrifaþættir	  jafnrar	  búsetu	  	  	  

Undanfarin	  ár	  hefur	  verið	  tilhneiging	  til	  að	  leggja	  áhersla	  á	  rétt	  barna	  til	  að	  umgangast	  báða	  

foreldra	  óháð	  hjúskaparstöðu	  þeirra.	  Þetta	  má	  meðal	  annars	  sjá	   í	  þróun	  skilnaðarmála	  sem	  

hefur	  verið	  í	  þá	  átt	  að	  auka	  ábyrgð	  beggja	  foreldra	  á	  uppeldi	  barna	  sinna	  eftir	  skilnað.	  Hér	  á	  

eftir	  verður	  gerð	  grein	  fyrir	  því	  hvernig	  söguleg	  þróun	  skilnaðarmála	  hér	  á	  Íslandi	  hefur	  haft	  

áhrif	  á	  aukna	  tilhneigingu	  foreldra	  til	  að	  velja	  jafna	  búsetu	  eftir	  skilnað.	  

	  

2.1.1 Söguleg	  þróun	  skilnaðarmála	  

Athygli	   hefur	   beinst	   að	   málefnum	   skilnaðarbarna	   frá	   því	   um	   1960	   en	   þá	   fjölgaði	  

hjónaskilnuðum	  og	  sambúðarslitum	  svo	  um	  munar	   í	  hinum	  vestræna	  heimi	  (Kelly,	  2007).	  Á	  

Íslandi	   varð	   þessi	   fjölgun	   eitthvað	   seinna	   eða	   um	  1980	   þegar	   skilnaðartíðnin	   var	   hæst.	   Sú	  

tíðni	  hefur	  verið	  nokkuð	  stöðug	  síðan	  (Hagstofa	  Íslands,	  e.d.-‐a).	  Á	  þessum	  tíma	  var	  	  algengast	  

að	  mæður	  fengju	  forsjá	  og	  börnin	  áttu	  fasta	  búsetu	  hjá	  þeim.	  Umgengni	  feðra	  og	  barna	  var	  

oftar	  en	  ekki	   takmörkuð	  við	   tvær	  helgar	   í	  mánuði.	  Ástæðuna	   fyrir	  þessu	  mátti	  m.a.	   finna	   í	  

hefðum	  samfélagsins	  á	  þessum	  tíma,	  í	  tengslum	  við	  hlutverk	  kynjanna.	  Margar	  mæður	  unnu	  

lítið	   eða	   voru	   heimavinnandi	   og	   þess	   vegna	   var	   uppeldi	   og	   umönnun	   barna	  mest	   á	   þeirra	  

ábyrgð.	   Feður	   voru	   í	   fyrirvinnuhlutverki	   og	   voru	   þar	   af	   leiðandi	   ekki	   í	   eins	   miklum	   mæli	  

þátttakendur	   í	   lífi	   barna	   sinna.	   Í	   heimi	   fræðimanna	  eins	  og	   sálfræðinga	  var	  á	  þessum	   tíma	  

mikil	   áhersla	   lögð	   á	   tengslamyndun	   mæðra	   og	   barna	   sem	   meðal	   annars	   byggði	   á	   illa	  

sönnuðum	   kenningum	   um	   mikilvægi	   tengsla	   barna	   við	   eitt	   aðalforeldri	   og	   ýmsar	   hættur	  

tengdar	   aðskilnaði	   þeirra.	   Haldið	   var	   fram	   að	   slæmt	   væri	   fyrir	   börn	   að	   eiga	   fleiri	   en	   eitt	  

heimili	  (Kelly,	  2007).	  

Um	  og	  eftir	  1970	  var	  farið	  að	  bera	  á	  jafnréttisbaráttu	  kynjanna,	  hér	  á	  Íslandi	  og	  víðar,	  

staða	   kynjanna	   varð	   jafnari,	   bæði	   á	   vinnumarkaði	   og	   heima	   fyrir.	   Konur	   og	   mæður	   urðu	  

virkari	   í	   atvinnulífinu	   og	   karlmenn	   og	   feður	   tóku	   meiri	   þátt	   í	   heimilisstörfum	   og	   uppeldi	  

barna.	  Aukin	  áhersla	  var	  lögð	  á	  rétt	  barna	  til	  að	  umgangast	  báða	  foreldra	  (Guðný	  Björk	  Eydal,	  

2006;	  Newman	  og	  Grauerholz,	  2002).	  Þrátt	  fyrir	  þetta	  var	  ennþá	  algengast	  að	  mæður	  fengju	  

forsjá	   eftir	   skilnað	   og	   samvistir	   barna	   við	   feður	   takmörkuðust	   enn	   við	   aðra	   hvora	   helgi.	  

Sjaldgæft	  var	  að	  samvistir	  feðra	  og	  barna	  væru	  meiri.	  	  

Upp	  úr	  1980	  urðu	  þau	  sjónarmið	  ráðandi	  að	  leggja	  ætti	  meiri	  áherslu	  á	  það	  sem	  væri	  

börnum	  fyrir	  bestu	  (Guðný	  Björk	  Eydal,	  2010).	  	  Á	  þessum	  tíma	  voru	  ennþá	  ráðandi	  kenningar	  

um	  annað	  foreldrið	  sem	  aðalforeldri,	  og	  enn	  voru	  það	  oftast	  mæður.	  Þessar	  hugmyndir	  voru	  

taldar	  eiga	   við	  öll	   börn	  og	   fjölskyldur,	   þrátt	   fyrir	   að	   töluverður	   fjöldi	   rannsókna	  hefðu	   litið	  

dagsins	   ljós	   sem	  bentu	   á	   þörf	   fyrir	   nýja	   stefnu	   sem	   væri	  meira	   einstaklingsmiðuð	   og	  með	  

þarfir	   barna	   í	   fyrirrúmi.	   Ekki	   var	   tekið	   tillit	   til	   andlegrar	  heilsu	   foreldra,	   sjónarhorns	  barna,	  

gæða	  tengsla	  milli	  barna	  og	  foreldra	  og	  samskipta	  milli.	  Þar	  af	  leiðandi	  var	  oft	  á	  tíðum	  enginn	  

munur	  á	  samvistum	  barna	  við	  feður	  hvort	  sem	  að	  þeir	  voru	  hæfir,	  umhyggjusamir	  og	  ábyrgir	  

eða	  vanhæfir,	  reiðir	  og	  sjálfselskir	  (Kelly,	  2007).	  	  

Fjöldi	  foreldra	  sem	  völdu	  sameiginlega	  forsjá	  jókst	  um	  og	  eftir	  1980	  þegar	  sameiginleg	  

forsjá	   varð	   valmöguleiki	   í	   lögum	   hinna	   Norðurlandanna	   (Sigrún	   Júlíusdóttir	   og	   Nanna	   K.	  

Sigurðardóttir,	  2000).	  Á	  íslandi	  gerðist	  það	  ekki	  fyrr	  en	  með	  setningu	  Barnalaga	  nr.	  20/1992.	  

Eftir	  að	  sameiginleg	  forsjá	  varð	  meginreglan	  á	  Íslandi	  fer	  meirihluti	  foreldra	  með	  sameiginleg	  

forsjá.	  Þróunin	  hefur	  síðan	  verið	  í	  þá	  átt	  að	  fleiri	  foreldrar	  velja	  fyrirkomulag	  eftir	  skilnað	  sem	  

felur	   í	   sér	  meiri	  umgengni	   feðra	  við	  börnin	  en	  hið	  hefðbundna	   fyrirkomulag	  gerði	   ráð	   fyrir	  

eða	  tvær	  helgar	  í	  mánuði.	  

	  	  

2.1.2 Sameiginleg	  forsjá	   	  

Frá	  árinu	  2006	  hefur	  það	  verið	  meginreglan	  í	  íslenskri	  löggjöf	  að	  foreldrar	  fara	  sameiginlega	  

með	  forsjá	  barns	  eftir	  skilnað	  og	  sambúðarslit	  (Sigrún	  Júlíusdóttir	  og	  Nanna	  K.	  Sigurðardóttir,	  

2000).	  Þetta	  þýðir	  að	  foreldrar	  sem	  skilja	  eða	  slíta	  sambúð	  fara	  sjálfkrafa	  með	  sameiginlega	  

forsjá	  barns	  nema	  ef	  annað	  er	  ákveðið	  (Barnalög).	  

Samkvæmt	  rannsókn	  Sigrúnar	  Júlíusdóttir	  og	  Nönnu	  Sigurðardóttir	   frá	  2000	  á	  reynslu	  

foreldra	  af	  sameiginlegri	   forsjá	  er	  ekki	  hægt	  að	  sýna	  fram	  á	  að	  sameiginleg	   forsjá	  stuðli	  að	  

jafnari	  umgengni	  kynjanna	  við	  börn	  sín.	  Aftur	  á	  móti	  sýna	  niðurstöður	  rannsóknar	  þeirra	  að	  

þegar	  foreldrar	  geta	  haldið	  áfram	  að	  bera	  sameiginlega	  ábyrgð	  á	  börnum	  sínum,	  þrátt	  fyrir	  

skilnað,	  hefur	  það	  í	  för	  með	  sér	  meiri	  sátt	  og	  betri	  samvinnu	  milli	  foreldra.	  Einnig	  komu	  fram	  

ákveðnar	  viðhorfsbreytingar	  hjá	  foreldrum.	  Feður	  eru	  almennt	  ánægðari	  með	  hlutdeild	  sína	  í	  

áframhaldandi	   uppeldi	   barna	   eftir	   skilnað	   og	   mæður	   eru	   jákvæðari	   gagnvart	   samvistum	  

feðra	   og	   barna	   (Sigrún	   Júlíusdóttir	   og	   Nanna	   K.	   Sigurðardóttir,	   2000).	   Hugsanlegt	   er	   að	  

sameiginleg	   forsjá,	   sem	   fyrst	   varð	   valmöguleiki	   á	   Íslandi	   árið	   1992	   og	   síðan	   gerð	   að	  

meginreglu	   árið	   2006,	   tengist	   þeirri	   fjölgun	   sem	   hefur	   orðið	   á	   foreldrum	   sem	   velja	   jafna	  

búsetu,	  en	  ekki	  er	  búið	  að	  rannsaka	  það	  nánar	  hérlendis.	  

	  

2.1.3 Jafnrétti	  kynjanna	   	  

Eins	  og	  að	  framan	  greinir	  hefur	   jafnréttisbarátta	  kynjanna	  haft	  áhrif	  á	  umgengni	  og	  búsetu	  

barna	  eftir	  skilnað	  foreldra.	  Konur	  hafa	  barist	  fyrir	  sömu	  atvinnutækifærum	  og	  karlmenn	  og	  

karlmenn	  hafa	  barist	   fyrir	  því	   að	   fá	  að	   taka	  aukin	  þátt	   í	   lífi	  og	  uppeldi	  barna	   sinna	   (Guðný	  

Björk	  Eydal,	  2006).	  

Hér	   á	   landi	   er	   almennt	   lögð	   áhersla	   á	   jafnrétti	   kynjanna,	   bæði	   á	   vinnumarkaði	   og	   á	  

heimilum	   landsins.	   Sem	   dæmi	   má	   nefna	   að	   síðan	   um	   1975	   hefur	   þátttaka	   kvenna	   á	  

vinnumarkaði	  aukist	  frá	  því	  að	  vera	  um	  60%	  kvenna	  á	  vinnumarkaði	  upp	  í	  76%	  árið	  2005.	  Á	  

sama	  tíma	  hefur	  hlutfall	  kvenna	  í	  áhrifastöðum	  einnig	  aukist	  (Hagstofa	  Íslands,	  e.d.-‐b).	  	  

Árið	  2000	  voru	  samþykkt	  lög	  sem	  í	  áföngum	  tryggðu	  sjálfstæðan	  rétt	  feðra	  til	  að	  taka	  

fæðingarorlof,	  en	  þessi	   lög	  voru	  einsdæmi	  á	  þessum	  tíma	  á	  Norðurlöndunum	  (Guðný	  Björk	  

Eydal,	   2007).	   Markmið	   þeirra	   var	   að	   stuðla	   að	   samvistum	   barna	   við	   báða	   foreldra	   og	   að	  

auðvelda	  foreldrum	  að	  samræma	  atvinnu-‐	  og	  fjölskyldulíf	  (Lög	  um	  fæðingar-‐	  og	  foreldraorlof	  

nr.	   95/2000).	   Færa	   má	   rök	   fyrir	   því	   að	   tilkoma	   réttar	   feðra	   til	   sjálfstæðrar	   töku	  

fæðingarorlofs	   hafi	   auðveldað	   feðrum	   að	   taka	   þátt	   í	   daglegu	   lífi	   barna	   sinna	   og	   þar	   af	  

leiðandi	   mynda	   sterkari	   tengsl	   við	   þau.	   Nýlegar	   tölur	   sýna	   að	   hlutfall	   feðra	   sem	   fengu	  

greiðslur	   úr	   Fæðingarorlofssjóði	   árið	   2009	   var	   84%	   af	   fjölda	  mæðra	   (Velferðarráðuneytið,	  

2010-‐2011).	  Rannsóknir	  hafa	  sýnt	  að	  þátttaka	  feðra	  í	  lífi	  barna	  sinna	  fyrir	  skilnað	  hafi	  áhrif	  á	  

það	  búsetu-‐	  og	  umgengnisfyrirkomulag	  sem	  verði	  fyrir	  valinu.	  Ef	  tengsl	  foreldra	  og	  barna	  eru	  

góð	  fyrir	  skilnað	  eru	  auknar	  líkur	  á	  að	  foreldrar	  velji	  fyrirkomulag	  eftir	  skilnað	  sem	  viðheldur	  

þeim	  tengslum,	  eins	  t.d.	  og	  jafna	  búsetu	  (Harris-‐Short,	  2010;	  Socialstyrelsen,	  2004).	  

Meginreglan	   um	   sameiginlega	   forsjá	   foreldra	   eftir	   skilnað	   hefur	   einnig	   bætt	   jafnrétti	  

kynjanna	   þar	   sem	   tilkoma	   hennar	   hefur	   aukið	   tækifæri	   feðra	   til	   að	   bera	   ábyrgð	   á	   uppeldi	  

barna	   sinna.	   Áður	   en	   sameiginleg	   forsjá	   varð	   valmöguleiki	   voru	  mæður	   í	   flestum	   tilfellum	  

einar	   með	   forsjá	   barna	   eftir	   skilnað	   eða	   sambúðarslit.	   Eins	   og	   áður	   hefur	   verið	   nefnt	   er	  

meirihluti	   foreldra	   sem	  hafa	   skilið	  með	   sameiginlega	   forsjá	   í	   dag.	   Í	   þeim	   tilfellum	  þar	   sem	  

annað	   foreldrið	   fer	   eitt	  með	   forsjá	   eru	   það	   ennþá	   lang	   oftast	  mæður	   sem	   eru	   einar	  með	  

forsjá	  (Guðný	  Björk	  Eydal,	  2006).	  Einnig	  má	  greina	  þennan	  ójöfnuð	  kynjanna	  þegar	  skoðað	  er	  

hvar	   börn	   eru	   skráð	  með	   lögheimili,	   en	   það	   er	   í	   flestum	   tilvikum	  hjá	  móður	   (Guðný	   Björk	  

Eydal,	  2006;	  Sigrún	  Júlíusdóttir	  og	  Nanna	  K.	  Sigurðardóttir,	  2000).	  	  

	  

2.2 Lagalegt	  umhverfi	  jafnrar	  búsetu	  

Í	  eftirfarandi	  kafla	  verður	  fjallað	  um	  það	  lagalega	  umhverfi	  sem	  snýr	  að	  jafnri	  búsetu.	  Er	  það	  

gert	   meðal	   annars	   til	   að	   átta	   sig	   á	   innan	   hvaða	   lagaramma	   foreldrar	   og	   þeir	   sem	   hafa	  

úrskurðavald	  á	  þessu	  sviði	  þurfa	  að	  athafna	  sig	  í	  kjölfar	  skilnaðar	  og	  hvaða	  rétt	  börn	  hafa	  til	  

að	   hafa	   áhrif	   á	   ákvörðunartöku	   varðandi	   umgengni	   og	   búsetu.	   Einnig	   verður	   borin	   saman	  

íslensk	  lög	  og	  lög	  nágrannalandanna	  þar	  sem	  löggjöf	  hér	  á	  landi	  miðast	  oft	  við	  það	  sem	  þar	  

hefur	  verið	  samþykkt.	  

	  

2.2.1 Þróun	  íslenskra	  barnalaga	  	  

Fyrstu	   heildstæðu	   barnalögin	   á	   Íslandi	   voru	   sett	   árið	   1981,	   þó	   rekja	   megi	   sögu	   íslenskrar	  

barnalöggjafar	  allt	  aftur	  til	  þjóðveldisaldar.	  Með	  þessum	  lögum	  kom	  hugtakið	  forsjá	  í	  fyrsta	  

skipti	  inn	  í	  íslenskan	  rétt.	  Var	  því	  ætlað	  að	  leysa	  af	  hólmi	  eldri	  hugtök	  eins	  og	  foreldravald	  og	  

forræði	  (Gúðný	  Björk	  Eydal,	  2010).	  
	  Aðdragandann	  að	  setningu	  þeirra	  barnalaga	  sem	  nú	  eru	   í	  gildi,	   laga	  nr.	  76/2003,	  má	  

rekja	   til	   ársins	   1999	   þegar	   þáverandi	   dómsmálaráðherra	   fól	   sifjalaganefnd	   að	   endurskoða	  

barnalögin	   sem	   sett	   höfðu	   verið	   árið	   1992.	   Í	   vinnu	   nefndarinnar	   var	   tekið	   mið	   af	   þeim	  

alþjóðlegu	  samþykktum	  og	  samningum	  sem	  Ísland	  er	  aðili	  að.	  Einkum	  má	  þar	  nefna	  samning	  

Sameinuðu	   þjóðanna	   um	   réttindi	   barnsins	   og	   mannréttindasáttmála	   Evrópu.	   Norrænt	  

samstarf	  á	  þessu	  sviði	  var	  einnig	  haft	  til	  hliðsjónar.	  Hin	  ýmsu	  félög	  innanlands	  sem	  tengdust	  

þessum	  málaflokki	   fengu	   einnig	   tækifæri	   til	   að	   tjá	   sig	   um	  málið.	   Nefndin	   lauk	   vinnu	   sinni	  

snemma	  á	  árinu	  2003.	  Á	  grundvelli	  þessa	  nefndarstarfs	  var	  samið	  lagafrumvarp	  sem	  varð	  að	  

nýjum	  Barnalögum	  nr.	  76/2003	  (Dóms-‐	  og	  kirkjumálaráðuneytið,	  2003).	  

Á	   síðustu	   árum	   hefur	   farið	   fram	   umræða	   um	   hvort	   þörf	   sé	   á	   því	   að	   breyta	  

barnalögunum	  frá	  árinu	  2003,	  meðal	  annars	  með	  tilliti	  til	  einstæðra	  og	  forsjárlausra	  foreldra	  

og	  barna	  þeirra.	  Í	  því	  sambandi	  er	  lögð	  áhersla	  á	  rétt	  barna	  til	  beggja	  foreldra	  og	  rétt	  barna	  

til	  að	  tjá	  sig	  og	  koma	  skoðunum	  sínum	  á	  framfæri.	  Þessi	  umræða	  hefur	  átt	  sér	  stað	  á	  öllum	  

Norðurlöndunum	   og	   er	   Ísland	   þar	   ekki	   undanskilið	   (Félags-‐	   og	   tryggingamálaráðuneytið,	  

2009;	  NOU,	  2008;	  Socialstyrelsen,	  2004;	  Udvalget	  om	  forældremyndighed	  og	  samvær,	  2006).	  	  

Árið	   2007	   var	   skipuð	   nefnd	   á	   vegum	   félagsmálaráðherra	   sem	   átti	   að	   fjalla	   um	  þetta	  

viðfangsefni	  og	  árið	  2009	  kom	  út	  lokaskýrsla	  nefndarinnar.	  Sú	  skýrsla	  fjallar	  meðal	  annars	  um	  

hvort	  veita	  eigi	  dómurum	  heimild	  til	  að	  dæma	  sameiginlega	  forsjá	  gegn	  vilja	  annars	  foreldris,	  

rétt	  forsjárlauss	  foreldris	  til	  aðgangs	  að	  upplýsingum	  um	  barnið,	  búsetu	  barna	  og	  möguleika	  

á	   að	   barn	   geti	   átt	   tvöfalt	   lögheimili.	   Hér	   á	   eftir	   verður	   gerð	   grein	   fyrir	   þeim	   atriðum	   í	  

skýrslunni	  sem	  snúa	  að	  jafnri	  búsetu	  (Félags-‐	  og	  tryggingamálaráðuneytið,	  2009).	  

Nefndin	  beinir	  í	  áliti	  sínu	  sjónum	  að	  markmiði	  barnalaga	  sem	  er	  að	  leggja	  áherslu	  á	  það	  

sem	  talið	  er	  vera	  barni	  fyrir	  bestu.	  Umgengni	  við	  báða	  foreldra	  er	  þar	  á	  meðal,	  nema	  annað	  

mæli	   sérstaklega	   gegn	  því.	   Einnig	   fjallar	   nefndin	  um	  hvort	   veita	   eigi	   dómara	  heimild	   til	   að	  

dæma	   umgengni	   í	   sjö	   daga	   af	   14,	   sem	   sagt	   jafna	   umgengni.	   Þessi	   heimild	   er	   fyrir	   hendi	  

annars	   staðar	   á	   Norðurlöndunum.	   Samkvæmt	   nefndinni	   eru	   rök	   gegn	   þessari	   heimild	   að	  

foreldrar	  verða	  að	  geta	  unnið	  saman	  ef	   jöfn	  umgengni	  á	  að	  geta	  gengið.	  Þess	  vegna	  getur	  

verið	  varhugavert	  að	  dæma	  á	  þann	  veg	  ef	  foreldrar	  geta	  ekki	  sjálfir	  komið	  sér	  saman	  um	  slíkt	  

fyrirkomulag.	   Í	   lögum	  er	  gert	   ráð	   fyrir	  að	  börn	  eigi	   fasta	  búsetu	  á	  einum	  stað	  og	  því	  getur	  

reynst	   flókið	   fyrir	   dómara	   að	   dæma	   jafna	   umgengni	   (Félags-‐	   og	   tryggingamálaráðuneytið,	  

2009).	  Á	  Íslandi	  er	  ekki	  hægt	  að	  hafa	  tvöfalt	  lögheimili	  samkvæmt	  lögum.	  Slíkt	  hefur	  þó	  verið	  

í	   umræðunni,	   til	   dæmis	   ef	   börn	   búa	   við	   jafna	   búsetu.	   Ýmis	   réttindi	   fylgja	   því	   að	   vera	  

lögheimilisforeldri.	  Meðal	   þessara	   réttinda	  má	   nefna	  meðlagsgreiðslur	   frá	   hinu	   foreldrinu,	  

opinberan	  stuðning,	  samstarf	  við	  barnavernd	  og	  rétt	  til	  að	  flytja	  með	  barnið	   innanlands	  án	  

samþykkis	   frá	   forsjárlausa	   foreldrinu	   (Barnalög;	   Félags-‐	   og	   tryggingamálaráðuneytið,	   2009;	  

Guðný	   Björk	   Eydal,	   2006).	   Nefndin	   lagði	   til	   að	   skoðað	   verði	   hvernig	   hægt	   er	   að	   breyta	  

greiðslum,	  meðal	  annars	  barna-‐	  og	  húsaleigubótum	  með	  tillit	  til	  hversu	  mikil	  umgengni	  er	  við	  

börnin	  en	  ekki	  eingöngu	  eftir	  lögheimili	  (Félags-‐	  og	  tryggingamálaráðuneytið,	  2009).	  	  

Þann	   12.	   júní	   2012	   voru	   samþykkt	   lög	   nr.	   61/2012	   um	   breytingar	   á	   barnalögum	  

76/2003	   með	   síðari	   breytingum	   (forsjá	   og	   umgengni).	   Breytingarnar	   sem	   í	   þessum	   nýju	  

lögum	  felast,	  og	  tengjast	  viðfangsefni	  ritgerðarinnar,	  eru	  helstar	  þær	  að	  dómari	  getur	  dæmt	  

sameiginlega	  forsjá	  gegn	  vilja	  annars	  foreldris	  ef	  hann	  metur	  að	  það	  sé	  barni	  fyrir	  bestu.	  Með	  

tilkomu	  laganna	  getur	  sýslumaður	  úrskurðað	  umgengni	  í	  sjö	  daga	  af	  14,	  sem	  felur	  í	  sér	  jafna	  

umgengni.	   Í	   lögunum	   er	   þó	   ekki	   gert	   ráð	   fyrir	   að	   hægt	   sé	   að	   vera	  með	   tvöfalt	   lögheimili.	  

Einnig	   má	   nefna	   að	   samkvæmt	   nýju	   lögunum	   eru	   foreldrar	   skyldugir	   til	   að	   sækja	  

sáttameðferð	  áður	  en	  hægt	  er	  að	  höfða	  mál	  eða	  leita	  eftir	  úrskurði	  frá	  sýslumanni	  varðandi	  

umgengni,	   forsjá	   og	   dagsektir.	   Markmiðið	   með	   þessu	   er	   samkvæmt	   Ögmundi	   Jónassyni	  

innanríkisráðherra	   að	   foreldrar	   nái	   samkomulagi	   sín	   á	  milli	   þar	   sem	  það	   er	   álitið	   vera	   það	  

sem	  er	  barni	  fyrir	  bestu	  en	  ekki	  að	  málið	  endi	  hjá	  dómstólum	  (Innanríkisráðuneytið,	  2012).	  

Með	  þessum	  breytingum	  öðlast	  barnalögin	  nýtt	  gildi	  þannig	  að	  þau	  gilda	  um	  öll	  mál	  og	  

öll	  svið	  er	  varða	  málefni	  barna.	  Í	  1.	  gr.	  nýju	  barnalaganna	  nr.	  61/2012	  segir:	  

Barn	  á	  rétt	  á	  að	  lifa,	  þroskast	  og	  njóta	  verndar,	  umönnunar	  og	  annarra	  réttinda	  í	  
samræmi	  við	  aldur	  sinn	  og	  þroska	  og	  án	  mismununar	  af	  nokkru	  tagi.	  Óheimilt	  er	  að	  
beita	  barn	  hvers	  kyns	  ofbeldi	  eða	  annarri	  vanvirðandi	  háttsemi.	  
	  	  	  	  	  
Það	  sem	  barni	  er	  fyrir	  bestu	  skal	  ávallt	  hafa	  forgang	  þegar	  teknar	  eru	  ákvarðanir	  um	  
málefni	  þess.	  
	  	  	  	  	  	  
Barn	  á	  rétt	  á	  að	  láta	  skoðanir	  sínar	  í	  ljós	  í	  öllum	  málum	  sem	  það	  varða	  og	  skal	  tekið	  
réttmætt	  tillit	  til	  skoðana	  þess	  í	  samræmi	  við	  aldur	  og	  þroska.	  (Lög	  um	  breytingu	  á	  
barnalögum	  nr.	  61/2012).	  	  

	  
Þessi	  ákvæði	  eru	  í	  samræmi	  við	  grundvallarsjónarmið	  Barnasáttmála	  Sameinuðu	  Þjóðanna	  og	  

þýða	  að	  hagsmunir	  barna	  eiga	  ávallt	  að	  hafa	  forgang	  ef	  hagsmunir	  barna	  fara	  til	  dæmis	  ekki	  

saman	   við	   hagsmuni	   foreldra	   þess.	   Nýju	   lögin	   eiga	   að	   taka	   gildi	   1.	   janúar	   2013	   (Lög	   nr.	  

61/2012	   um	   breytingu	   á	   barnalögum,	   nr.	   76/2003).	   Á	   ráðstefnu	   8.	   nóvember	   2012	   kom	  

hinsvegar	  fram	  að	  vegna	  fjárskorts	  er	  sennilegt	  að	  umrædd	  lög	  munu	  ekki	  taka	  gildi	  fyrr	  en	  1.	  

júlí	  2013	  (Innanríkisráðuneytið,	  2012).	  

Þegar	  þetta	  er	  skrifað	  liggur	  fyrir	  Alþingi	  tillaga	  til	  þingsályktunar	  um	  jafnt	  búsetuform	  

barna	   sem	   búa	   á	   tveimur	   heimilum	   (Þingskjal	   152,	   2012-‐2013).	   Þar	   er	   lagt	   til	   að	  

innanríkisráðherra	   skipi	   nefnd	   sem	   á	   að	   fjalla	   um	   hvernig	   hægt	   sé	   að	   stuðla	   að	   sátt	   og	  

samvinnu	  foreldra	  sem	  velja	  að	  ala	  upp	  börnin	  sín	  saman	  þrátt	  fyrir	  að	  hafa	  skilið.	  Bent	  er	  á	  

að	   jöfn	   búseta	   hafi	   reynst	   börnum	   vel	   en	  mikilvægt	   sé	   að	   koma	   í	   veg	   fyrir	   að	   ágreiningur	  

foreldra	  bitni	  á	  börnum	  þeirra.	  Meðal	  annars	  er	  rætt	  hvort	  leyfa	  eigi	  tvöfalt	  lögheimili	  barna	  í	  

jafnri	   búsetu	   til	   þess	   að	   jafna	   stöðu	   foreldra.	   Þingsályktunartillagan	   var	   send	   til	  

Velferðarnefndar	   23.	   október	   s.l.	   og	   verður	   fróðlegt	   að	   fylgjast	   með	   framgangi	   þessarar	  

tillögu.	  	  

	  

2.2.2 Samanburður	  lagaramma	  Íslands	  og	  Norðurlandanna	  

Í	  því	  sem	  hér	  fer	  eftir	  verður	  skoðað	  hvernig	  ofangreind	  atriði	  koma	  fyrir	  í	  lögum	  á	  Íslandi,	  í	  

Danmörku,	  Noregi	  og	  Svíþjóð	  og	  borin	  verða	   saman	  helstu	  atriði	   laganna	  er	   snúa	  að	   jafnri	  

búsetu.	   Sem	  dæmi	   um	   slík	   atriði	  má	  nefna	   heimild	   dómara	   til	   að	   dæma	   jafna	   búsetu	   eða	  

umgengni	   og	   möguleika	   einstaklinga	   á	   að	   hafa	   tvöfalt	   lögheimili.	   Skoðuð	   verða	   gildandi	  

barnalög	  nr.	  76/2003	  en	  jafnframt	  verður	  fjallað	  um	  nýju	  barnalögin	  nr.	  61/2012	  sem	  eiga	  að	  

taka	  gildi	  á	  næsta	  ári.	  

Á	  Norðurlöndunum	  er	   tiltölulega	   löng	   hefð	   fyrir	   að	   börn	   búi	   við	   jafna	   búsetu	   og	  má	  

ætla	   að	   um	   18-‐24%	   skilnaðarbarna	   búi	   við	   slíkt	   fyrirkomulag	   (Ársæll	   M.	   Arnarsson	   og	  

Þóroddur	   Bjarnason,	   2008;	   Haugen,	   2010;	   Ottosen	   o.fl.,	   2011;	   Sigrún	   Júlíusdóttir,	   2009;	  

Socialstyrelsen,	  2004;	  Þóroddur	  Bjarnason	  og	  Ársæll	  M.	  Arnarsson,	  2011).	  	  

Margt	   er	   sameiginlegt	   í	   lögum	   Norðurlandanna	   og	   má	   nefna	   mikla	   áherslu	   á	   getu	  

foreldra	  til	  að	  vinna	  saman	  og	  á	  rétt	  barna	  til	  að	  umgangast	  báða	  foreldra	  sína.	  Það	  sem	  helst	  

greinir	  Ísland	  frá	  hinum	  löndunum	  er	  að	  hér	  erum	  við	  seinni	  til	  að	  samþykkja	  sum	  atriði	  sem	  

snúa	  að	  jafnri	  búsetu,	  eins	  og	  til	  dæmis	  heimild	  dómara	  til	  að	  dæma	  sameiginlega	  forsjá	  og	  

jafna	  umgengni	  (Félags-‐	  og	  tryggingamálaráðuneytið,	  2009).	  

Sameiginleg	   forsjá.	   Í	   lögum	   allra	   Norðurlandanna	   er	   meginreglan	   við	   skilnað	   og	  

sambúðarslit	  að	  foreldrar	  fara	  áfram	  sameiginlega	  með	  forsjá	  barns	  nema	  ef	  eitthvað	  mælir	  

sérstaklega	  gegn	  því	   (Barnelova	  nr.	  7:1981;	   Forældreansvarsloven	  nr.	  499/2007;	   Lagen	  om	  

foräldrabalk	  nr.	  1949:	  381).	   Ísland	  skilur	  sig	   í	  dag	  frá	  hinum	  löndunum	  í	  þessu	  efni	  þar	  sem	  

íslenskum	   dómurum	   er	   ekki	   heimilt,	   eins	   og	   áður	   segir,	   að	   dæma	   sameiginlega	   forsjá.	  

Samkvæmt	  nýjum	  barnalögum	  nr.	  61/2012	  sem	  eiga	  að	  taka	  gildi	  1.	  Júlí	  2013	  verður	  þessu	  

breytt	   þannig	   að	   dómarar	   hafi	   heimild	   til	   að	   dæma	   sameiginlega	   forsjá	   gegn	   vilja	   annars	  

foreldris	  ef	  hann	  metur	  það	  svo	  að	  það	  sé	  barni	  fyrir	  bestu.	  Í	  Danmörku	  var	  lögunum	  breytt	  

árið	   2012	   þannig	   að	   aukin	   áhersla	   er	   lögð	   á	   samvinnu	   foreldra	   sem	   forsendu	   þess	   að	  

dómarar	  dæmi	  sameiginlega	  forsjá	  gegn	  vilja	  annars	  foreldris	  (Forældreansvarsloven).	  

Réttindi	   barna.	   Á	   öllum	   Norðurlöndunum	   fjallar	   barnalöggjöf	   um	   rétt	   barna	   til	   að	  

umgangast	   báða	   foreldra	   eftir	   skilnað	   eða	   sambúðarslit.	   Jafnframt	   er	   skilgreint	   mikilvægi	  

þess	  að	  foreldrar	  geti	  unnið	  saman	  með	  hag	  barnsins	  að	  leiðarljósi	  þegar	  verið	  er	  að	  semja	  

um	  fyrirkomulag	  varðandi	  umgengni	  og	  búsetu	  (Barnalög	  nr.	  76/2003;	  Barnelova;	  Félags-‐	  og	  

tryggingamálaráðuneytið,	  2009;	  Forældreansvarsloven;	  Lagen	  om	  foräldrabalk).	   	  	  

Í	  lögunum	  er	  mikil	  áhersla	  lögð	  á	  rétt	  barna	  til	  að	  tjá	  sig	  og	  að	  tekið	  sé	  tillit	  til	  skoðana	  

þeirra	  eftir	  aldri	  og	  þroska	  (Barnalög;	  Barnelova;	  Félags-‐	  og	  tryggingamálaráðuneytið,	  2009;	  

Forældreansvarsloven;	  Lagen	  om	  foräldrabalk).	  	  

Jöfn	  umgengni/búseta.	  Í	  Svíþjóð	  og	  Noregi	  getur	  dómari	  dæmt	  jafna	  búsetu	  en	  í	  hinum	  

löndunum	  er	  það	  ekki	  möguleiki.	  Aftur	  á	  móti	   getur	  dómari	  dæmt	   jafna	  umgengni	   í	   öllum	  

löndunum	  nema	  á	  Íslandi	  (Félags-‐	  og	  tryggingarmálaráðuneytið,	  2009;	  Barnelova;	  Lagen	  om	  

foräldrabalk).	  Við	  breytingar	  á	  dönsku	  barnalögunum	  sem	  tóku	  gildi	  árið	  2012	  var	   fallið	   frá	  

ákvæði	  um	  að	  hægt	  væri	  að	  dæma	  umgengni	  í	  sjö	  daga	  af	  14.	  Nú	  er	  meiri	  áhersla	  lögð	  á	  að	  

meta	  hvert	  tilvik	  fyrir	  sig	  en	  ekki	  er	  útilokað	  að	  úrskurða	  jafna	  umgengni	  í	  þeim	  tilvikum	  þar	  

sem	   það	   er	   talið	   vera	   barni	   fyrir	   bestu	   (Forældreansvarsloven).	   Ástæðan	   fyrir	   þessu	   var	  

meðal	   annars	   að	   sýnt	   hefur	   verið	   fram	   á	   að	   samskipti	   og	   samvinna	   foreldra	   er	   mikilvæg	  

þegar	   kemur	   að	   velferð	   barna	   og	   að	   mikilvægt	   er	   að	   hafa	   það	   í	   huga	   þegar	   verið	   er	   að	  

úrskurða	  í	  málefnum	  barna	  sem	  og	  aðstæður	  hvers	  barns	  fyrir	  sig,	  en	  einnig	  að	  aðeins	  hefur	  

reynt	   á	   þetta	   ákvæði	   í	   mjög	   fáum	   tilfellum,	   eða	   85	   tilfellum	   af	   þeim	   16.000	   þar	   sem	  

úrskurðað	  var	  um	  umgengni	  (Jensen,	  H.	  S.,	  munnleg	  heimild	  8.	  nóvember	  2012).	  

Lögheimili.	   Hvergi	   á	   Norðurlöndunum	   er	   hægt	   að	   hafa	   tvöfalt	   lögheimili	   (Barnalög;	  

Barnelova;	   Forældreansvarsloven;	   Lagen	  om	   foräldrabalk).	   Færð	  hafa	   verið	   rök	   fyrir	  því	   að	  

ákvörðun	  um	  lögheimili	  barns	  geta	  leitt	  til	  ágreinins	  milli	  foreldra	  vegna	  þeirra	  réttinda	  sem	  

fylgja	  lögheimilinu	  (Þingskjal	  152,	  2012-‐2013).	  Bent	  hefur	  verið	  á	  að	  hægt	  væri	  að	  jafna	  stöðu	  

foreldra	   ef	   ákvörðun	   um	   flutning	   barns	   innanlands	   yrði	   hluti	   af	   sameiginlegri	   ákvörðun	  

foreldra	  þannig	  að	  foreldrið	  sem	  er	  ekki	  með	  lögheimilið	  þyrfti	  að	  veita	  leyfi	  fyrir	  flutningnum	  

(NOU,	   2008:9).	   Einnig	   vakti	   íslensk	   nefnd	   athygli	   á	   að	   þörf	   væri	   á	   að	   endurskoða	  útfærslu	  

opinberra	   bóta,	   til	   dæmis	   barnabóta	   með	   tilliti	   til	   þeirra	   foreldra	   sem	   eru	   ekki	  

lögheimilisforeldrar	  en	  taka	  þátt	  í	  framfærslu	  barna	  til	   jafns	  við	  lögheimilisforeldrið	  (Félags-‐	  

og	  tryggingamálaráðuneytið,	  2009).	  	  

Skilnaðarráðgjöf.	  Markmið	   skilnaðarráðgjafar	  er	   í	   stuttu	  máli	   að	  aðstoða	   foreldra	  við	  

að	  ná	   sáttum	  um	  það	   sem	   tekur	  við	  eftir	   skilnaðinn.	   Sem	  dæmi	  má	  nefna	   samskipti	   innan	  



	  

	   17	  

fjölskyldunnar	  og	  hvernig	  skuli	  hátta	  forsjá,	  umgengni	  og	  búsetu	  barna.	  Áhersla	  er	  lögð	  á	  að	  

finna	  lausn	  sem	  er	  barni	  fyrir	  bestu	  (Sigrún	  Júlíusdóttir	  og	  Nanna	  K.	  Sigurðardóttir,	  2000).	  

Á	  öllum	  Norðurlöndunum	  eru	  ákvæði	  um	  skilnaðarráðgjöf	   í	   lögum	  en	  mismunandi	  er	  

þó	   í	   hversu	   miklum	   mæli	   foreldrar	   eru	   skyldugir	   til	   að	   leita	   ráðgjafar	   varðandi	   forsjá,	  

umgengni	   og	   búsetu	   barna.	   Norsku	   lögin	   eru	   einu	   lögin	   sem	   skylda	   foreldra	   til	   að	   sækja	  	  

meðferð	   við	   skilnað	   og	   sambúðarslit.	   Ef	   foreldrar	   óska	   eftir	   úrskurði	   sýslumanns	   (e.	  

fylkesmann)	   í	   forsjár-‐,	   búsetu-‐	   og	   umgengnismálum	   þurfa	   þeir	   fyrst	   að	   hafa	   farið	   í	  

sáttameðferð.	   Þessi	   skylda	   takmarkast	   við	   foreldra	   barna	   16	   ára	   og	   yngri	   (Barnelova).	   Í	  

Svíþjóð	  eiga	  foreldrar	  sem	  eru	  að	  skilja	  rétt	  á	  að	  sækja	  sér	  ráðgjöf	  á	  vegum	  sveitarfélagsins	  

(Lagen	   om	   foräldrabalk).	   Þessi	   ráðgjöf	   er	   í	   höndum	   aðila	   sem	   eru	   með	   reynslu	   af	   vinnu	  

tengdri	   forsjá,	   búsetu,	   umgengni	   og	   sáttameðferð	   (Socialstyrelsen,	   2012).	   Samkvæmt	  

dönskum	   lögum	   ber	   embætti	   sýslumanns	   (e.	   statsamt)	   að	   bjóða	   fram	   sáttameðferð	   í	  

ágreiningsmálum	  um	   forsjá,	   búsetu	   og	   umgengni.	   Sýslumaður	   getur	   þó	   sleppt	   því	   ef	   hann	  

metur	  það	  svo	  að	  meðferðin	  sé	  óviðeigandi	  eða	  ónauðsynleg	  og	  foreldrar	  þurfi	  ekki	  að	  þiggja	  

meðferðina	   (Forældreansvarsloven).	   Gildandi	   Íslensk	   barnalög	   eru	   í	   takt	   við	   dönsku	   og	  

sænsku	  lögin	  varðandi	  skilnaðarráðgjöf,	  þar	  segir:	  

Sýslumaður	   skal	   bjóða	   aðilum	   forsjár-‐,	   umgengnis-‐	   og	   dagsektarmála	  
sérfræðiráðgjöf	  til	  að	  aðstoða	  þá	  við	  að	  finna	   lausn	  máls	  með	  tilliti	   til	  þess	  sem	  er	  
barni	   fyrir	   bestu.	   Sá	   sem	   veitir	   ráðgjöf	   getur	   rætt	   við	   barn,	   sem	  mál	   varðar,	   telji	  
hann	  það	  þjóna	  hagsmunum	  þess,	  enda	  séu	  forsjárforeldrar	  því	  samþykkir.	  
	  
Sýslumaður	  getur	   látið	  hjá	   líða	  að	  bjóða	  sérfræðiráðgjöf	  skv.	  1.	  mgr.	  ef	  hann	  telur	  
hana	  ónauðsynlega	  eða	  tilgangslausa.	  
(Barnalög	  nr.	  76/2003,	  kafli	  5,	  33.gr.)	  
	  

Samkvæmt	  væntanlegum	  barnalögum	  er	  foreldrum	  sem	  greinir	  á	  um	  málefni	  barns,	  við	  eða	  

eftir	  skilnað,	  skylt	  að	  leita	  sér	  sáttameðferðar	  þar	  sem	  áhersla	  er	  lögð	  á	  að	  leita	  lausnar	  sem	  

er	  barni	  fyrir	  bestu	  (Lög	  nr.	  61/2012	  um	  breytingu	  á	  barnalögum,	  nr.	  76/2003).	  

Í	   lögunum	  eru	  ekki	  teknar	  fram	  kröfur	  sem	  gerðar	  eru	  til	  þeirra	  sérfræðinga	  sem	  eiga	  

að	  sjá	  um	  ráðgjöf	  og	  sáttameðferð	  (Barnalög).	  Færa	  má	  rök	  fyrir	  því	  að	  félagsráðgjafar	  séu	  

vel	   til	   þess	   hæfir	   að	   sinna	   slíkri	   ráðgjöf	   þar	   sem	   þeir	   hafa	   öðlast	   menntun	   í	   að	   beita	  

heildarsýn	  á	  aðstæður	  einstaklinga	  og	  fjölskyldna.	  Heildarsýn	  felur	  í	  sér	  að	  aðstæður	  hvers	  og	  

eins	   séu	   skoðaðar	   frá	  mörgum	  hliðum.	  Meðal	   annars	   er	   kannaður	   félagslegur	  og	   andlegur	  

stuðningur	   í	   nærumhverfi	   einstaklings,	   styrkleikar	   og	   veikleikar	   bæði	   einstaklings	   og	  

umhverfis	  og	  hvaða	  möguleikar	  eru	  í	  boði	  í	  aðstæðum	  hans	  (Farley,	  Smith	  og	  Boyle,	  2006).	  	  

Með	  því	   að	  beita	  heildarsýn	  geta	   félagsráðgjafar	  aðstoðað	   foreldra	   sem	  eru	  að	   skilja	  

við	  að	  finna	  lausn	  sem	  hentar	  þeim	  og	  börnum	  þeirra	  og	  sem	  er	  börnum	  fyrir	  bestu	  miðað	  

við	  þær	  aðstæður	  sem	  fjölskyldan	  er	  í.	  	  

Samkvæmt	  siðareglum	   félagsráðgjafa	  horfa	  þeir	  á	  hvern	  einstakling	   sem	  sérfræðing	   í	  

sínu	  lífi	  (Félagsráðgjafafélag	  Íslands,	  e.d.)	  og	  á	  það	  líka	  við	  um	  skilnaðarbörn.	  Þar	  af	  leiðandi	  

viðurkenna	   félagsráðgjafar	   þörf	   á	   því	   að	   hlustað	   sé	   á	   börnin	   þegar	   kemur	   að	   því	   að	   taka	  

ákvörðun	  er	  varðar	  líf	  þeirra	  svo	  sem	  val	  á	  búsetu-‐	  og	  umgengnisfyrirkomulagi.	  

Eins	   og	   tekið	   var	   fram	   hér	   að	   ofan	   getur	   sýslumaður	   með	   tilkomu	   nýju	   laganna	  

úrskurðað	   jafna	  umgengni	   (Lög	  um	  breytingu	  á	  barnalögum).	  Þetta	  hefur	   í	   för	  með	   sér	   að	  

sýslumaður	   getur	   úrskurðað	   það	   fyrirkomulag	   sem	   hann	   telur	   vera	   barni	   fyrir	   bestu.	   Þess	  

vegna	   er	   þörf	   á	   að	   skoða	   hvert	  mál	   fyrir	   sig	   og	  meta	   aðstæður	   barns	   hverju	   sinni	  meðal	  

annars	   til	   þess	   að	   meta	   hvort	   jöfn	   umgengni	   sé	   möguleg	   miðað	   við	   búsetu	   foreldra	   og	  

samvinnu	  milli	  þeirra	  (Félags-‐	  og	  tryggingamálaráðuneytið,	  2009).	  	  

Ef	   tekin	   eru	   saman	   þau	   atriði	   í	   gildandi	   íslenskum	   barnalögum	   sem	   tengjast	   jafnri	  

búsetu	  má	   segja	   að	   lögin	   séu	   ekki	   beint	   að	   styðja	   við	   slíkt	   fyrirkomulag	   en	   þau	   leggja	   þó	  

áherslu	  á	  samvinnu	  foreldra	   í	   flestum	  atriðum.	  Með	  tilkomu	  nýju	   laganna	  má	  segja	  að	  enn	  

meiri	  áhersla	  sé	  lögð	  á	  að	  foreldrar	  geti	  unnið	  saman	  með	  hag	  barna	  að	  leiðarljósi.	  

	  

2.3 Barnið	  í	  fókus	  

Í	  þessum	  kafla	  verður	  fjallað	  um	  þau	  atriði	  í	  íslenskri	  barnalöggjöf	  sem	  taka	  til	  réttar	  barna	  til	  

að	  koma	  sínu	   sjónarhorni	  á	   framfæri	  og	   skoðaðar	  verða	  ýmsar	   skilgreiningar	  á	   sjónarhorni	  

barna.	   Einnig	   verður	   greint	   frá	   rannsóknum	  þar	   sem	   sjónarhorn	  barna	   varðandi	  búsetu	  og	  

umgengni	  hefur	  verið	  skoðað.	  	  

Í	  samfélagi	  okkar	  í	  dag	  er	  lögð	  áhersla	  á	  að	  barnið	  og	  aðstæður	  þess	  séu	  í	  fókus	  þegar	  

verið	  er	  að	   taka	  ákvarðarnir	   sem	  snerta	  börn,	  þetta	  má	  meðal	   annars	   sjá	   í	   barnalögjöfinni	  

sem	  og	  breytingum	  á	  þeim.	  Það	  hefur	  ekki	  alltaf	  verið	  þannig.	  Fyrr	  á	  öldum	  var	  barnæskan	  

ekki	  álitin	  sérstakt	  tímabil	  í	  lífi	  einstaklinga	  heldur	  voru	  börn	  meðhöndluð	  sem	  litlar	  útgáfur	  

af	   fullorðnu	   fólki	   (Newman	  og	  Grauerholz,	   2002).	   Barnæska	  er	   hugtak	   sem	  er	   skilgreint	   af	  

hefðum	  og	  gildum	   í	   samfélaginu	  þess	  vegna	   fara	  hugmyndir	  um	  barnæsku	  eftir	  aðstæðum	  

hverju	   sinni,	   tíma	   og	   samfélagi.	   Ef	   til	   dæmis	   eru	   ríkjandi	   hugmyndir	   um	   að	   börn	   séu	   eign	  

foreldra	   sinna	   þá	   er	   réttur	   foreldra	   til	   að	   ráða	   yfir	   börnunum	   sterkur	   og	   aðkoma	   hins	  

opinbera	   að	   uppeldi	   þeirra	   takmörkuð.	   Ef	   hefðir	   samfélagsins	   gera	   ráð	   fyrir	   að	   börn	   séu	  

óþekk	  að	  eðlisfari	  er	  það	  hlutverk	  foreldra	  að	  sjá	  til	  þess	  að	  þau	  fái	  aga	  og	  kennslu	  og	  læri	  að	  

hegða	  sér	  eins	  og	  ætlast	  er	  til.	  Ef	  börn	  eru	  álitin	  saklaus	  og	  hrein	  þá	  er	  það	  hlutverk	  foreldra	  

sem	   og	   annarra	   að	   veita	   þeim	   vörn	   og	   umhyggju.	   Ef	   skoðun	   samfélagsins	   er	   að	   börn	   séu	  

skynsamir	   einstaklingar	  með	   sjálfstæða	   skoðun	  þá	  ber	   foreldrum	  að	   sjá	   til	   þess	   að	  þau	   fái	  

tækifæri	   til	   að	   koma	   skoðunum	   sínum	   á	   framfæri,	   veita	   þeim	   frelsi	   til	   að	   taka	   sjálfstæðar	  

ákvarðarnir	   og	   semja	   við	   þau	   eins	   og	   aðra	   einstaklinga	   í	   málefnum	   þeim	   viðkomandi	  

(Newman	  og	  Grauerholz,	  2002).	   Í	  dag	  er	  hefð	  fyrir	  að	  skilgreina	  börn	  sem	  einstaklinga	  sem	  

bæði	  þurfa	  vernd,	  umönnun	  og	  kennslu	  en	  einnig	  hafa	  börn	  rétt	  til	  að	  vera	  sjálfstæð	  og	  koma	  

skoðunum	   sínum	   á	   framfæri	   í	  málefnum	   sem	   þau	   varða.	   Nú	   er	   ekki	   lengur	   talað	   um	   rétt	  

foreldra	  til	  barna	  sinna	  heldur	  frekar	  rétt	  barna	  til	  foreldra	  sinna	  og	  skyldu	  foreldra	  til	  þess	  að	  

tryggja	  þennan	  rétt	  óháð	  hjúskaparstöðu.	  Þetta	  má	  meðal	  annars	  sjá	   í	  gildandi	   löggjöf	  sem	  

fjallað	   hefur	   verið	   um	   hér	   að	   ofan	   (Barnalög	   nr.	   76/2003)	   og	   í	   barnasáttmála	   Sameinuðu	  

Þjóðanna	   (Umboðsmaður	   barna,	   e.d.)	   sem	   Ísland	   hefur	   verið	   aðili	   að	   síðan	   1946	  

(Utanríkisráðuneytið,	  e.d.).	  	  

	  

2.3.1 Barni	  fyrir	  bestu	  

Fjölgun	  	  skilnaðarmála	  upp	  úr	  1970	  hafði	  í	  för	  með	  sér	  að	  farið	  var	  að	  skoða	  hagsmuni	  barna	  

og	  það	  sem	  er	  barni	  fyrir	  bestu	  í	  því	  samhengi.	  Þess	  vegna	  var	  þörf	  á	  að	  skilgreina	  og	  útfæra	  

betur	  hverjir	  hagsmunir	  barna	  eru	  og	  það	  sem	  er	  börnum	  fyrir	  bestu	  (Sigrún	  Júlíusdóttir	  og	  

Nanna	  K.	  Sigurðardóttir,	  2000).	  Þegar	  gerð	  er	  tilraun	  til	  að	  skilgreina	  það	  sem	  er	  barni	  fyrir	  

bestu	  er	  erfitt	  að	  koma	  með	  eina	  skilgreiningu	  sem	  gildir	  fyrir	  öll	  börn.	  

Samkvæmt	   skilgreiningu	   sálfræðingsins	   Joseph	  Goldstein	   (1996)	   er	   það	   sem	  er	   barni	  

fyrir	  bestu	  að	  fullorðnir	  í	  kringum	  börn,	  hvort	  sem	  það	  eru	  foreldrar	  eða	  fagmenn,	  beri	  skylda	  

til	   að	   vera	  málsvarar	   barna	   og	   sjá	   til	   þess	   að	   þau	   lendi	   ekki	   á	   milli	   í	   átökum	   fullorðinna.	  

Fullorðnir	  sem	  umgangast	  börn	  eiga	  að	  tryggja	  að	  þau	  fái	  að	  vera	  börn,	  í	  samræmi	  við	  þroska	  

þeirra	   og	   þarfir,	   sem	   og	   að	   sjá	   til	   þess	   að	   tilvera	   barna	   einkennist	   af	   sanngirni,	   öryggi	   og	  

stöðugleika	   (Goldstein,	   Solnit,	   Goldstein	   og	   Freud,	   1996).	   Mikilvægt	   er	   að	   stuðla	   að	  

jákvæðum	  og	  uppbyggjandi	  tengslum	  barna	  við	  báða	  foreldra	  (Sigrún	  Júlíusdóttir	  og	  Nanna	  

K.	  Sigurðardóttir,	  2000).	  

Íslensk	  barnalöggjöf	  leggur	  áherslur	  á	  að	  vinna	  samkvæmt	  því	  sem	  er	  barni	  fyrir	  bestu	  

og	  er	  það	  ein	  grundvallarregla	  laganna	  (Barnalög).	  Hvergi	  í	  lögunum	  er	  þó	  skilgreint	  nákvæmt	  

hvað	  það	  þýðir.	  Færð	  hafa	  verið	  rök	  fyrir	  því	  að	  nákvæm	  skilgreining	  þess	  hvað	  sé	  barni	  fyrir	  

bestu	  sé	  erfið	  þar	   sem	  börn	  og	  aðstæður	  þeirra	  eru	  ólíkar.	  Þar	  af	   leiðandi	  er	  mikilvægt	  að	  

skoða	  hvert	  mál	  fyrir	  sig	  (NOU,	  2008:9;	  Sigrún	  Júlíusdóttir	  og	  Nanna	  K.	  Sigurðardóttir,	  2000).	  

	  

2.3.2 Sjónarhorn	  barna	  	  

Árið	   1946	   fékk	   Ísland	   aðild	   að	   Sameinuðu	   þjóðunum	   (S.þ.).	   Árið	   1990	   var	   skrifað	   undir	  

samning	   Sameinuðu	   Þjóðanna	   um	   réttindi	   barnsins	   þ.e.	   Barnasáttmálann	   og	   öðlaðist	  

sáttmálinn	  gildi	  á	   Íslandi	  1992.	  Sáttmálinn	  tekur	   til	   réttinda	  barna	  á	   fjölmörgum	  sviðum	  og	  

viðurkennir	   sjálfstæð	   réttindi	   barna	   sem	  einstaklinga,	   óháð	   foreldrum	  og	   forráðamönnum.	  

Einnig	   er	   hlutverk	   sáttmálans	   að	   undirstrika	   rétt	   barna	   til	   verndar	   og	   umönnunar	  

(Umboðsmaður	  barna,	  2011).	  Sáttmálinn	  fjallar	  einnig	  um	  rétt	  barna	  til	  að	  koma	  sjónarhorni	  

sínu	  á	  framfæri.	  Í	  12.	  gr.	  1.	  mgr.	  Barnasáttmála	  sameinuðu	  þjóðanna	  segir:	  	  

Aðildarríki	  skulu	  tryggja	  barni	  sem	  myndað	  getur	  eigin	  skoðanir	  rétt	  til	  að	  láta	  þær	  
frjálslega	   í	   ljós	   í	   öllum	   málum	   sem	   það	   varða,	   og	   skal	   tekið	   réttmætt	   tillit	   til	  
skoðana	  þess	  í	  samræmi	  við	  aldur	  þess	  og	  þroska.	  (Umboðsmaður	  barna,	  e.d.).	  

	  

Í	  barnalögum	  nr.	  76/2003	  má	  sjá	  hvernig	  Íslensk	  löggjöf	  uppfyllir	  þetta	  ákvæði	  en	  þar	  segir	  í	  

43.	  gr.,	  1.	  mgr.:	  	  

Veita	  skal	  barni,	  sem	  náð	  hefur	  nægilegum	  þroska,	  kost	  á	  að	  tjá	  sig	  um	  mál	  nema	  
telja	  megi	  að	  slíkt	  geti	  haft	  skaðleg	  áhrif	  á	  barnið	  eða	  sé	  þýðingarlaust	  fyrir	  úrslit	  
málsins.	  (Barnalög).	  
	  

Í	  28.	  gr.	  6.	  mgr.	  Barnalaga	  kemur	  fram	  að:	  	  

Foreldrum	  ber	   að	  hafa	   samráð	   við	  barn	   sitt	   áður	   en	  málefnum	  þess	   er	   ráðið	   til	  
lykta	  eftir	  því	  sem	  aldur	  og	  þroski	  barnsins	  gefur	   tilefni	   til.	  Skal	  afstaða	  barns	   fá	  
aukið	  vægi	  eftir	  því	  sem	  barnið	  eldist	  og	  þroskast.	  (Barnalög).	  

	  

Þróunin	  á	  Íslandi	  sem	  og	  á	  Norðurlöndunum	  hefur	  verið	  á	  þann	  veg	  að	  aukin	  áhersla	  hefur	  

verið	   lögð	  á	  rétt	  barna	  til	  að	  tjá	  sig.	  Þetta	  má	  meðal	  annars	  sjá	   í	  skýrslum	  á	  vegum	  nefnda	  

sem	  hafa	  verið	  skipaðar	  til	  að	  endurskoða	   löggjöf	   landanna	  með	  hag	  barna	  fyrir	  augum,	  til	  

dæmis	   í	   forsjár-‐,	   umgengnis-‐	   og	   búsetumálum	   (NOU,	   2008:9;	   SOU,	   2005;	   Udvalget	   om	  

forældremyndighed	  og	  samvær,	  2006).	  	  



	  

	   21	  

Margar	  rannsóknir	  hafa	  bent	  á	  að	  börn	  fá	  oft	  ekki	  tækifæri	  til	  að	  koma	  skoðun	  sinni	  á	  

framfæri	  þegar	  verið	  er	  að	  ákveða	  búsetu-‐	  og	  umgengnisfyrirkomulag	  eftir	  skilnað	   foreldra	  

(Harris-‐Short,	  2010;	  Haugen,	  2010;	   Jensen,	  2009;	  Skjörten	  og	  Barlindhaug,	  2007).	  Börn	  eru	  

oft	  þau	  sem	  þessar	  ákvarðarnir	  snerta	  hvað	  mest	  og	  hafa	  áhrif	  á,	  þar	  sem	  það	  eru	  þau	  sem	  

þurfa	  að	  búa	  við	  það	  fyrirkomulag	  sem	  verður	  fyrir	  valinu.	  	  

Áherslan	  á	  að	  koma	  sjónarhorni	  barna	  á	  framfæri	  er	  góð	  og	  gild,	  en	  spurning	  er	  hvernig	  

við	   skilgreinum	   sjónarhorn	   barna.	   Nefnd	   á	   vegum	   fjölskyldu-‐	   og	   neytendamálefna	   í	  

Danmörku	   var	   skipuð	   árið	   2005.	   Tilgangur	   nefndarinnar	   var	   að	   skoða	   reglur	   um	   forsjá	   og	  

umgengni	  og	  meta	  hvort	  þessar	  reglur	  taki	  tillit	  til	  sjónarhorns	  barna	  og	  það	  sem	  er	  börnum	  

fyrir	  bestu.	  Lokaskýrsla	  nefndarinnar	  kom	  út	  árið	  2006	  og	  í	  henni	  er	  bent	  á	  að	  fullorðnir	  geta	  

haft	  ákveðna	  hugmynd	  um	  hvað	  sé	  sjónarhorn	  barns	  og	  hvað	  er	  gott	  fyrir	  barnið,	  eins	  eru	  til	  

hugmyndir	  í	  samfélaginu	  um	  það.	  Samkvæmt	  dönsku	  nefndinni	  er	  sjónarhorn	  barns:	  	  

...líf	  þess	  í	  heild	  eins	  og	  barnið	  upplifir	  það	  sjálft.	  Einnig	  það	  hvernig	  umhverfið	  lítur	  
út	   frá	   sjónarhorni	   hvers	   barns	   fyrir	   sig,	   það	   sem	   barnið	   sér,	   heyrir,	   upplifir	   og	  
finnur	  í	  aðstæðunum	  sem	  það	  er	  í.	  Sjónarhornið	  breytist	  í	  takti	  við	  þroska	  barnsins	  
og	   er	   undir	   áhrifum	   af	   breytingum	   í	   umhverfi	   þess.	   (Udvalget	   om	  
forældremyndighed	  og	  samvær,	  2006,	  bls.	  55).	  
	  

Samkvæmt	  ofangreindri	   skilgreiningu	  er	  mikilvægt	  að	  hafa	   í	  huga	  að	   sjónarhorn	  barna	  eru	  

jafn	  ólík	  og	  börnin	  eru	  mörg	  og	  að	  sjónarhorn	  barna	  og	  fullorðinna	  á	  það	  sem	  er	  barni	  fyrir	  

bestu	  hverju	  sinni	  er	  ekki	  alltaf	  það	  sama.	  Þess	  vegna	  er	  mikilvægt	  að	  miða	  allar	  ákvarðanir	  

við	  það	  barn	  sem	  um	  er	  að	  ræða	  hverju	  sinni.	  

Þegar	  verið	  er	  að	  fjalla	  um	  rétt	  barna	  til	  að	  koma	  skoðun	  sinni	  á	  framfæri	  eru	  ekki	  allir	  

sammála	   um	   þær	   afleiðingar	   sem	   það	   getur	   haft	   í	   för	   með	   sér	   fyrir	   barnið	   (Skjörten	   og	  

Barlindhaug,	  2007;	  Haugen,	  2010;	  Jensen,	  2009;	  Ottosen	  o.fl.,	  2011).	  Þar	  sem	  börn	  eru	  háð	  

foreldrum	  sínum	  á	  margvíslegan	  hátt	  er	  hætta	  á	  að	  sú	  skoðun	  sem	  börn	  lýsa	  sé	  í	  raun	  skoðun	  

foreldranna,	   beggja	   eða	   annars.	   Börn	   geta	   stundum	   lent	   í	   erfiðum	  og	   jafnvel	   hættulegum	  

aðstæðum	  ef	  skoðun	  þeirra	  er	  ekki	  í	  samræmi	  við	  skoðun	  foreldra	  þeirra.	  Þar	  að	  auki	  hefur	  

verið	   bent	   á	   að	   börn	   hafi	   ekki	   nægjanlegan	   þroska	   til	   þess	   að	   sjá	   afleiðingar	   vilja	   síns	   í	  

framtíðinni	  (Skjörten	  og	  Barlindhaug,	  2007).	  Á	  móti	  hafa	  verið	  færð	  rök	  fyrir	  því	  að	  börn	  séu	  

sérfræðingar	  í	  sínu	  lífi	  og	  þar	  af	  leiðandi	  geti	  þau	  best	  sagt	  til	  um	  hvað	  þau	  vilji	  og	  þurfi.	  Þess	  

vegna	  er	  mikilvægt	  að	  skoðun	  þeirra	  heyrist	  þegar	  verið	  er	  að	  taka	  ákvarðarnir	  varðandi	   líf	  

þeirra	   (Skjörten	   og	   Barlindhaug,	   2007).	   Þegar	   verið	   er	   að	   fjalla	   um	   rétt	   barna	   til	   að	   koma	  

sjónarhorni	  sínu	  á	  framfæri	  er	  hægt	  að	  flokka	  áhrif	  þeirra	  í	  þrjú	  stig;	  „(i)	  að	  vera	  spurð	  og	  fá	  

að	  upplýsa	  um	  til	  dæmis	  aðstæður,	  (ii)	  að	  fá	  að	  taka	  þátt	  í	  ferli	  ákvörðunartökunnar	  eða	  þá	  

(iii)	  að	  fá	  að	  taka	  ákvörðun	  sjálf“	  (Skjörten	  og	  Barlindhaug,	  2007,	  bls.	  378).	  

Sumir	  rannsakendur	  halda	  því	  fram	  að	  það	  sé	  ekki	  endilega	  jákvætt	  fyrir	  börn	  að	  vera	  

spurð	  um	  óskir	  þeirra	  varðandi	  búsetu	  og	  umgengnisfyrirkomulag	  þar	  sem	  það	  getur	  leitt	  til	  

aukinnar	   ábyrgðartilfinningar	   hjá	   börnunum	   (Haugen,	   2010;	   Jensen,	   2009;	   Ottosen	   o.fl.,	  

2011).	  Börn	  eru	  oft	  meðvituð	  um	  tilfinningar	  foreldra	  sinna.	  Því	  er	  hætta	  á	  ef	  börn	  eru	  spurð	  

að	   þau	   velji	   jafna	   búsetu,	   jafnvel	   gegn	   eigin	   vilja,	   ef	   þau	   halda	   að	   foreldrarnir	   vilji	   jafna	  

búsetu.	  Þetta	  gera	  þau	  til	  þess	  að	  særa	  ekki	  annað	  foreldrið	  (Jensen,	  2009).	  Þessi	  sjónarmið	  

hafa	   einnig	   komið	   fram	   í	   rannsóknum	   þar	   sem	   viðtöl	   hafa	   verið	   tekin	   við	   börnin	   sjálf.	  

Rannsóknir	  hafa	  sýnt	  að	  börn	  í	  jafnri	  búsetu	  sem	  hafa	  fengið	  að	  hafa	  áhrif	  eru	  líklegri	  til	  að	  

vera	  jákvæð	  gagnvart	  jafnri	  búsetu	  (Skjörten,	  Barlindhaug	  og	  Lidén,	  2007).	  

Rannsóknir	  hafa	  sýnt	  fram	  á	  að	  aldur	  barna	  er	  mikilvægt	  atriði	  þegar	  verið	  er	  að	  skoða	  

möguleika	   þeirra	   á	   að	   koma	   sjónarhorni	   sínu	   á	   framfæri,	   bæði	   í	   dómsmálum	   og	   þegar	  

foreldrar	  eru	  sjálfir	  að	   taka	  ákvörðun	   (Skjörten	  og	  Barlindhaug,	  2007).	  Erfitt	  getur	  verið	  að	  

rannsaka	  hvernig	  þessu	  er	  háttað	   í	   þeim	  málum	  þar	   sem	   foreldrar	   semja	  um	   fyrirkomulag	  

innbyrðis	  og	  ekkert	  er	   skráð	  sérstaklega	  um	  hvort	  hlustað	  hafi	   verið	  á	  barnið.	  Einnig	  hefur	  

komið	  í	  ljós	  að	  menntun	  og	  tekjur	  feðra	  hafa	  áhrif	  á	  hvort	  börn	  fái	  að	  koma	  sjónarhorni	  sínu	  

á	   framfæri.	   Þvert	   á	   væntingar	   rannsakenda	   kom	   fram	  neikvætt	   samband	  milli	   félagslegrar	  

stöðu	  feðra	  og	  hvort	  tekið	  var	  tillit	  til	  skoðana	  barna	  (Skjörten	  og	  Barlindhaug,	  2007).	  

	   	  

2.4 Rannsóknir	  á	  sviði	  jafnrar	  búsetu	  

Í	  eftirfarandi	  kafla	  verður	  gerð	  grein	  fyrir	  stöðu	  rannsókna	  á	  sviði	  búsetu	  barna	  eftir	  skilnað.	  

Skoðað	  verður	  hvað	  hefur	  verið	  rannsakað	  hér	  á	  Íslandi	  og	  erlendis.	  Kaflanum	  er	  skipt	  miðað	  

við	   þau	   efnissvið	   sem	   komu	   upp	   þegar	   verið	   var	   að	   lesa	   rannsóknir.	   Fyrst	   er	   greint	   frá	  

íslenskum	  rannsóknum	  og	  síðan	  erlendum.	  Sumar	  rannsóknirnar	  eru	  unnar	  af	  Íslendingum	  í	  

samvinnu	   við	   erlenda	   rannsakendur	   og	   hefur	   höfundur	   valið	   að	   skilgreina	   þær	   rannsóknir	  

sem	  erlendar	  vegna	  þess	  að	  þær	  eru	  samanburðarrannsóknir	  á	  	  mörgum	  löndum	  og	  þjóðum.	  

Samkvæmt	   fræðimönnum	   er	   tíðni	   jafnrar	   búseta	   að	   aukast	   á	   Norðurlöndunum	   og	   á	  

Íslandi,	  sumir	  benda	  á	  að	  jöfn	  búseta	  sé	  það	  fyrirkomulag	  eftir	  skilnað	  sem	  mest	  er	  að	  aukast	  

(Haugen,	  2010;	  Ottosen,	  Stage	  og	  Jensen,	  2011;	  Socialstyrelsen,	  2004).	  	  

Á	   Íslandi	   og	   annars	   staðar	   á	   Norðurlöndunum	   hefur	   jöfn	   búseta	   verið	   rannsökuð	   í	  

einhverju	  mæli.	  Fyrsta	   íslenska	   rannsóknin	  þar	   sem	  fjallað	  er	  um	   jafna	  búsetu	  er	   rannsókn	  

Sigrúnar	   Júlíusdóttur	   og	   Nönnu	   K.	   Sigurðardóttur	   (2000).	   Megin	   umfjöllunarefni	   þeirrar	  	  

rannsóknar	  var	  reynsla	  foreldra	  af	  sameiginlegri	  forsjá.	  Íslenskar	  rannsóknir	  hafa	  verið	  bæði	  

eigindlegar	  og	  megindlegar.	  Borin	  hafa	  verið	  saman	  börn	  í	  jafnri	  búsetu	  við	  börn	  sem	  búa	  við	  

annað	   fyrirkomulag	  eða	  sem	  eru	  ekki	   skilnaðarbörn.	  Samanburðurinn	  snérist	  um	  samskipti	  

barna	   við	   foreldra	   sína	   (Ársæll	   M.	   Arnarsson	   og	   Þóroddur	   Bjarnason,	   2008).	   Einnig	   hefur	  

verið	   rannsakað	   með	   eigindlegri	   aðferð	   reynsla	   og	   sýn	   foreldra	   af	   jafnri	   búsetu	   (Sólveig	  

Sigurðardóttir,	   2009)	   og	   jafnframt	  upplifun	  ömmu	  og	   afa	   (Sigrún	   Júlíusdóttir,	   2010;	   Sigrún	  

Júlíusdóttir	  og	  Sólveig	  Sigurðardóttir,	  2012).	  	  

	  Jöfn	  búseta	  eftir	  skilnað	  á	  sér	  nokkuð	  lengri	  sögu	  í	  rannsóknum	  erlendis	  heldur	  en	  hér	  

á	   landi.	   Töluvert	   er	   búið	   að	   rannsaka	   erlendis	   um	   áhrif	   og	   afleiðingar	   af	   jafnri	   búsetu	   en	  

margt	   á	   enn	   eftir	   að	   skoða	   nánar	   samkvæmt	   fræðimönnum,	   til	   dæmis	   langtímaáhrif	  

fyrirkomulagsins	  á	  börn	  (Fabricius	  og	  Hall,	  2000;	  Smyth,	  Caruana	  og	  Ferro,	  2003).	  	  

Stundum	  getur	  verið	  erfitt	  að	  gera	  grein	  fyrir	  og	  bera	  saman	  rannsóknir	  á	  jafnri	  búsetu	  

þar	  sem	  fyrirkomulagið	  er	  ekki	  alltaf	  skilgreint	  á	  sama	  hátt	  (Þóroddur	  Bjarnason	  og	  Ársæll	  M.	  

Arnarsson,	  2011).	  Sumir	  rannsakendur	  skilgreina	  jafna	  búsetu	  á	  þann	  hátt	  að	  börnin	  búi	  að	  

minnsta	  kosti	  þriðjung	  tíma	  síns	  hjá	  öðru	  foreldri	   (Kelly,	  2007).	  Aðrir	  skilgreina	  búsetu	  sem	  

jafna	  ef	  börnin	  búa	  fjórar	  til	  tíu	  nætur	  hjá	  föður	  og	  fjórar	  til	  tíu	  nætur	  hjá	  móður	  á	  14	  daga	  

tímabili	   (Maccoby,	   Buchanan,	   Mnookin	   og	   Dornbusch,	   1993).	   Einnig	   er	   lagaramminn	  

varðandi	  málefni	  fjölskyldna	  sem	  og	  félagslegt	  umhverfi	  þeirra	  ólíkt	  milli	  landa	  í	  tíma	  og	  rúmi	  

(Þóroddur	  Bjarnason	  og	  Ársæll	  M.	  Arnarsson,	  2011).	  	  

Rannsóknir	  á	  jafnri	  búsetu	  gefa	  vísbendingar	  um	  að	  fyrirkomulagið	  sé	  almennt	  umdeilt	  

bæði	  hjá	   almenningi	  og	   fræðimönnum.	  Niðurstöður	   rannsókna	  mæla	  margar	   annars	   vegar	  

með	  eða	  hins	  vegar	  á	  móti	   jafnri	  búsetu	  miðað	  við	  það	  sem	  er	  barni	  fyrir	  bestu.	  Færð	  hafa	  

verið	   rök	   fyrir	   því	   að	   valið	   um	   jafna	   búsetu	   sé	   til	   að	   tryggja	   þátttöku	   beggja	   foreldra	   í	   lífi	  

barna	   á	   kostnað	   stöðugleika	   lífs	   þeirra	   og	  öryggis.	   Sumir	   hafa	   þá	   skoðun	   að	   foreldrar	   velji	  

jafna	  búsetu	  sín	  vegna	  en	  ekki	  með	  hag	  barnanna	  í	  huga,	  eða	  að	  jöfn	  búseta	  verði	  fyrir	  valinu	  

vegna	   þess	   að	   foreldrar	   geta	   ekki	   komið	   sér	   saman	   um	   annað	   fyrirkomulag	   (Harris-‐Short,	  

2010;	  Haugen,	  2010;	  Lee,	  2002;	  Ottosen	  o.fl.	  2011;	  Smyth	  o.fl.,	  2003).	  	  

2.4.1 Samanburður,	  aðlögun	  og	  samskipti	  við	  foreldra	  

Í	  því	  sem	  hér	  fer	  á	  eftir	  eru	  skoðaðar	  íslenskar	  og	  erlendar	  rannsóknir	  sem	  bera	  saman	  jafna	  

búsetu	  við	  hefðbundnara	  umgengnisfyrirkomulag	  þar	  sem	  barnið	  er	  búsett	  hjá	  öðru	  foreldri	  

en	  er	  í	  umgengni	  við	  hitt	  foreldrið.	  Einnig	  eru	  borin	  saman	  börn	  í	  jafnri	  búsetu	  og	  börn	  sem	  

eru	  ekki	  skilnaðarbörn.	  	  

	  

2.4.1.1 Íslenskar	  rannsóknir	  

Á	  Íslandi	  hefur	  verið	  borin	  saman	  líðan	  og	  aðlögun	  barna	  í	  mismunandi	  fjölskyldugerðum,	  þar	  

á	  meðal	  börn	  í	  jafnri	  búseta	  (Benedikt	  Jóhannsson,	  2012).	  Þess	  fyrir	  utan	  hafa	  verið	  skoðuð	  

samskipti	   við	   foreldra	   (Ársæll	  M.	   Arnarsson	   og	   Þóroddur	   Bjarnason,	   2008)	   og	   félagstengsl	  

(Þóroddur	   Bjarnason	   og	   Ársæll	  M.	   Arnarsson,	   2008).	   Niðurstöður	   rannsóknanna	   sýndu	   að	  

börn	   í	   jafnri	   búsetu	   koma	   jafn	   vel	   út	   og	   stundum	   betur	   en	   börn	   sem	   búa	   við	   annað	  

fyrirkomulag,	   líka	   borið	   saman	   við	   þau	   sem	   eru	   ekki	   skilnaðarbörn,	   sérstaklega	   er	   varðar	  

samskipti	  við	  feður.	  Meðal	  annars	  vegna	  þess	  að	  feður	  með	  börn	  í	  jafnri	  búsetu	  fá	  tækifæri	  

til	   þess	   að	   verja	   tíma	  með	  börnum	   sínum	  einir	   og	   taka	   jafnan	  þátt	   í	   uppeldinu	   (Ársæll	  M.	  

Arnarsson	  og	  Þóroddur	  Bjarnason,	  2008;	  Þóroddur	  Bjarnason	  og	  Ársæll	  M.	  Arnarsson,2011).	  

Í	   nýlegri	   íslenskri	   rannsókn	   (Benedikt	   Jóhannsson,	   2012)	   eru	   skoðuð	   tengsl	   milli	  

fjölskyldugerðar	  og	  líðanar	  unglinga.	  Niðurstöðurnar	  gefa	  til	  kynna	  að	  unglingar	  sem	  búa	  hjá	  

báðum	   foreldrum	   séu	   best	   aðlagaðir.	   Unglingar	   sem	   búa	   í	   jafnri	   búsetu	   reyndust	   betur	  

aðlagaðir	  en	  aðrir	  unglingar	  sem	  eiga	  fráskilda	  foreldra.	  Þegar	  skoðuð	  var	  ánægja	  með	  lífið,	  

kom	   í	   ljós	   að	   ekki	   var	   marktækur	   munur	   á	   unglingum	   í	   jafnri	   búsetu	   og	   unglingum	   í	  

kjarnafjölskyldum.	  Hinsvegar	  var	  marktækur	  munur	  á	  unglingum	  sem	  búa	  í	   jafnri	  búsetu	  og	  

unglingum	   sem	   búa	   við	   annað	   fyrirkomulag	   eftir	   skilnað	   og	   lýstu	   unglingar	   í	   jafnri	   búsetu	  

meiri	  ánægju	  með	  lífið	  en	  aðrir	  skilnaðarunglingar.	  Sama	  á	  við	  um	  andlega	  líðan	  unglinganna,	  

þar	   sem	   unglingar	   í	   kjarnafjölskyldum	   og	   unglingar	   í	   jafnri	   búsetu	   koma	   svipað	   út	   og	  

marktækt	   betur	   en	   unglingar	   í	   öðru	   fyrirkomulagi	   eftir	   skilnað.	   Í	   stuttu	   máli	   má	   segja	   að	  

niðurstöður	  rannsóknarinnar	  bendi	  til	  þess	  að	  unglingar	  í	  jafnri	  búsetu	  séu	  betur	  aðlagaðir	  og	  

þeim	  líður	  betur	  en	  öðrum	  skilnaðarunglingum	  og	  þeir	  eru	  almennt	  í	  góðum	  samskiptum	  við	  

foreldra	   sína.	   Ekki	   kom	   heldur	   í	   ljós	   að	   unglingar	   í	   jafnri	   búsetu	   ættu	   í	   erfiðleikum	   með	  	  

samskipti	  við	  vini	  og	  félaga.	  Ekki	  fundist	  vísbendingar	  um	  að	  unglingarnir	  fyndu	  fyrir	  rótleysi	  

sem	  hafa	  verið	  rök	  gagnrýnenda	  gegn	   jafnri	  búsetu	  en	  hinsvegar	  kom	  fram	  að	  tíðni	   jafnrar	  

búsetu	  minnkar	  milli	  8.	  og	  10.	  bekkjar	  sem	  gefur	  til	  kynna	  að	  fyrirkomulagið	  endist	  ekki	  alltaf	  

þegar	  unglingarnir	  eru	  orðnir	  eldri.	  (Benedikt	  Jóhannson,	  2012).	  

Niðurstöður	  rannsókna	  á	  félagstengsl	  unglinga	  í	  jafnri	  búsetu	  gáfu	  vísbendingar	  um	  að	  

foreldrar	  vissu	  í	  minna	  mæli	  en	  aðrir	  foreldrar	  með	  hverjum	  unglingurinn	  eyddi	  frítíma	  sínum	  

á	  kvöldin	  og	  unglingarnir	  vörðu	  að	  meðaltali	  meira	  tíma	  að	  heiman	  en	  önnur	  börn	  (Þóroddur	  

Bjarnason	  og	  Ársæll	  M.	  Arnarsson,	   2008).	  Hægt	  er	   að	   velta	   fyrir	   sér	  hvort	  þetta	   geti	   verið	  

neikvæð	   áhrif	   af	   jafnri	   búsetu	   þar	   sem	   tengsl	   hafa	   fundist	   milli	   eftirlits	   foreldra	   og	  

áhættuhegðunar	  unglinga,	  það	  er	   að	  minna	  eftirlit	   foreldra	  auki	  hættuna	  á	  áhættuhegðun	  

unglinga	   (Margrét	   Valdimarsdóttir	   og	   Jón	   Gunnar	   Bernburg,	   2007).	   Niðurstöður	   annarra	  

rannsókna	   leiða	   þó	   í	   ljós	   að	   ekki	   var	  munur	   á	   eftirliti	   foreldra	  með	   unglingum	   hvort	   sem	  

fyrirkomulagið	   var	   jöfn	   búseta	   eða	   annað	   eftir	   skilnað.	   Fram	   kom	   einnig	   að	   af	   þeim	  

skilnaðarunglingum	   sem	   bornir	   voru	   saman	   segjast	   fleiri	   í	   jafnri	   búsetu	   aldrei	   hafa	   orðið	  

drukknir	  (Benedikt	  Jóhannsson,	  2012).	  

	   	  

2.4.1.2 Alþjóðlegar	  rannsóknir	  

Niðurstöður	   erlendra	   rannsókna	   sýna	   einnig	   að	   aðlögun	   barna	   og	   ungmenna	   sem	   búa	   við	  

jafna	  búsetu	  er	  jafn	  góð	  og	  stundum	  betri	  en	  aðlögun	  barna	  og	  ungmenna	  sem	  búa	  við	  forsjá	  

annars	  foreldris	  og	  umgengst	  hitt	  foreldrið	  í	  minna	  mæli.	  Þetta	  á	  sérstaklega	  við	  þegar	  faðir	  

fer	   einn	   með	   forsjá,	   en	   þau	   börn	   koma	   verst	   út	   varðandi	   aðlögun	   almennt	   (Buchanan,	  

Maccoby	  og	  Dornbusch,	  1992;	  Bjarnason	  og	  Arnarsson,	  2011).	  Svipaðar	  niðurstöður	  fengust	  

úr	   annarri	   rannsókn	   þar	   sem	   skoðuð	   voru	   tengsl	   milli	   búsetu-‐	   og	   forsjáfyrirkomulags	   og	  

áhættuhegðunar,	  eineltis	  og	  sálrænnar	  líðanar	  ungmenna.	  Þar	  kom	  fram	  að	  unglingar	  í	  jafnri	  

búsetu	   og	   unglingar	   sem	   bjuggu	   hjá	   móður	   voru	   jafn	   ólíkleg	   til	   að	   sýna	   áhættuhegðun.	  

Sálræn	  líðan	  þeirra	  sem	  voru	  í	  jafnri	  búsetu	  var	  betri,	  sérstaklega	  í	  samanburði	  við	  unglinga	  

sem	  bjuggu	   aðeins	   hjá	   föður	   (Jablonska	   og	   Lindberg,	   2007).	   Fleiri	   rannsóknir	   hafa	   sýnt	   að	  

unglingar	  í	  jafnri	  búsetu	  eru	  líklegri	  til	  að	  lýsa	  góðu	  sambandi	  við	  báða	  foreldra	  en	  unglingar	  

sem	  búa	  hjá	  öðru	  foreldri,	  eins	  eru	  þeir	  ánægðari	  með	  búsetufyrirkomulagið	  (Bjarnason	  o.fl.,	  

2012;	  Maccoby,	  o.fl.,	  1993).	  	  

Þegar	  borin	  eru	  saman	  börn	  í	  kjarnafjölskyldum	  og	  börn	  í	  jafnri	  búsetu	  kemur	  fram	  að	  

börn	  í	  jafnri	  búsetu	  eru	  almennt	  sátt	  við	  fyrirkomulagið	  og	  eru	  vel	  aðlöguð,	  að	  sumu	  leyti	  jafn	  

vel	  og	  börn	  í	  kjarnafjölskyldum	  hvað	  varðar	  líðan	  og	  tengsl	  við	  báða	  foreldra	  (Ahrons,	  2007;	  



	  

	   26	  

Bausermann,	  2002;	  Buchanan	  o.fl.,	  1992;	  Ottosen	  o.fl.,	  2011),	  þetta	  á	  einnig	  við	  um	  ánægju	  

með	  lífið	  (Bjarnason	  o.fl.,	  2012).	  	  

Nokkrar	  rannsóknir	  hafa	  sýnt	  aukna	  tilhneigingu	  í	  þá	  átt	  að	  jöfn	  búseta	  verði	  óstöðug	  

með	   tímanum,	   það	   er	   að	   fyrirkomulagið	   breytist	   að	   ósk	   barna	   eða	   foreldra	   í	   annað	  

fyrirkomulag	  með	  meiri	  búsetu	  hjá	  öðru	  foreldrinu	  (Buchanan	  o.fl.	  1992;	  Ottosen	  o.fl.,	  2011)	  

og	  er	  bent	  á	  það	  sem	  sönnun	  þess	  að	  jöfn	  búseta	  gangi	  ekki	  sem	  skildi	  (Harris-‐Short,	  2010).	  Á	  

meðan	   halda	   aðrir	   rannsakendur	   því	   fram	   að	   þetta	   atriði	   bendi	   til	   þess	   að	   foreldrar	  með	  

jafna	  búsetu	  séu	  tilbúnir	  til	  að	  hlusta	  á	  börnin	  sín	  og	  breyta	  fyrirkomulaginu	  í	  takt	  við	  þarfir	  

barnanna.	  Með	  aldrinum	  hafa	  börn	  meiri	  þörf	  fyrir	  að	  umgangast	  vini	  og	  félaga	  og	  samvera	  

með	   fjölskyldunni	   verður	   ekki	   eins	   mikilvæg	   í	   þeirra	   lífi	   (Jensen,	   2009;	   Skjörten	   og	  

Barlindhaug,	  2007).	  

Þó	  svo	  að	  jöfn	  búseta	  virðist	  vera	  jákvæð	  fyrir	  sum	  börn	  og	  foreldra	  þeirra	  hefur	  komið	  

fram	  efi	   í	  sumum	  rannsóknum	  um	  hversu	  jákvæð	  jöfn	  búseta	  sé	  fyrir	  mjög	  ung	  börn	  vegna	  

þarfa	  þeirra	  fyrir	  samfelld	  tengsl	  við	  aðalumönnunaraðilann	  og	  litla	  getu	  til	  að	  muna	  til	  lengri	  

tíma	   (Harris-‐Short,	   2010;	   Smyth	   o.fl.,	   2004	   ;	   Socialstyrelsen,	   2004).	   Annar	   hópur	   sem	   jöfn	  

búseta	  er	  talin	  henta	  illa	  eru	  börn	  foreldra	  sem	  eiga	  við	  alvarleg	  vandamál	  að	  stríða	  til	  dæmis	  

heimilisofbeldi,	   geðsjúkdóma	   eða	   áfengis-‐	   og	   vímuefnamisnotkun	   (Jensen,	   2010;	   Ottosen,	  

o.fl.,	  2011;	  Udvalget	  om	  forældremyndighed	  og	  samvær,	  2006).	  	  

	  Þegar	  skoðaðar	  eru	  rannsóknir	  þar	  sem	  bornar	  eru	  saman	  aðstæður,	  aðlögun	  og	  líðan	  

barna	   í	   jafnri	   búsetu	   við	   börn	   í	   öðru	   búsetufyrirkomulagi	   stendur	   upp	   úr	   að	   þrátt	   fyrir	  

áhyggjur	  meðal	  almennings	  og	   fræðimanna	  standa	  börn	   í	   jafnri	  búsetu	  ekki	  verr	  að	  vígi	  en	  

önnur	  skilnaðarbörn	  og	  í	  sumum	  tilvikum	  jafnvel	  betur.	  	  

	  

2.4.2 Jöfn	  búseta	  –	  hvað	  þarf	  til	  	  

Þar	   sem	  aðstæður	  og	  eiginleikar	  hvers	  barns	  eru	  mismunandi	  er	  ekki	  hægt	  að	  segja	   til	  um	  

hvað	  þarf	  til	  þess	  að	  reynsla	  þessa	  barns	  af	  jafnri	  búsetu	  verði	  jákvæð,	  en	  fram	  hafa	  komið	  

nokkur	   atriði	   sem	   geta	   haft	   áhrif	   á	   velgegni	   jafnrar	   búsetu	   og	   upplifun	   barns	   af	   henni.	   	   Í	  

eftirfaranda	  kafla	  verður	  gerð	  grein	  fyrir	  þeim	  atriðum.	  

2.4.2.1 Íslenskar	  rannsóknir	  

Í	   íslenskum	  rannsóknum	  hafa	  verið	   sett	   fram	  nokkur	   skilyrði	   sem	  geta	   stuðlað	  að	   jákvæðri	  

útkomu	   jafnrar	  búsetu.	  Þessi	   skilyrði	  eru	   jákvæð	  samskipti	  og	   samvinna	   foreldra,	  með	  það	  

fyrir	   augum	   að	   tryggja	   hagsmuni	   barnsins	   og	   að	   foreldrar	   búi	   nálægt	   hvorir	   öðrum	   til	   að	  

tryggja	   samfellu	   í	   lífi	   barna	   varðandi	   tómstundaiðkun	   þeirra	   og	   samskipti	   við	   vini	   (Sólveig	  

Sigurðardóttir,	  2009;	  Sigrún	   Júlíusdóttir,	  2009;	   Sigrún	   Júlíusdóttir	  og	  Sólveig	  Sigurðardóttir,	  

2012).	  Einnig	  veitir	  búseta	  foreldra	  í	  nágrenni	  hvort	  við	  annað	  barninu	  tækifæri	  til	  að	  fara	  á	  

milli	  heimila	  að	  vild.	  Þetta	  tengist	  öðru	  skilyrði	  sem	  snýr	  að	  sveigjanleika	  fyrirkomulags,	  það	  

er	  að	  barnið	  hafi	  möguleika	  á	  að	  hafa	  samband	  og	  ef	  til	  vill	  umgengni	  við	  það	  foreldri	  sem	  

það	  er	  ekki	  hjá	  hverju	  sinni	  (Sigrún	  Júlíusdóttir	  og	  Sólveig	  Sigurðardóttir,	  2012).	  Tengsl	  barna	  

og	  foreldra	  fyrir	  skilnað	  hafa	  einnig	  áhrif	  á	  hversu	  vel	  tekst	  til	  að	  láta	  jafna	  búseta	  ganga	  upp,	  

ef	  tengsl	  barna	  við	  báða	  foreldra	  voru	  góð	  fyrir	  skilnað	  eru	  meira	  líkur	  á	  að	  jöfn	  búseta	  geti	  

gengið	   farsællega	   (Sigrún	   Júlíusdóttir	   og	  Nanna	  K.	   Sigurðardóttir,	   2000;	   Sigrún	   Júlíusdóttir,	  

2009;	  Sigrún	  Júlíusdóttir	  og	  Sólveig	  Sigurðardóttir,	  2012).	  	  

	  

2.4.2.2 Alþjóðlegar	  rannsóknir	  

Ofangreind	  skilyrði	  koma	  einnig	  fram	  í	  erlendum	  rannsóknum	  (Buchanan	  o.fl.,	  1992;	  Harris-‐

Short,	   2010;	   Haugen,	   2010;	   Jensen,	   2009;	   Maccoby	   o.fl,	   1993;	   Ottosen,	   o.fl.,	   2011).	   Það	  

skilyrði	  sem	  er	  mest	  áberandi	  eru	  góð	  og	  uppbyggileg	  samskipti	  á	  milli	  foreldra.	  Ef	  ósætti	  er	  á	  

milli	   foreldra	   er	   hætta	   á	   að	   börnin	   lendi	   á	  milli	   (Jensen,	   2009;	   Ottosen	   o.fl.,	   2011)	   og	   að	  

jákvæð	  áhrif	  jafnrar	  búsetu	  á	  börnin	  minnki	  eða	  hverfi	  alveg	  (Lee,	  2002;	  Ottosen	  o.fl.,	  2011).	  

Samvinna	   foreldra	   eftir	   skilnað	   hefur	   alltaf	   áhrif	   á	   börnin	   óháð	   búsetu-‐	   og	  

umgengnisfyrirkomulagi	   (Ahrons,	  2007).	  Þar	   sem	  samskipti	  milli	   foreldra	  með	   jafna	  búsetu	  

eru	   oft	  meiri	   en	   við	   hefðbundið	   fyrirkomulag	   eru	   fleiri	   tilvik	   þar	   sem	  hætta	   er	   á	   að	   deilur	  

brjótist	  út	  (Harris-‐Short,	  2010;	  Maccoby	  o.fl.,	  1993).	  Sú	  áhætta	  að	  börn	  lendi	  á	  milli	  í	  deilum	  

foreldra	  er	  eitt	  þeirra	  atriða	   sem	  gagnrýnendur	  hafa	  notað	  sem	  rök	  gegn	   jafnri	  búsetu,	  en	  

rannsóknir	   hafa	   sýnt	   að	   slæm	   samskipti	   foreldra	   hafa	   neikvæð	   áhrif	   á	   líðan,	   hegðun	   og	  

aðlögun	  barna	   (Harris-‐Short,	  2010;	   Lee,	  2002).	   Slæm	  samskipti	   foreldra	  geta	   stundum	  haft	  

áhrif	   fram	   á	   fullorðinsár	   barnanna.	   Rannsóknir	   hafa	   jafnvel	   sýnt	   að	   skilnaðurinn	   sjálfur	   er	  

ekki	   það	   sem	   börnum	   finnst	   erfiðast,	   heldur	   ef	   samskipti	   foreldra	   eftir	   skilnað	   eru	   slæm	  

(Ahrons,	   2007)	   eða	   þá	   að	   börnin	   kvíða	   því	   að	   missa	   samband	   við	   annað	   foreldrið	   við	  

skilnaðinn	   (Kelly,	   2007).	   Samband	   foreldra	   og	   barna	   fyrir	   skilnað	   skiptir	   einnig	   máli	   fyrir	  

velgengni	   jafnrar	  búsetu	  þar	  sem	  fundist	  hafa	  tengsl	  milli	  þess	  að	  feður	  tóku	  þátt	   í	  uppeldi	  

barna	   fyrir	   skilnað	   og	   hversu	   mikið	   þeir	   taka	   þátt	   í	   lífi	   barna	   eftir	   skilnað	   (Jensen,	   2009;	  

Skjørten,	  o.fl.,	  2007).	  Niðurstöðum	  rannsókna	  ber	  ekki	  saman	  um	  hvort	  foreldrar	  með	  jafna	  

búsetu	  greinir	  á	  í	  meiri	  mæli	  en	  aðra	  foreldra.	  Sumar	  niðurstöður	  benda	  til	  þess	  að	  samskipti	  

foreldra	  með	   jafna	  búsetu	   séu	   verri	   (Harris-‐Short,	   2010;	   Lee,	   2002),	   en	   aðrar	   að	   samskipti	  

foreldra	  séu	  ekki	  verri	  og	  í	  sumum	  tilfellum	  jafnvel	  betri	  í	   jafnri	  búsetu	  (Bausermann,	  2002;	  

Buchanan	  o.fl,	  1992;	  Fabricius	  og	  Hall,	  2000).	   	  

Annað	  skilyrði	  fyrir	  jákvæðri	  útkomu	  jafnrar	  búsetu	  er	  að	  foreldrar	  búi	  í	  nágrenni	  hvort	  

við	   annað	   og	   jafnvel	   í	   sama	   skólahverfi,	   þannig	   að	   börnin	   geta	   gengið	   í	   skóla	   og	   verið	   í	  

samskiptum	   við	   vini	   og	   félaga	   sama	   á	   hvoru	   heimilinu	   þau	   dvelja	   (Haugen,	   2010;	   Jensen,	  

2009).	  	  

Íslenskum	  og	   alþjóðlegum	   rannsóknum	  ber	   saman	  um	  að	   gagnlegt	   sé	   fyrir	   velgengni	  

jafnrar	  búsetu	  að	  ákveðin	  skilyrði	  séu	  til	  staðar.	  Skilyrðin	  tengjast	  samskiptum	  milli	  foreldra,	  

búsetu	  foreldra	  og	  tengslum	  milli	  barna	  og	  foreldra	  fyrir	  skilnað.	  

	  

2.4.3 Sýn	  og	  reynsla	  barna	  	  

Margir	  rannsakendur	  hafa	  bent	  á	  mikilvægi	  þess	  að	  hlustað	  sé	  á	  börnin	  í	  málefnum	  varðandi	  

þeirra	  hagsmuni	  eftir	  skilnað	  foreldra	  (Fabricius	  og	  Hall,	  2000;	  Fabricius,	  2003;	  Harris-‐Short,	  

2010;	  Haugen,	  2010;	  Skjörten	  og	  Barlindhaug,	  2007;	  Smyth,	  2004).	  Liður	  í	  því	  er	  að	  kanna	  sýn	  

og	   reynslu	   barna	   af	   jafnri	   búsetu	   og	   hefur	   það	   verið	   gert	   með	   eigindlegum	  

rannsóknaraðferðum.	  Hér	  á	  eftir	  verður	  gerð	  grein	  fyrir	  niðurstöðum	  þeirra	  rannsókna.	  

	  

2.4.3.1 Íslenskar	  rannsóknir	  

Ekki	   er	   til	   íslensk	   eigindleg	   rannsókn	   á	   reynslu	   barna	   af	   jafnri	   búsetu.	   Í	   rannsókn	   til	  

meistaraprófs	  voru	  tekin	  viðtöl	  við	  foreldra	  barna	  í	  jafnri	  búsetu	  og	  kom	  fram	  að	  samkvæmt	  

foreldrunum	   voru	   börnin	   almennt	   vel	   aðlöguð	   og	   sátt	   við	   að	   vera	   í	   jafnri	   búsetu	   (Sólveig	  

Sigurðardóttir,	  2009).	  Hér	  má	  bæta	  við	  norskri	   rannsókn	  til	  meistaraprófs	  sem	  framkvæmd	  

var	  af	   íslenskum	  rannsakanda	  á	  reynslu	   íslenskra	  barna	  af	  búsetufyrirkomulagi	  þar	  á	  meðal	  

barna	  sem	  voru	  í	   jafnri	  búsetu	  eða	  sem	  næst	  því.	  Börnin	  voru	  níu	  til	  átján	  ára.	  Niðurstöður	  

þeirrar	   rannsóknar	   leiddu	   í	   ljós	   að	   upplifun	   barna	   af	   búsetufyrirkomulagi	   var	   mjög	  

mismunandi	  sama	  við	  hvaða	  fyrirkomulag	  börnin	  bjuggu.	  Fram	  kom	  að	  praktískt	  skipulag	  við	  

að	  koma	  sér	  og	  dótinu	   sínu	  á	  milli	  heimila	   foreldra	  var	  áberandi	   í	  upplifun	  allra	  barnanna.	  

Annað	   sem	   einkenndi	   reynslu	   barnanna	   var	   að	   búseta	   þeirra	   var	   sveigjanleg	   bæði	   hvað	  

varðaði	  hversdagsskipulagið	  og	  hvort	  búsetan	  breyttist	  í	  takt	  við	  mismunandi	  þarfir	  barna	  og	  

foreldra	   þeirra.	   Ekki	   var	   borin	   saman	   reynsla	   barnanna	  miðað	   við	   hvaða	   fyrirkomulag	   þau	  

bjuggu	   við,	   en	   almennt	   voru	   börnin	   sátt	   og	   í	   góðum	   samskiptum	   við	   báða	   foreldra	   sína.	   Í	  

flestum	   tilvikum	  voru	  börnin	  þó	  nánari	  móður	   sinni	  en	   föður	  og	  bjuggu	   flest	  barnanna	  hjá	  

móður	   (Hildur	   B.	   Sigbjörnsdóttir,	   2008).	   Til	   er	   einnig	   sænsk	   rannsókn	   til	   meistaraprófs	  

framkvæmd	   af	   íslenskum	   rannsakanda	   á	   íslenskum	   skilnaðarbörnum.	   Í	   þeirri	   rannsókn	   er	  

ekki	   lögð	   áherslu	   á	   búsetufyrirkomulag	   barna	   heldur	   upplifun	   þeirra	   af	   skilnaðinum	   og	  

viðbrögð	  við	  honum.	  Sjá	  má	  að	  sum	  þemu	  rannsóknarinnar	  tengjast	  börnum	  í	  jafnri	  búsetu	  

þar	  sem	  þau	  eru	  líka	  skilnaðarbörn.	  Fram	  kom	  að	  stuðningur	  við	  börnin	  eftir	  skilnaðinn	  var	  

lítill	  af	  hálfu	   foreldra	  og	  hins	  opinbera	  þrátt	   fyrir	  að	  þörf	  var	   fyrir	  hann	   í	  mörgum	  tilvikum.	  

Einnig	   var	   sameiginlegt	   með	   viðmælendum	   rannsóknarinnar	   að	   þeim	   fannst	   þau	   vera	  

valdalaus	   þegar	   verið	   var	   að	   taka	   ákvarðarnir	   er	   varðaði	   lífi	   þeirra	   (Rannveig	  

Guðmundsdóttir,	  2004).	  

	  

2.4.3.2 Alþjóðlegar	  rannsóknir	  

Í	  rannsókn	  Gry	  Mette	  D.	  Haugens	  (2010),	  sérfræðings	  (e.	  senior	  researcher)	  við	  Norska	  setrið	  

í	   rannsóknum	   um	  málefni	   barna	   var	   eigindleg	   aðferð	   notuð	   til	   að	   skoða	   reynslu	   barna	   af	  

jafnri	  búsetu	  með	  áherslu	  á	  tilfinningar	  barnanna,	  skynjun	  þeirra	  á	  tíma	  með	  foreldrunum	  og	  

sjónarhorn.	   Í	   þeirri	   rannsókn	   voru	   borin	   kennsl	   á	   þrjá	   mismunandi	   hópa	   fjölskyldna	   með	  

jafna	  búsetu:	  sveigjanlegan	  (e.	  flexible),	  tvíræðinn	  (e.	  ambigious)	  og	  ósveigjanlegan	  (e.	  rigid)	  

(Haugen,	  2010).	  Sveigjanlegi	  hópurinn	  einkenndist	  af	  samvinnu	  foreldra,	   lítið	  var	  um	  deilur	  

milli	  foreldra	  og	  báðir	  foreldrar	  bjuggu	  oftar	  en	  ekki	  innan	  sama	  bæjarfélags.	  Jafnframt	  var	  í	  

þessum	  hópi	   tilhneiging	  til	  að	  hlusta	  á	  þarfir	  barnanna.	  Hópurinn	  sem	  var	  skilgreindur	  sem	  

tvíræðinn	  einkenndist	  af	  tvöfeldni,	  þ.e.	  foreldrar	  sögðu	  eitt	  en	  svo	  stóðst	  það	  ekki	  í	  raun,	  eins	  

og	   til	   dæmis	   að	   börnin	   mættu	   ráða	   hvar	   þau	   vildu	   vera	   og	   hversu	   mikið	   en	   síðan	   fengu	  

börnin	  tilfinningu	  fyrir	  því	  að	  foreldrunum	  sárnaði	  ef	  þau	  vildu	  fara	  á	  milli	  heimila.	  Í	  þessum	  

hópi	  var	  líka	  nefnt	  að	  svo	  virtist	  sem	  börnin	  gætu	  ekki	  fundið	  neina	  gilda	  ástæðu	  fyrir	  því	  að	  

vera	  ekki	  í	  jafnri	  búsetu	  en	  ekki	  endilega	  heldur	  ástæðu	  fyrir	  því	  að	  fyrirkomulagið	  væri	  betra	  

en	   annað.	  Nokkuð	  meira	   var	   um	  ágreining	  milli	   foreldra	   í	   þessum	  hópi.	  Hópurinn	   sem	  var	  

skilgreindur	  sem	  stífur	  eða	  ósveigjanlegur	  einkenndist	  af	  ósætti	  við	  fyrirkomulagið	  bæði	  hjá	  

börnum	   og	   foreldrum.	   Fyrirkomulagið	   var	   í	   sumum	   tilvikum	   valið	   sem	  málamiðlun	   vegna	  

þess	  að	  ekki	  var	  hægt	  að	  sammælast	  um	  annað.	  Fyrirkomulagið	  var	  ósveigjanlegt	  og	  ekkert	  

tillit	  var	  tekið	  til	  óska	  barnanna	  eða	  þess	  foreldris	  sem	  barnið	  var	  ekki	  hjá	  þegar	  eitthvað	  var	  

um	   að	   vera	   (Haugen,	   2010).	   Þessi	   rannsókn	   undirstrikar	   hversu	   fjölbreyttur	   hópur	   börn	   í	  

jafnri	  búsetu	  er	  og	  hversu	  ólík	  upplifun	  þeirra	  getur	  verið	  af	  búsetunni.	  	  

Jákvæð	   upplifun	   barna	   af	   jafnri	   búsetu	   kemur	   fram	   í	   því	   að	   sumum	   börnum	   finnst	  

almennt	  jöfn	  búseta	  vera	  sanngjarnt	  fyrirkomulag	  og	  það	  sem,	  samkvæmt	  þeirra	  skoðun,	  er	  

börnum	  fyrir	  bestu	  	  (Fabricius	  og	  Hall,	  2000;	  Fabricius,	  2003;	  Ottosen,	  o.fl.,	  2011).	  Einnig	  er	  

þátttaka	  feðra	   í	   lífi	  barna	  sinna	  eftir	  skilnaði	  eitt	  þeirra	  atriða	  sem	  viðmælendur	  rannsókna	  

hafa	   vakið	   athygli	   á	   að	   skipti	   máli	   fyrir	   jákvæða	   upplifun	   barna	   (Fabricius	   og	   Hall,	   2000;	  

Fabricius,	  2003;	  Socialstyrelsen,	  2004),	  samanborið	  við	  börn	  sem	  einungis	  sjá	  föður	  sinn	  aðra	  

hvora	  helgi	  og	  í	  fríum	  eins	  og	  hefðbundið	  fyrirkomulag	  gerir	  ráð	  fyrir.	  	  

Sum	   börn	   benda	   á	   að	   jöfn	   búseta	   hafi	   veitt	   þeim	   tækifæri	   til	   að	   öðlast	   víðsýni	   og	  

tengjast	   nýjum	  böndum	  við	   að	   eignast	   stjúpforeldra	  og	   stjúpsystkini	   (Ottosen,	   o.fl.,	   2011).	  

Mörg	  skilnaðarbörn	  eignast	  nýjar	  fjölskyldur	  við	  skilnað	  hvort	  sem	  um	  er	  að	  ræða	  hálfsystkini	  

eða	   stjúpsystkini	   og	   stjúpforeldra.	   Sumar	   rannsóknir	   hafa	   sýnt	   að	   börn	   í	   jafnri	   búsetu	   eru	  

jákvæðari	   gagnvart	   stjúpforeldrum	   og	   stjúpsystkinum	   en	   önnur	   skilnaðarbörn	   (Öberg	   og	  

Öberg,	   2002).	   Þetta	  má	  hugsanlega	   rekja	   til	   þess	   að	   foreldrar	   leggja	   sig	  meira	   fram	  við	   að	  

styðja	   við	   góð	   samskipti	   þar	   sem	   börnin	   eyða	   meiri	   tíma	   með	   stjúpforeldrum	   og	  

stjúpsystkinum	   beggja	   vegna.	   Tilkoma	   stjúpforeldra	   og	   stjúpsystkina	   getur	   einnig	   reynst	  

neikvæð	   fyrir	   börn	   í	   jafnri	   búsetu	   ef	   börn	   og	   stjúpforeldrar	   eiga	   ekki	   skap	   saman	   getur	  

tilkoma	  stjúpforeldra	  verið	  erfið	   fyrir	  börnin	  þar	  sem	  þau	  þurfa	  að	  eyða	  talsverðum	  tíma	  á	  

sama	  heimili	  (Ottosen	  o.fl.,	  2011).	  	  

Þegar	  talað	  er	  um	  neikvæða	  hlið	  jafnrar	  búsetu	  hefur	  komið	  í	  ljós	  að	  mörg	  börn	  benda	  

á	  að	   jöfn	  búseta	  geti	  verið	   flókin	  og	   íþyngjandi,	   sérstaklega	  þegar	  þau	  þurfa	  að	   fara	  á	  milli	  

heimila	   með	   mikið	   af	   dóti	   (Jensen,	   2009;	   Skjörten	   o.fl.,	   2007).	   Einnig	   er	   mikil	   þörf	   á	   að	  

skipuleggja	  tímann	  og	  það	  getur	  reynst	  einhverjum	  börnum	  erfitt	  (Jensen,	  2009).	  Hjá	  sumum	  

börnum	  hefur	  fyrirkomulagið	  neikvæð	  áhrif	  á	  félagsleg	  tengsl	  við	  vini	  og	  félaga	  þar	  sem	  þau	  

vita	   ekki	   alltaf	   á	   hvaða	   heimili	   barnið	   dvelur	   hverju	   sinni,	   þetta	   á	   þó	   helst	   við	   þegar	  mikil	  

fjarlægð	  er	  á	  milli	  heimila	   foreldranna	   (Ottosen,	  o.fl.,	  2011).	  Stundum	  upplifa	  börn	  að	   jöfn	  

búseta	  hafi	  verið	  valin	  vegna	  hagsmuna	  foreldranna	  en	  ekki	  þeirra	  eigin	  (Harris-‐Short,	  2010;	  

Haugen,	  2010;	  Ottosen,	  o.fl.,	  2011).	  

	  Þegar	   teknar	   eru	   saman	   niðurstöður	   rannsókna	   á	   reynslu	   barna	   að	   jafnri	   búsetu	  

stendur	  upp	  úr	  að	  upplifun	  barna	  er	   fjölbreytt	  og	  aðstæður	  þeirra	  mismunandi.	  Bæði	  kom	  

fram	  jákvæð	  og	  neikvæð	  upplifun	  af	  búsetunni.	  Það	  sem	  var	  jákvætt	  tengdist	  helst	  tengslum	  

barna	  við	  feður	  og	  þátttöku	  þeirra	  í	  daglegu	  lífi	  barnanna.	  Neikvæðnin	  sem	  kom	  fram	  var	  að	  

mörgu	   leyti	   í	   tengslum	  við	  praktískt	  skipulag	  við	   flutningi	  milli	  heimila.	  Einnig	  kom	   í	   ljós	  að	  

sumum	   börnum	   fannst	   þau	   vera	   valdalaus	   við	   val	   á	   búsetufyrirkomulagi	   og	   að	   það	   hefði	  

verið	  valið	  með	  	  hagsmuni	  foreldra	  að	  leiðarljósi.	  	  

	  

2.4.4 Reynsla	  foreldra	  

Niðurstöður	  rannsókna	  á	  jafnri	  búsetu	  leiða	  í	  ljós	  að	  sama	  hvaða	  skoðun	  menn	  hafa	  á	  jafnri	  

búsetu	  þá	  hefur	  hún	  sína	  kosti	  og	  ókosti	  bæði	  fyrir	  börn	  og	  foreldra.	  Hér	  á	  eftir	  verður	  fjallað	  

um	  reynslu	  foreldra	  af	  jafnri	  búsetu.	  

	  

2.4.4.1 Íslenskar	  rannsóknir	   	  

Í	   eigindlegri	   viðtalsrannsókn	   til	  meistaraprófs	   voru	   tekin	   viðtöl	   við	   tíu	   fráskilda	   foreldra	   til	  

þess	  að	  kanna	  reynslu	  þeirra	  af	  því	  að	  hafa	  börnin	  sín	  í	  jafnri	  búsetu.	  Fram	  kom	  að	  foreldrar	  

voru	   í	  heildina	  sáttir	  við	  fyrirkomulagið	  og	  gátu	  ekki	  hugsað	  sér	  annað	  fyrirkomulag,	  meðal	  

annars	  vegna	  jafnra	  tækifæra	  beggja	  foreldra	  til	  að	  taka	  þátt	   í	   lífi	  barna	  sinna	  þrátt	  fyrir	  að	  

þau	  byggju	  ekki	  saman.	  Foreldrum	  fannst	  þó	  skorta	  á	  að	  hið	  opinbera	  styðji	  við	  foreldra	  sem	  

velja	  jafna	  búsetu,	  meðal	  annars	  vegna	  þess	  að	  ekki	  er	  hægt	  að	  hafa	  tvöfalt	  lögheimili	  með	  

þeim	  réttindum	  sem	  því	  fylgir.	  Í	  ljós	  kom	  einnig	  að	  skortur	  er	  á	  ráðgjöf	  og	  upplýsingum	  fyrir	  

foreldra	  sem	  eru	  að	  skilja,	  meðal	  annars	  varðandi	  val	  á	  búsetu-‐	  og	  umgengnisfyrirkomulagi	  

barna	  (Sólveig	  Sigurðardóttir,	  2009).	  Þessi	  skortur	  á	  upplýsingum	  getur	  í	  sumum	  tilvikum	  haft	  

í	  för	  með	  sér	  að	  foreldrar	  misskilja	  muninn	  á	  jafnri	  búsetu	  og	  sameiginlegri	  forsjá.	  Sem	  dæmi	  

má	  nefna	  að	  hætta	  er	  á	  að	  foreldrar	  telji	  að	  sameginleg	  forsjá	  þurfi	  að	  fela	  í	  sér	  jafna	  búsetu	  

(Sigrún	  Júlíusdóttir	  og	  Sólveig	  Sigurðardóttir,	  2012).	  

Í	   ljós	   hefur	   komið	   að	   sumar	   mæður	   með	   jafna	   búsetu	   upplifa	   fordóma	   af	   hálfu	  

umhverfisins.	  Efast	  er	  um	  hæfni	  þeirra	  sem	  mæðra	  þar	  sem	  þær	  láta	  börn	  sín	  frá	  sér	  helming	  

tímans.	  Aftur	  á	  móti	  hafa	  feður	  lýst	  því	  að	  sumir	  þeirra	  hljóti	  aðdáun	  umhverfisins	  af	  því	  að	  

þeir	   hafa	   getu	   til	   að	   sinna	   börnum	   sínum	   jafn	   mikið	   og	   vel	   og	   mæðurnar	   (Félags-‐	   og	  

tryggingamálaráðuneytið,	  2009;	  Sólveig	  Sigurðardóttir,	  2009).	  

	  

2.4.4.2 Alþjóðlegar	  rannsóknir	  

Í	  ástralskri	   rannsókn	  varðandi	   skoðun	   foreldra	  sem	  hafa	  skilið	  á	   jafnri	  búsetu	  kom	  fram	  að	  

foreldrar	   með	   jafna	   búsetu	   eru	   almennt	   ánægð	   með	   fyrirkomulagið.	   Fram	   kom	   ákveðinn	  

kynjamunur	  í	  svörun	  þar	  sem	  töluvert	  fleiri	  feður	  en	  mæður	  voru	  ánægðir	  með	  og	  jákvæðir	  

gagnvart	  jafnri	  búsetu	  (Ársæll	  M.	  Arnarsson	  og	  Þóroddur	  Bjarnason,	  2008;	  Fabricius	  og	  Hall,	  

2000;	  Fabricius,	  2003;	  Kelly,	  2007;	  Smyth	  o.fl.,	  2004;	  Smyth	  og	  Weston,	  2004;	  Smyth,	  2005).	  

Þetta	   tengist	   sennilega	   því	   að	   jöfn	   búseta	   veitir	   feðrum	   aukna	   möguleika	   á	   að	   sinna	  

foreldrahlutverkinu	  og	  að	  mæður	  vilja	  ekki	  missa	  það	  hlutverk	  að	  vera	  aðalumönnunaraðilar.	  

Sumir	   rannsakendur	   vilja,	   eins	   og	   fram	   hefur	   komið,	   rekja	   aukinn	   áhuga	   feðra	   á	  

þátttöku	   í	   lífi	   barna	   sinna	   til	   aukinnar	   áherslu	   í	   þjóðfélaginu	   á	   jafnrétti	   kynjanna	   (Haugen,	  

2010;	   Ottosen	   o.fl.,	   2011;	   	   Skjörten	   og	   Barlindhaug,	   2007).	   Jöfn	   búseta	   eftir	   skilnað	   veitir	  

feðrum	  aukin	  tækifæri	  til	  að	  vera	  þátttakendur	   í	  hinu	  daglega	   lífi	  barna	  sinna	  og	  mæður	  fá	  

meiri	  tíma	  til	  að	  stunda	  vinnu	  þar	  sem	  feður	  barnanna	  taka	  við	  hluta	  ábyrgðarinnar	  við	  að	  ala	  

upp	   og	   sinna	   börnunum	   (Smyth,	   o.fl.,	   2003).	   Þegar	   talað	   er	   við	   foreldrana	   kemur	   ánægja	  

þeirra	  með	  jafna	  búsetu	  fram.	  Þau	  kunna	  að	  meta	  tímann	  með	  börnunum	  en	  sum	  þeirra	  lýsa	  

jafnframt	  ánægju	  með	  að	  geta	  unnið	  meira	   í	  barnlausum	  vikum	  og	  sinnt	  félagslífi	   (Haugen,	  

2010;	  Smyth,	  o.fl.,	  2003).	  	  

Svo	   virtist	   sem	   foreldrar	  með	  börn	   í	   jafnri	   búsetu	   væru	  almennt	  mjög	   sáttir.	   Jákvæð	  

upplifun	  tengdist	  helst	  jöfnum	  tækifærum	  beggja	  foreldra	  til	  þátttöku	  í	  daglegu	  lífi	  barna.	  Þó	  

bar	  á	  ákveðnum	  kynjamun	  þegar	   foreldrar	  voru	  að	   taka	  afstöðu	   til	   jafnrar	  búsetu	  þar	   sem	  

feður	  eru	  almennt	  ánægðari	  með	  fyrirkomulagið	  en	  mæður.	  	  

	  

2.4.5 Sýn	  og	  reynsla	  fullorðinna	  skilnaðarbarna	  af	  jafnri	  búsetu	  

Eins	   og	   áður	   segir	   hefur	   ekki	   verið	   rannsakað	   með	   eigindlegri	   aðferð	   reynsla	   fullorðinna	  

skilnaðarbarna	   af	   jafnri	   búsetu	   á	   Íslandi,	   en	   nokkrar	   slíkar	   rannsóknir	   hafa	   verið	  

framkvæmdar	  á	  	  Norðurlöndunum.	  Hér	  á	  eftir	  verður	  greint	  frá	  þeim,	  meðal	  annars	  með	  það	  

markmið	  í	  huga	  að	  geta	  borið	  saman	  niðurstöður	  þeirra	  og	  niðurstöður	  þessarar	  rannsóknar.	  

Í	  sænskri	  rannsókn	  frá	  árinu	  2002	  (Öberg	  og	  Öberg,	  2002)	  voru	  tekin	  viðtöl	  við	  fullorðin	  

skilnaðarbörn	   sem	  annars	   vegar	  höfðu	  búið	  við	   jafna	  búsetu	  og	  hins	   vegar	   við	  hefðbundið	  

fyrirkomulag,	   þ.e.	   með	   búsetu	   hjá	   öðru	   foreldrinu	   og	   umgengni	   við	   hitt.	   Markmið	  

rannsóknarinnar	  var	  meðal	  annars	  að	  skoða	  hvort	  það	  væri	  munur	  á	  því	  hvernig	  börnunum	  

vegnar	  í	  dag	  sem	  fullorðnum	  einstaklingum	  miðað	  við	  hvaða	  fyrirkomulag	  þau	  ólust	  upp	  við	  

og	   hvaða	   fyrirkomulag	   börnin	  myndu	   velja	   ef	   þau	   lentu	   sjálf	   í	   því	   að	   þurfa	   að	   skilja	   í	   dag.	  

Bornir	   voru	   saman	   kostir	   og	   ókostir	   hvers	   fyrirkomulags	   fyrir	   sig	   samkvæmt	   frásögnum	  

viðmælenda.	  

Til	   að	   taka	   þetta	   saman	   má	   segja	   að	   þeir	   viðmælendur	   sem	   tilheyrðu	   hefðbundna	  

fyrirkomulaginu	   hafi	   bent	   á	   að	   kostirnir	   við	   þeirra	   búsetu	   væru	   stöðugleiki	   og	   lítið	   af	  

ágreiningi	   í	   samanburði	   við	  minna	   samband	  við	  umgengnisforeldri	   (oftast	   föður).	   Stundum	  

voru	  þó	  of	  mikil	  samskipti	  við	   lögheimilisforeldri	   (móður)	  ef	  upp	  komu	  deilur	  þeirra	  á	  milli.	  

Fyrir	  feður	  þeirra	  var	  ókosturinn	  samkvæmt	  þeim	  hversu	  lítil	  samskipti	  þeir	  höfðu	  við	  börnin	  

en	  aftur	  á	  móti	  höfðu	  þeir	  meiri	  tíma	  til	  að	  byggja	  upp	  nýtt	  líf	  og	  ný	  tengsl.	  Fyrir	  mæður	  voru	  

ókostirnir	  að	  ábyrgðin	  var	  oft	  mikil	  þar	  sem	  þær	  voru	  einar.	  Aftur	  á	  móti	  var	  kostur	  fyrir	  þær	  

að	  geta	  haft	  börnin	  sín	  hjá	  sér	  (Öberg	  og	  Öberg,	  2002).	  	  

Kostirnir	  við	  jafna	  búsetu	  samkvæmt	  viðmælendum	  sænsku	  rannsóknarinnar	  voru	  góð	  

tengsl	   við	   föður	   og	  þátttaka	  hans	   í	   daglegu	   lífi	   þeirra.	   Þar	   sem	  báðir	   foreldrar	   þeirra	   vildu	  

vera	   þátttakendur	   í	   lífi	   þeirra	   fannst	   þeim	   þau	   vera	   elskuð	   og	   metin	   að	   verðleikum.	   Þau	  

bentu	  á	  sanngjörn	  skipti	  gagnvart	   foreldrum	  í	   jafnri	  búsetu	  og	  þess	  vegna	  voru	  færri	   tilefni	  

fyrir	  foreldrana	  að	  rífast.	  Viðmælendur	  voru	  þátttakendur	  í	  hversdagslífi	  beggja	  foreldranna	  

og	   fengu	   þar	   af	   leiðandi	   að	   upplifa	   þann	   margbreytileika	   sem	   felst	   í	   að	   tilheyra	   tveimur	  

fjölskyldum	  og	  öðluðust	  víðsýni.	  Það	  kom	  rannsakendum	  á	  óvart	  að	  mjög	  fáir	  viðmælendur	  

sögðust	  hafa	  fundið	  fyrir	  óstöðugleika	  eða	  rótleysi	  (Öberg	  og	  Öberg,	  2002).	  	  

Ókostirnir	   við	   jafna	   búsetu	   voru	   skilgreindir	   sem	   praktísk	   vandamál	   við	   skiptin	   milli	  

heimila	  foreldranna	  og	  mikil	  þörf	  fyrir	  skipulagningu.	  Kostir	  fyrir	  foreldra	  barna	  í	  jafnri	  búsetu	  

að	  sögn	  viðmælenda	  voru	  að	  þau	  fengu	  tækifæri	  til	  að	  taka	  þátt	  í	  hversdagslífi	  barna	  sinna	  og	  

hafa	  jafnframt	  tíma	  og	  frelsi	  til	  að	  sinna	  eigin	  lífi	  og	  vinnu	  í	  barnlausu	  vikunum.	  Þar	  að	  auki	  

bentu	   viðmælendur	   á	   að	  oftast	   nær	   skiptist	   kostnaðurinn	   við	   framfærslu	  barnanna	   jafnt	   á	  

milli	   foreldranna	  og	  þess	   vegna	   skapaðist	   lítill	   ágreiningur	  um	  það.	  Ókostir	   fyrir	   foreldrana	  

var	   söknuður	   þegar	   börnin	   voru	   hjá	   hinu	   foreldrinu	   og	   að	   þeir	   þurftu	   að	   geta	   haft	   tíð	   og	  

jákvæð	   samskipti	   við	   hitt	   foreldrið	  meðal	   annars	   til	   þess	   að	   tryggja	   samfellu	   í	   uppeldi	   en	  

þetta	  gat	  verið	  flókið	  eftir	  skilnað	  þar	  sem	  tilfinningar	  voru	  oft	  miklar	  og	  stundum	  neikvæðar	  

(Öberg	  og	  Öberg,	  2002).	  

Meirihluti	  viðmælenda	  (36	  af	  50)	  sögðust	  kjósa	   jafna	  búsetu	  ef	  til	  skilnaðar	  kæmi	  hjá	  

þeim	  í	  dag	  óháð	  því	  við	  hvaða	  búsetufyrirkomulag	  þau	  bjuggu.	  Niðurstöður	  rannsóknarinnar	  

sýndu	  að	  ekki	  var	  mikill	  munur	  á	  stöðu	  og	  líðan	  viðmælenda	  á	  fullorðinsárum	  í	  samanburði	  

við	   hvaða	   fyrirkomulag	   þau	   bjuggu	   við.	   Áhugavert	   er	   að	   samkvæmt	   rannsakendum	   var	  

enginn	  munur	  á	  viðmælendum	  á	  fullorðinsárum	  hvort	  sem	  þeir	  höfðu	  búið	  við	  ágreining	  milli	  

foreldra	  eða	  ekki	  (Öberg	  og	  Öberg,	  2002).	  

Í	   Danmörku	   var	   nýlega	   (2011)	   framkvæmd	   eigindleg	   rannsókn	   á	   reynslu	   barna	   og	  

foreldra	   af	   jafnri	   búsetu.	   Sem	   hluti	   af	   þeirri	   rannsókn	   var	   skoðuð	   reynsla	   fullorðinna	  

skilnaðarbarna.	  Þetta	  var	  gert	  með	  rýnihópi	  þar	  sem	  viðmælendur	  voru	  rúmlega	  tvítugir	  að	  

aldri.	  Reynsla	  fullorðnu	  barnanna	  var	  yfirleitt	  jákvæð	  og	  var	  meðal	  annars	  bent	  á	  góð	  tengsl	  

við	   feður	   og	   tilfinningu	   fyrir	   að	   eiga	   heima	   á	   tveimur	   stöðum	   og	   vera	   elskuð	   og	  metin	   á	  

báðum	  stöðum.	  Ókostirnir	  tengdust	  að	  mestu	  leyti	  praktískum	  vandamálum	  tengdum	  því	  að	  

koma	  hlutum	  milli	  heimila	  og	  meiri	  þörf	  fyrir	  að	  skipuleggja	  tímann	  (Ottosen	  o.fl.,	  2011).	  

Þegar	  tekin	  er	  saman	  upplifun	  fullorðinna	  skilnaðarbarna	  af	   jafnri	  búsetu	  kemur	   í	   ljós	  

að	  reynsla	  þeirra	  var	  yfirleitt	  jákvæð	  og	  í	  sumum	  atriðum	  lík	  reynslu	  barna	  sem	  greint	  var	  frá	  

í	   kafla	  2.4.3.	   Sem	  dæmi	  má	  nefna	  hvað	  varða	   tengslin	   við	  báða	   foreldra	  og	   jafna	  þátttöku	  

þeirra	   í	   hversdagslífi	   barnanna.	   Eins	   og	   hjá	   yngri	   börnunum	   kom	   fram	   neikvæð	   upplifun	  

tengd	  praktísku	   skipulagi.	   Fullorðnu	  börnin	   lýstu	  engum	   tilfinningalegum	  ókostum	  af	   jafnri	  

búsetu	  eins	  og	  óstöðugleika	  og	  rótleysi	  en	  fannst	  þau	  vera	  elskuð	  og	  metin	  að	  verðleikum.	  

3 Aðferð	  og	  framkvæmd	  
Í	  þessum	  kafla	  verður	  gerð	  grein	  fyrir	  aðferð	  og	  framkvæmd	  rannsóknarinnar.	  Fjallað	  verður	  

um	  eigindlega	  aðferðafræði	  almennt	  og	  greint	   frá	  því	  hvernig	  unnið	  var	  að	   framkvæmd	  og	  

úrvinnslu	  gagnanna.	  Í	  lok	  kaflans	  er	  fjallað	  um	  siðfræði	  sem	  og	  siðferðisleg	  álitamál.	  

Aðferðin	   sem	   notuð	   var	   við	   rannsóknina	   er	   eigindleg.	   Tekin	   voru	   viðtöl	   við	   sex	  

einstaklinga,	   eldri	   en	   18	   ára	   sem	   hafa	   búið	   við	   jafna	   búsetu	   sem	   börn.	   Markmið	  

rannsóknarinnar	  er,	  eins	  og	  áður	  hefur	  komið	  fram,	  að	  fá	  innsýn	  í	  upplifun	  skilnaðarbarna	  af	  

því	  að	  hafa	  búið	  við	  jafna	  búsetu.	  Rannsóknarspurning	  sem	  leitast	  er	  við	  að	  svara	  er:	  	  

Hver	  er	  reynslu	  fullorðinna	  skilnaðarbarna	  af	  jafnri	  búsetu	  eftir	  skilnað	  foreldra?	  

	  

3.1 Eigindleg	  aðferðarfræði	  

Hugmyndin	   sem	   liggur	   til	   grundvallar	   eigindlegri	   aðferð	   er	   postmódernísk	   og	   snýst	   um	   að	  

enginn	  einn	  veruleiki	  eða	  sannleikur	  sé	  til	  en	  að	  veruleiki	  okkar	  sé	  skapaður	  af	  félagslegum	  

aðstæðum	  (Esterberg,	  2002).	  Þegar	  verið	  er	  að	  rannsaka	  á	  eigindlegan	  hátt	  er	  ekki	  leitast	  við	  

að	  alhæfa	  út	  frá	  niðurstöðum	  yfir	  á	  þýði	  heldur	  er	  verið	  að	  leitast	  við	  að	  lýsa	  veruleika	  þeirra	  

einstaklinga	  sem	  verið	  er	  að	  rannsaka	  og	  hvernig	  þeir	  skilgreina	  félagsleg	  fyrirbæri	  svo	  sem	  

samskipti	  eða	  tengsl	  (Neumann,	  2006).	  Þar	  sem	  rannsakandi	  safnar	  gögnum	  og	  túlkar	  þau	  er	  

hann	  aðal	  verkfærið	  í	  eigindlegum	  rannsóknum	  (Sigríður	  Halldórsdóttir,	  2003).	  	  

Í	  eigindlegum	  rannsóknum	  er	  notast	  við	  aðleiðslu,	  það	  er	  að	  gögnin	  og	  úrvinnsla	  þeirra	  

leiða	   til	  þess	  að	  rannsakandi	  geti	   sett	   fram	  kenningu,	  en	  þegar	  aðferðir	  eru	  megindlegir	  er	  

fyrst	   sett	   fram	   kenning	   og	   gögnum	   síðan	   safnað	   (Esterberg,	   2002).	   Þegar	   notast	   er	   við	  

eigindlegar	  aðferðir	  er	  hægt	  að	  fá	  fram	  skilning	  á	  fyrirbæri	  sem	  næst	  ekki	  með	  tölum	  eins	  og	  

til	  dæmis	  reynslu	  eða	  upplifun	  einstaklinga	  (Sigurlína	  Davíðsdóttir,	  2003).	  Áhersla	  er	   lögð	  á	  

að	  lýsa	  því	  sem	  á	  sér	  stað	  eða	  fá	  fram	  sjónarhorn	  einstaklinga	  án	  þess	  að	  dæma,	  og	  eru	  öll	  

sjónarhorn	   jafngild	   (Esterberg,	   2002).	   Með	   því	   er	   hægt	   að	   öðlast	   heildarmynd	   af	   lífi	  

einstaklings	  eins	  og	  hann	  lýsir	  og	  skilur	  hana	  sjálfur	  (Neumann,	  2006).	  

Skiptar	   skoðanir	   eru	   og	   hafa	   verið	   á	   hvaða	   aðferð	   er	   gagnlegust	   þegar	   verið	   er	   að	  

rannsaka	  félagslegar	  aðstæður	  (Neumann,	  2006).	  Þegar	  notast	  er	  við	  megindlegar	  aðferðir	  til	  

að	   skoða	   félagslegan	  veruleika	  eru	  oft	  notaðir	   staðlaðir	   spurningalistar.	  Þannig	  er	  hægt	  að	  

reikna	   alhæfingargildi	   rannsóknarinnar,	   alhæfa	   frá	   úrtaki	   yfir	   á	   þýði	   og	   bera	   saman	  

niðurstöður.	   Eigindlegar	   aðferðir	   snúast	   frekar	   um	   að	   fá	   innsýn	   í	   félagslegan	   veruleika	  

einstaklingsins	  og	  þess	  vegna	  eru	  viðtöl	  vel	  til	  þess	  fallin	  þar	  sem	  viðmælendur	  fá	  tækifæri	  til	  

að	  útskýra	  svör	  sín	  og	  lýsa	  aðstæðum	  (Sigurlína	  Davíðsdóttir,	  2003).	  	  

Þar	   sem	   markmið	   rannsóknarinnar	   er	   að	   skoða	   reynslu	   fullorðinna	   barna	   af	   jafnri	  

búsetu	   er	   það	   mat	   höfundar	   að	   eigindleg	   viðtalsaðferð	   sé	   vel	   til	   þess	   fallin	   að	   svara	  

rannsóknarspurningunni.	   Matið	   byggir	   höfundur	   á	   þeirri	   staðreynd	   að	   viðmælendur	   sem	  

hægt	  var	  að	  ná	  til	  eru	  svo	  fáir	  að	  ekki	  væri	  hægt	  að	  rannsaka	  þennan	  hóp	  einstaklinga	  með	  

megindlegri	   aðferð	   með	   það	   markmið	   að	   alhæfa	   á	   þýði.	   Þar	   fyrir	   utan	   er	   ekki	   búið	   að	  

rannsaka	  reynslu	  markhópsins	  áður	  hér	  á	  Íslandi	  og	  þar	  af	  leiðandi	  eru	  ekki	  til	  gögn	  sem	  hægt	  

væri	  að	  nota	  við	  hönnun	  spurningalista	  (Sigurlína	  Davíðsdóttir,	  2003).	  

	  

3.2 Framkvæmd	  

Öflun	  fræðilegra	  heimilda	  hófst	  í	  júlí	  2012.	  Áhersla	  var	  lögð	  á	  að	  afla	  heimilda	  sem	  bæði	  tóku	  

til	  neikvæðrar	  og	  jákvæðrar	  umfjöllunar	  um	  jafna	  búsetu.	  Reynt	  var	  að	  bera	  kennsl	  á	  helstu	  

fræðimenn	  á	  sviðinu	  en	  einnig	  voru	  heimildir	  valdar	  í	  samhengi	  við	  rannsóknarspurningu.	  	  	  

Þegar	  höfundur	  fór	  af	  stað	  með	  vinnu	  rannsóknarinnar	  var	  vitað	  að	  erfitt	  gæti	  reynst	  

að	  nálgast	  þátttakendur	  vegna	  þess	  hversu	  óalgeng	   jöfn	  búseta	  var	  hér	  áður.	   Lagt	  var	  upp	  

með	  að	  ná	  átta	  til	   tíu	  viðmælendum	  en	  vegna	  erfiðleika	  með	  að	  nálgast	  viðmælendur	  sem	  

voru	   tilbúnir	   til	   að	   ræða	   viðfangsefni	   rannsóknarinnar	   urðu	   þeir	   aðeins	   sex.	   Aðferðin	   sem	  

ákveðið	   var	   að	   notast	   við	   var	   markmiðsúrtak	   þar	   sem	   hópurinn	   er	   valinn	   út	   frá	   þeim	  

skilyrðum	  sem	  búið	  var	  að	  ákveða	  (Þorlákur	  Karlsson	  og	  Þórólfur	  Þórlindsson,	  2003).	  Til	  þess	  

að	   reyna	   að	   nálgast	   viðmælendur	   voru	   hengd	   upp	   kynningarblöð	   í	   nokkrum	  

framhaldsskólum	  höfuðborgarsvæðisins	  eftir	  að	   leyfi	  voru	  fengin	  hjá	  skólastjórnendum	  og	   í	  

Háskóla	  Íslands	  en	  engin	  svör	  fengust.	  Í	  framhaldinu	  var	  leitað	  eftir	  viðmælendum	  úr	  nánasta	  

umhverfi	   höfundar	  með	  því	   að	   kynna	   rannsóknina	  og	   skilyrði	   fyrir	   þátttöku	   fyrir	   vinum	  og	  

vandamönnum.	  Með	  þessari	  aðferð	  fengust	  sex	  viðmælendur.	  Skilyrði	  fyrir	  þátttöku	  voru	  að	  

viðmælendur	  hefðu	  búið	  við	   jafna	  búsetu	  á	  einhverjum	  tímapunkti	  og	  vera	  eldri	  en	  18	  ára.	  

Vegna	  persónuverndarsjónarmiða	  var	  ekki	  haft	  beint	  samband	  við	  viðmælendur	  heldur	  voru	  

einstaklingarnir	   sem	   bentu	   á	   þá	   beðnir	   um	   að	   koma	   á	   sambandi	   með	   því	   að	   koma	  

símanúmeri	  og	  netfangi	  höfundar	  á	  framfæri	  við	  þá	  einstaklinga	  sem	  til	  greina	  komu.	  

Til	   að	   fjölga	  viðmælendum	  var	  gerð	   tilraun	   til	   að	  notast	   við	   snjóboltaúrtak	  þar	   sem	   í	  

viðtölunum	  var	  óskað	  eftir	  að	  viðmælendur	  bentu	  á	  fleira	  einstaklinga	  sem	  uppfylltu	  skilyrðin	  

(Þorlákur	  Karlsson	  og	  Þórólfur	  Þórlindsson,	  2003).	   Enginn	  viðmælandi	   gat	  bent	  á	  einhverja	  

einstaklinga	  sem	  uppfylltu	  skilyrðin.	  Fullorðin	  skilnaðarbörn	  sem	  hafa	  búið	  við	   jafna	  búsetu	  

er	  ekki	  hópur	  sem	  á	  eitthvað	  sameiginlegt	  fyrir	  utan	  búsetufyrirkomulag	  og	  þess	  vegna	  eru	  

þau	  ekki	  líklegri	  en	  annað	  fólk	  til	  að	  þekkja	  aðra	  slíka.	  	  

Tekin	  voru	  sex	  hálfstöðluð	  viðtöl	   í	   lok	  september	  og	  byrjun	  október	  2012.	  Notast	  var	  

við	  viðtalsvísi.	  Slík	  viðtöl	  fara	  fram	  þannig	  að	  höfundur,	  með	  stuðningi	  viðtalsvísis,	  kemur	  af	  

stað	   samtali	   þar	   sem	   leitað	   er	   eftir	   að	   viðmælendur	   lýsi	   upplifun	   sinni	   (Esterberg,	   2002).	  

Þegar	  notast	  er	  við	  viðtalsvísi	  er	  möguleiki	  að	  bera	  saman	  svör	  viðmælenda	  og	  ef	  viðtalsvísir	  

er	   búinn	   til	   að	   fyrirmynd	   annarra	   rannsókna	   er	   hægt	   að	   bera	   saman	   niðurstöður	   (Kvale,	  

2009).	   Jafnframt	   stuðlar	   notkun	   viðtalsvísis	   að	   því	   að	   hægt	   sé	   að	   svara	  

rannsóknarspurningum	   (Helga	   Jónsdóttir,	   2003).	   Viðtalsvísirinn	   sem	   notast	   var	   við	   var	  

hannaður	   eftir	   að	   búið	   var	   að	   lesa	   erlendar	   og	   innlendar	   rannsóknir	   um	   jafna	   búsetu.	   Þar	  

með	  voru	  fundin	  þemu	  og	  umfjöllunarefni	  sem	  upp	  hafa	  komið	  í	  öðrum	  rannsóknum.	  Þemu	  

viðtalsvísis	  voru	  skilnaðurinn,	  samskipti	  á	  milli	   foreldra,	  samskipti	  viðmælenda	  við	   foreldra,	  

systkini	   og	   stórfjölskyldu,	   kostir	   og	   ókostir	   jafnrar	   búsetu	   og	   skoðun	   viðmælenda	   á	   jafnri	  

búsetu.	   Einnig	   var	   rannsakandi,	   samkvæmt	   hugmyndafræði	   eigindlegra	   aðferða,	  með	   opin	  

huga	   gagnvart	   öðrum	   þemum	   sem	   kynnu	   að	   koma	   fram	   á	   meðan	   á	   viðtölunum	   stóð	  

(Esterberg,	  2002).	  Viðtalsvísir	  rannsóknarinnar	  má	  sjá	  í	  viðauka	  1.	  

	  Viðtölin	  voru	  á	  bilinu	  20	   til	  30	  mínútur	  að	   lengd	  og	   fóru	   fram	   í	  Þjóðarbókhlöðu	  og	  á	  

heimili	  höfundar.	  Ákveðið	  var	  að	  hafa	  viðtölin	  ekki	  á	  heimili	  viðmælanda	  vegna	  þess	  að	  flestir	  

þeirra	  bjuggu	  enn	  í	  foreldrahúsum.	  Nærvera	  foreldra	  hefði	  mögulega	  getað	  truflað	  viðtölin,	  

meðal	  annars	  vegna	  þess	  að	  viðmælendur	  voru	  að	   lýsa	  samskiptum	  foreldra.	  Viðtölin	  voru	  

tekin	  upp	  með	  samþykki	  viðmælenda	  og	  afrituð	  orðrétt.	  Unnið	  var	  úr	  viðtölunum	  í	  október	  

2012.	  Úrvinnslunni	  var	  þannig	  háttað	  að	  höfundur	  skoðaði	  viðtölin	  með	  það	  í	  huga	  að	  finna	  

sameiginleg	   þemu	   og	   heildarmynd	   reynslu	   hvers	   viðmælanda	   fyrir	   sig.	   Síðan	   voru	   þemun	  

túlkuð	  og	  sett	  fram	  eins	  og	  sjá	  má	  í	  niðurstöðukafla	  ritgerðarinnar.	  Þemun	  sem	  komu	  fram	  í	  

viðtölunum	  voru	   (i)	   samskipti	  milli	   foreldra,	   (ii)	   fjarlægð	  milli	  heimila,	   (iii)	   kostir	  og	  ókostir,	  

(iv)	  samskipti	  við	  foreldra	  og	  stórfjölskyldu	  og	  (v)	  aðild	  barnanna.	  

	   	  



	  

	   38	  

3.3 Takmarkanir	  

Mikilvægt	  er	  að	  hafa	  í	  huga	  takmarkanir	  rannsóknarinnar.	  Þar	  sem	  viðmælendur	  voru	  fáir	  er	  

ekki	   hægt	   að	   segja	   til	   um	   í	   hversu	  miklum	  mæli	   niðurstöður	   rannsóknarinnar	   eiga	   við	   um	  

stærri	  hóp	   skilnaðarbarna	   í	   jafnri	  búsetu.	  Markmið	   rannsóknarinnar	   var	  ekki	   að	  alhæfa	   frá	  

úrtaki	  hennar	  yfir	  á	  þýði	  heldur	  að	  reyna	  að	  fá	  vísbendingu	  um	  upplifun	  fullorðinna	  barna	  í	  

jafnri	  búsetu.	  	  

Ekki	   er	   hægt	   að	   staðhæfa	   um	   áreiðanleika	   rannsóknarinnar	   þar	   sem	   ekki	   er	   víst	   að	  

annar	   rannsakandi	   fengi	   sömu	   niðurstöður	   vegna	   hugsanlegra	   áhrifa	   frá	   rannsakanda	   en	  

reynt	  var	  að	  auka	  áreiðanleika	  með	  því	  að	  styðjast	  við	  viðtalsvísi	  og	  nota	  beinar	  tilvitnanir	  í	  

svörum	   viðmælenda	   Þar	   sem	   rannsakandi	   er	   aðalverkfærið	   í	   eigindlegum	   rannsóknum	  

verður	   að	   hafa	   í	   huga	   hugsanleg	   áhrif	   hans	   bæði	   við	   val	   á	   fræðilegum	   heimildum,	   í	  

viðtölunum	  og	  við	  túlkun	  niðurstaðna.	  Höfundur	  hefur	  persónulega	  reynslu	  af	   jafnri	  búsetu	  

og	   var	   meðvitaður	   um	   eigin	   skoðun	   við	   vinnslu	   ritgerðarinnar.	   Reynt	   var	   að	   veita	   bæði	  

jákvæðum	   og	   neikvæðum	   viðhorfum	   til	   jafnrar	   búsetu	   athygli	   sem	   miðaðist	   við	   í	   hversu	  

miklu	  mæli	  þær	  komu	   fram	  bæði	  við	   lestur	  á	   fræðilegum	  heimildum	  og	  við	   túlkun	  viðtala.	  

Það	  er	  mat	  höfundar	  að	  hann	  hafi	  gert	  bæði	  jákvæðum	  og	  neikvæðum	  viðhorfum	  sanngjörn	  

skil.	  

	  

3.4 Siðferðisleg	  álitamál	  

Þegar	  verið	  er	  að	  rannsaka	  einstaklinga	  er	  mikilvægt	  að	  spyrja	  sig	  hvort	  rannsóknin	  á	  rétt	  á	  

sér	  miðað	  við	  ónæði	  og	   jafnvel	  hættur	  sem	  hún	  getur	  haft	   í	   för	  með	  sér	  fyrir	  þátttakendur	  

(Sigurður	  Kristinsson,	  2003).	  Þegar	   rannsókn	  er	   framkvæmd	  með	  viðtölum	  er	  mikilvægt	  að	  

rannsakendur	   sjái	   til	   þess	   að	   viðmælendur	   þekkist	   ekki	   og	   að	   nafnleyndar	   sé	   gætt.	  

Samkvæmt	   sjálfræðisreglunni	   (e.	   The	   principle	   of	   respect	   for	   autonomy)	   (Sigurður	  

Kristinsson,	   2003)	   voru	   viðmælendur	   rannsóknarinnar	   beðnir	   um	   að	   skrifa	   undir	   upplýst	  

samþykki	   (sjá	   viðauka	   2)	   sem	  meðal	   annars	   tekur	   til	   réttar	   einstaklingsins	   til	   að	   hætta	   við	  

þátttöku	   hvenær	   sem	   er	   og	   að	   tryggð	   sé	   nafnleynd.	   Rannsóknin	   var	   tilkynnt	   til	  

Persónuverndar	   en	   ekki	   var	   þörf	   	   á	   að	   sækja	   um	   leyfi	   fyrir	   hana	   þar	   sem	   ekki	   var	   um	  

viðkvæmar	   persónuupplýsingar	   að	   ræða	   samkvæmt	   lögum	   um	   persónuvernd	   og	  meðferð	  

persónuupplýsinga	  nr.	  77/2000.	   	  

Skaðleysisreglan	  (e.	  The	  principle	  of	  non-‐maleficience)	  kveður	  á	  um	  að	  rannsakandinn	  

skuli	  tryggja	  að	  þátttakendur	  hljóti	  ekki	  skaða	  af	  þátttöku	  sinni	  (Sigurður	  Kristinsson,	  2003).	  Í	  

rannsókn	  þessari	  verður	  séð	  til	  þess	  með	  nafnleynd	  og	  með	  því	  að	  afmá	  persónueinkenni	  að	  	  

viðmælendur	  þekkist	  ekki.	  	  

Við	   framkvæmd	  rannsókna	  þarf	  einnig	  að	  hafa	  velgjörðarregluna	   	   (e.	  The	  principle	  of	  

beneficienca)	   í	   huga.	   Hún	   fjallar	   um	   að	   rannsókn	   á	   rétt	   á	   sér	   sé	   hún	   til	   gagns	   fyrir	  

þátttakendur	  og	   jafnvel	  mannkynið	   í	   heild	   (Sigurður	  Kristinsson,	   2003).	  Gagnsemi	  þessarar	  

rannsóknar	  liggur	  í	  því	  að	  hún	  varpar	  ljósi	  á	  aðstæður	  hóps	  sem	  ekki	  hefur	  verið	  rannsakaður	  

áður	  hér	  á	  landi.	  Vonast	  er	  til	  að	  niðurstöðurnar	  muni	  gagnast	  börnum	  sem	  eiga	  foreldra	  sem	  

eru	  að	  skilja.	  Þannig	   fáist	   	  upplýsingar	  um	  upplifun	  barna	   í	   jafnri	  búsetu	  og	  þar	  af	   leiðandi	  

jafnvel	  auðveldara	  fyrir	  foreldra	  að	  taka	  upplýsta	  ákvörðun	  um	  búsetu	  barnanna.	  

Síðasta	  grundvallarsiðareglan	  um	  vísindarannsóknir	  fjallar	  um	  réttlæti	  (e.	  The	  principle	  

of	   justice).	   Meginatriði	   réttlætisreglunnar	   taka	   til	   dreifingar	   gæða	   og	   byrða	   (Sigurður	  

Kristinsson,	   2003).	   Í	   þessari	   rannsókn	  má	   halda	   því	   fram	   að	   viðmælendur	   hafa	   orðið	   fyrir	  

ákveðnu	  ónæði	  vegna	  viðtalanna.	  Ekki	  er	  víst	  að	  þeir	  muni	  beint	  hagnast	  á	  því	  að	  hafa	  tekið	  

þátt	  en	  hugsanlegt	  er	  að	  rannsóknin	  muni	  hafa	  í	  för	  með	  sér	  að	  auðveldara	  verður	  fyrir	  þá	  að	  

átta	  sig	  á	  valkostum	  ef	  þeir	  lenda	  sjálfir	  í	  að	  þurfa	  að	  taka	  ákvörðun	  um	  búsetu	  barna	  sinna	  

við	  hugsanlegan	  skilnað.	  

Höfundur	   hefur	   eins	   og	   fram	   hefur	   komið	   persónulega	   reynslu	   af	   jafnri	   búsetu.	   Sú	  

reynsla	  hefur	  verið	  jákvæð.	  Það	  var	  von	  höfundar	  að	  viðmælendur	  myndu	  í	  meira	  mæli	  lýsa	  

jákvæðri	  reynslu,	  að	  kostirnir	  hefðu	  vegið	  þyngra	  en	  gallarnir	  og	  að	  jöfn	  búseta	  þeirra	  hefði	  

enst	  lengur.	  Sú	  varð	  eins	  og	  í	  ljós	  kom	  ekki	  raunin	  hjá	  öllum.	  Höfundur	  lagði	  sig	  fram	  um	  að	  

gæta	  hlutleysis	  í	  viðtölunum	  og	  við	  úrvinnslu	  gagna	  og	  hann	  telur	  að	  upplifun	  og	  reynsla	  allra	  

viðmælenda	  hafi	  fengið	  jafna	  athygli	  og	  umfjöllun,	  hvort	  sem	  reynsla	  þeirra	  var	  jákvæð	  eða	  

neikvæð.	  

4 Niðurstöður	  rannsóknar	  
Í	   þessum	   kafla	   eru	   viðmælendur	   kynntir	   og	   gerð	   verður	   grein	   fyrir	   helstu	   niðurstöðum	  

rannsóknarinnar.	   Viðmælendurnir	   voru	   sex	   einstaklingar	   á	   aldrinum	  18	   ára	   til	   40	   ára.	   Þeir	  

höfðu	  allir	  búið	  við	  jafna	  búsetu	  eftir	  skilnað	  foreldra	  sem	  börn,	  misjafnlega	  lengi	  þó.	  Notast	  

var	  við	  viðtalsvísi	  og	  hálfstöðluð	  viðtöl	  til	  þess	  að	  geta	  svarað	  rannsóknarspurningunni:	  Hver	  

er	  reynsla	  fullorðinna	  skilnaðarbarna	  af	  jafnri	  búsetu	  eftir	  skilnað?	  	  

Viðtölin	  voru	  kóðuð	  og	  fundin	  voru	  sameiginleg	  þemu	  samkvæmt	  innihaldi	  viðtalsvísis,	  

meðal	   annars	   með	   það	   í	   huga	   að	   geta	   svarað	   rannsóknarspurningunni	   en	   einnig	   var	  

höfundur	   með	   opinn	   huga	   gagnvart	   öðrum	   þemum	   sem	   komið	   gætu	   í	   ljós	   samkvæmt	  

eigindlegum	   rannsóknaraðferðum.	   Greint	   verður	   frá	   niðurstöðum	   samkvæmt	  

neðangreindum	  	  þemun:	  	  

-‐	  Samskipti	  foreldra	  

-‐	  Fjarlægð	  milli	  heimila	  

-‐	  Reynsla	  og	  upplifun	  viðmælenda	  af	  jafnri	  búsetu	  

-‐	  Kostir	  og	  ókostir	  við	  jafna	  búsetu	  	  

-‐	  Samskipti	  við	  foreldra	  og	  	  stórfjölskyldu.	  

Í	  textanum	  eru	  beinar	  tilvitnanir	  í	  viðmælendur	  til	  að	  undirstrika	  og	  skýra	  niðurstöður.	  

Frásagnir	  viðmælenda	  voru	  áhugaverðar	  og	  gáfu	  góða	  og	  fjölbreytta	  mynd	  af	  reynslu	  þeirra	  

og	  upplifun	  af	  jafnri	  búsetu.	  	  

	  

4.1 Kynning	  á	  viðmælendum	  

Viðmælendurnir	  voru	  sex	  talsins	  og	  áttu	  það	  sameiginlegt	  að	  vera	  18	  ára	  eða	  eldri	  og	  hafa	  

alist	   upp	   við	   jafna	   búsetu	   eftir	   skilnað	   foreldra.	  Mismunandi	   var	   hversu	   langt	   var	   liðið	   frá	  

skilnaði	   foreldra	   og	   einnig	   hversu	   lengi	   jöfn	   búsetan	   stóð	   yfir.	   Viðmælendur	   voru	   tveir	  

karlmenn	   og	   fjórar	   konur	   á	   aldrinum	   frá	   18	   til	   40	   ára,	   öll	   ólust	   þau	   upp	   í	   Reykjavík.	   Tveir	  

viðmælendur	  voru	  hálfsystkini	  með	  mikið	  	  aldursbil.	  	  

Til	   að	   tryggja	  nafnleynd	  og	  að	  ekki	   sé	  hægt	  að	  bera	  kennsl	  á	  viðmælendur	  hafa	  allar	  

upplýsingar	   sem	   geta	   auðkennt	   þá	   verið	   fjarlægðar.	   Vísað	   verður	   í	   viðmælendur	   með	  

tilbúnum	  nöfnum.	  

Viðmælandi	  nr.	  1	  

Agnes	  er	  21	  árs	  háskólanemi.	  Hún	  er	  einhleyp	  og	  barnlaus	  og	  býr	  heima	  hjá	  móðir	  sinni	  og	  

stjúpföður.	  Foreldrar	  Agnesar	  skildu	  þegar	  hún	  var	  13	  ára.	  Fljótlega	  eftir	   skilnaðinn	  ákváðu	  

foreldrar	  hennar	  að	  Agnes	  og	  yngri	  bróðir	  hennar	  skyldu	  búa	  við	  jafna	  búsetu,	  viku	  og	  viku	  í	  

senn.	   Jafna	   búsetan	   varaði	   um	   átta	   ár	   skeið	   þangað	   til	   Agnes	   flutti	   til	   móðir	   sinnar	   og	  

stjúpföður	  þegar	  hún	  var	  21	  árs,	  stuttu	  eftir	  það	  flutti	  hún	  að	  heiman.	  	  

Viðmælandi	  nr.	  2	  

Bjarni	  er	  22	  ára	  framhaldsskólanemi.	  Hann	  er	  í	  sambandi,	  barnlaus	  og	  býr	  hjá	  móður	  sinni.	  	  

Foreldrar	  Bjarna	  skildu	  þegar	  hann	  var	  15	  ára.	  Ákveðið	  var	  að	  hann	  og	  yngri	  systir	  hans	  ættu	  

að	   búa	   við	   jafna	   búsetu	   viku	   og	   viku.	   Að	   ósk	   Bjarna	   og	   vegna	   flutnings	   föður	   breyttist	  

fyrirkomulagið	  hjá	  honum	  eftir	   tæplega	   tvö	  ár	  og	   flutti	  hann	  alveg	   til	  móður	   sinnar	  17	  ára	  

gamall.	  	  

Viðmælandi	  nr.	  3	  

Dóra	  er	  38	  ára	  með	  háskólamenntun.	  Hún	  er	  gift	  og	  á	  tvö	  börn.	  Foreldrar	  Dóru	  skildu	  þegar	  

hún	  var	  átta	  ára.	  Hún	  á	  engin	  alsystkini	  en	  yngri	  hálfbróður.	  Dóra	  bjó	  í	  jafnri	  búsetu	  viku	  og	  

viku	  frá	  átta	  ára	  aldri	  í	  tíu	  ár	  þangað	  til	  hún	  flutti	  að	  heiman	  um	  18	  ára	  gömul.	  	  

Viðmælandi	  nr.	  4	  

Fríða	   er	   21	   árs	   framhaldsskólanemi.	   Hún	   er	   einhleyp	   og	   barnlaus	   og	   býr	   hjá	   móður	   og	  

stjúpföður	  ásamt	  yngri	   systur.	   Fríða	  var	  13	  ára	  þegar	   foreldrar	  hennar	   skildu.	  Fríða	  bjó	  við	  

jafna	  búsetu	  í	  3	  ár	  en	  fyrirkomulagið	  var	  sveigjanlegt	  og	  stjórnaði	  hún	  sjálf	  skipulaginu.	  Hún	  

flutti	  til	  móður	  og	  stjúpföður	  þegar	  hún	  var	  16	  ára	  gömul.	  

Viðmælandi	  nr.	  5	  

Guðrún	  er	  32	  ára	  með	  háskólamenntun.	  Hún	  er	   í	   sambúð	  og	  barnlaus.	  Foreldrar	  Guðrúnar	  

skildu	  þegar	  Guðrún	  var	  fimm	  ára	  og	  bjó	  hún	  í	  jafnri	  búsetu,	  viku	  og	  viku,	  í	  fjögur	  ár	  þangað	  

til	  hún	  flutti	  til	  móður	  og	  stjúpföður	  níu	  ára	  gömul.	  Guðrún	  á	  engin	  systkini.	  

Viðmælandi	  nr.	  6	  

Hilmar	  er	  19	  ára	  framhaldsskólanemi.	  Hann	  er	  einhleypur	  og	  barnlaus.	  Hilmar	  hefur	  búið	  og	  

býr	  enn	  við	  jafna	  búsetu	  viku	  og	  viku	  til	  skiptis,	  frá	  því	  að	  	  foreldrar	  hans	  skildu	  þegar	  hann	  

var	  11	  ára.	  Hilmar	  á	  eina	  hálfsystur	  en	  engin	  alsystkini.	  	  

4.2 Samskipti	  milli	  foreldra	  

Viðmælendur	  voru	  spurðir	  um	  samskipti	   foreldra	   fyrir	  og	  eftir	   skilnað	  og	  samskipti	  þeirra	   í	  

dag.	  Einnig	  var	  spurt	  um	  hvort,	  og	  þá	  hvernig,	  samskipti	  foreldra	  hefðu	  breyst	  með	  tímanum.	  

Samskipti	  foreldra	  skiptast	  í	  þrjá	  þætti:	  (i)	  samskipti	  foreldra	  fyrir	  og	  í	  kringum	  skilnaðinn,	  (ii)	  

samskipti	  eftir	  skilnaðinn	  og	  (iii)	  samskipti	  þeirra	  í	  dag.	  

	  

4.2.1 Samskipti	  foreldra	  fyrir	  skilnað	  

Nokkuð	  var	  um	  að	  viðmælendur	  lýstu	  tímanum	  á	  undan	  skilnaði	  þannig	  að	  foreldrarnir	  voru	  

mikið	  að	   rífast,	   sá	   tími	  var	  ekki	  auðveldur	   fyrir	  börnin.	  Skilnaðurinn	  kom	   í	  þessum	  tilvikum	  

ekki	  á	  óvart.	  Jafnvel	  fundu	  sumir	  fyrir	  ákveðnum	  létti	   í	  fjölskyldunni.	  Fríða	  sem	  átti	  foreldra	  

sem	  rifust	  töluvert	  fyrir	  skilnaðinn	  sagði:	  	  

...fyrst	  var	  smá	  erfitt,	  eða	  þú	  veist,	  en	  síðan	  fannst	  mér	  það	  miklu	  betra	  það	  er	  það	  
eina	  sem	  ég	  man	  …	  það	  var	  bara	  svona,	  þú	  veist	  það	  var	  allt	  léttara	  loftið.	  (Fríða).	  

	  

Upplifun	  Dóru	  af	  tímanum	  fyrir	  skilnaðinn	  var	  svipuð:	  

Ég	  man	  bara	  eftir	  tímanum	  á	  undan,	  að	  ég	  einhvern	  veginn	  finn	  þú	  veist,	  rifrildi	  og	  
eitthvað	  svona	  þannig	  að	  þótt	  að	  maður	  hafi	  verið	  svolítið	  ungur	  að	  þá	  hefur	  maður	  
samt	  hugsað	  að,	  já	  ok	  þetta	  er	  kannski	  bara	  betra.	  (Dóra).	  
	  

Öðrum	  viðmælendum	  kom	  skilnaðurinn	  í	  opnu	  skjöldu	  vegna	  þess	  að	  ekki	  höfðu	  verið	  mikið	  

af	  opnum	  rifrildum	  og	  deilum	  milli	  foreldra:	  

Þau	  rifust	  aldrei,	  þetta	  var	  held	  ég	  rosalega	  svona	  ljúfur	  skilnaður	  hjá	  þeim,	  ég	  man	  
ekki	   eftir	   neinu	   rifrildi,	   þau	   rifust	   aldrei	   fyrir	   framan	  mig	   allavega,	   þannig	   að	   þá	  
skildi	  ég	  það	  kannski	  ennþá	  síður.	  (Guðrún).	  
	  
	  

Upplifun	   viðmælenda	   af	   skilnaðinum	   var	   ekki	   alltaf	   neikvæð	   og	   fór	   það	   eftir	   samskiptum	  

foreldra	  fyrir	  skilnaðinn	  hvort	  skilnaðurinn	  var	  áfall	  fyrir	  viðmælendur	  eða	  léttir.	  

	   	  

4.2.2 Samskipti	  foreldra	  í	  kringum	  skilnað	  

Mismunandi	  var	  hverju	  viðmælendur	  mundu	  eftir	  í	  kringum	  skilnað	  foreldra	  sinna	  enda	  voru	  

þeir	  á	  mismunandi	  aldri	  þegar	  skilnaðurinn	  varð	  og	  mislangt	  liðið	  síðan,	  eða	  milli	  sjö	  og	  30	  ár.	  

Sumir	  mundu	  ekki	  eftir	  neinu	  og	  aðrir	  eftir	  því	  hvernig	  foreldrarnir	  fóru	  að	  því	  að	  segja	  þeim	  

frá	  skilnaðinum.	  Bjarni	  lýsti	  því	  hvernig	  honum	  var	  sagt	  frá	  skilnaði	  foreldra	  sinna	  þegar	  hann	  

var	  15	  ára:	  

Bara	  að	  ég	  kom	  heim	  úr	  skólanum	  og	  þau	  voru	  í	  sófanum	  uppi	  þar	  sem	  sjónvarpið	  
var	  og	  báðu	  mig	  um	  að	  koma	  og	  setjast	  og	  sögðu	  mér	  frá	  því.	  (Bjarni).	  

	  
Guðrún	  sem	  var	  frekar	  ung	  eða	  um	  fimm	  ára	  þegar	  henni	  var	  sagt	  frá	  mundi	  samt	  vel	  eftir	  

því:	  

Já	  ég	  man	  eftir	  því	  þegar	  mér	  var	  sagt	  að	  pabbi	  minn	  myndi	  ekki	  gista	  hjá	  mér	  og	  
mömmu	  minni	   í	   nótt	   og	   hann	   var	   að	   fara	   eitthvað	   annað,	   og	   ég	  man	   að	   ég	   sat	   í	  
fanginu	  á	  honum	  og	  ég	  var	  voða	  leið	  og	  ég	  vildi	  bara	  fara	  með	  honum,	  og	  ég	  skildi	  
þetta	  ekki	  alveg.	  (Guðrún).	  
	  

Hilmar	  var	  11	  ára	  þegar	  honum	  var	  sagt	  frá	  skilnaðinum:	  

Ég	  man	  að	  ég	  var	  nýbúinn	  að	  taka	  þátt	  í	  móti	  og	  var	  að	  koma	  heim	  og	  fagna	  því	  þá	  
sagði	  mamma	  mér	  þetta	  ...síðan	  um	  kvöldið	  þegar	  pabbi	  kom	  heim	  úr	  vinnunni	  þá	  
kom	  hann	  og	  talaði	  líka	  við	  mig.	  (Hilmar).	  
	  

Agnes,	  Dóra	  og	  Fríða	  mundu	  ekki	  eftir	  hvernig	  þeim	  var	  sagt	  frá	  skilnaðinum.	  
	   	  

Í	   viðtölunum	  var	   spurt	   hvað	   viðmælendur	  myndu	   ráðleggja	   foreldrum	   sem	  væru	   að	   skilja	   í	  

dag.	  Agnes	  sem	  var	  	  13	  ára	  þegar	  foreldrar	  hennar	  skildu	  benti	  á	  mikilvægi	  þess	  að	  foreldrar	  

segi	  börnum	  sínum	  frá	  skilnaðinum	  í	  sameiningu:	  	  

Kannski	  bara	  að	  setjast	  niður	  með	  börnunum	  og	  ræða	  það,	  en	  kannski	  ekki	  ef	  börnin	  
eru	  pínulítil.	  (Agnes).	  
	  

Dóra	  sem	  var	  átta	  ára	  við	  skilnaðinn	   lagði	  áherslu	  á	  að	   foreldrar	   leggi	  sig	   fram	  um	  að	  hafa	  

samskiptin	  sín	  á	  milli	  sem	  best	  þrátt	  fyrir	  að	  það	  geti	  verið	  erfitt	  þegar	  mikið	  af	  tilfinningum	  

eru	  til	  staðar:	  

Það	   getur	   verið	   rosa	   erfitt	   sérstaklega	   ef	   það	   er	   einhver	   annar	   kominn	   í	   spilið	   og	  
svona,	  það	  eru	  svo	  mikil	  sárindi	  …	  þau	  eiga	  kannski	  nógu	  erfitt	  með	  að	  tala	  saman	  
og	  þá	  er,	  held	  ég	  mjög	  erfitt	  að	  gera	  það	  vel	  …	  ég	  veit	  bara	  að	  það	  hlýtur	  að	  vera	  
rosalega	   erfitt	   að	   ákveða	   [að	   vera	   vinir],	  maður	   er	   kannski	   rosa	   aumur	   og	   sár	   þá	  
getur	  maður	  ekki	  leikið	  að	  maður	  sé	  bestu	  vinir	  það	  er	  bara	  ekki	  hægt,	  en	  já	  reyna	  
það	  náttúrulega	   samt	  eins	  og	  hægt	  er	   að	   láta	   líta	  út	   fyrir	   að	  þau	   séu	  ennþá	  vinir.	  
(Dóra).	  

	  

Flestir	  foreldrar	  tóku	  ákvörðun	  um	  jafna	  búsetu	  í	  sameiningu	  og	  var	  enginn	  viðmælandi	  sem	  

hafði	  á	  tilfinningunni	  að	  foreldrar	  hans	  eða	  hennar	  væru	  ósátt	  við	  þessa	  ákvörðun:	  

…ég	  held	  að	  þau	  hafa	  bæði	  viljað	  hafa	  mig	  bara	  alltaf	  hjá	  sér,	  þannig	  að	  þetta	  var	  
bara	  einhver	  málamiðlun	  hjá	  þeim,	  en	  ég	  veit	  ekki	  til	  þess	  að	  þau	  hafa	  verið	  ósátt....	  
(Guðrún).	  
	  

Þau	  allavega	  litu	  út	  fyrir	  að	  vera	  nógu	  sátt,	  ég	  allavega	  man	  ekki	  annað,	  tók	  ekki	  eftir	  
neinu	  sérstöku.	  (Bjarni).	  
	  
	  

Aðspurð	  hvað	  góð	  samskipti	  foreldra	  og	  sátt	  þeirra	  á	  milli	  hafi	  þýtt	  sagði	  Agnes:	  	  

Allavega	  að	  þau	  völdu	  þetta	  fyrirkomulag	  ...þau	  voru	  bara	  frekar	  sátt	  bæði.	  (Agnes).	  

	   	  

Dóra	  sagði:	  

…kannski	  höfðu	  þau	  áhyggjur	  af	  því,	  held	  ég,	  hvernig	  það	  kæmi	  út	  fyrir	  mig	  að	  vera	  
alltaf	  að	  fara	  á	  milli	  og	  svona	  en	  að	  á	  endanum	  hafa	  þau	  hugsað	  þú	  veist	  það	  er	  ekki	  
til	  nein	  fullkomin	  lausn	  á	  þessu	  máli,	  og	  þetta	  er	  hugsanlega	  skást	  fyrir	  okkur	  þrjú.	  
(Dóra).	  	  

	  

Dóra	   er	   töluvert	   eldri	   en	   hinir	   og	   lýsti	   hún	   í	   viðtalinu	   hvernig	   móðir	   hennar	   varð	   fyrir	  

töluverðum	  fordómum	  þegar	  ákvörðunin	  um	  jafna	  búsetu	  var	  tekin.	  Þetta	  vildi	  hún	  tengja	  við	  

viðhorf	   almennings	   til	   hinna	   hefðbundnu	   hlutverka	   kynjanna,	  móður	   sem	   umönnunaraðila	  

barna	  og	  föðir	  sem	  fyrirvinnu	  fjölskyldunnar:	  

Það	  var	  þannig	  að	  þá	  var	  ekki	  byrjað	  svona	  sameiginleg	  forsjá,	  það	  var	  annað	  hvort.	  
Mamma	  er	  útlensk	  þannig	  að	  hún	  átti	  enga	  fjölskyldu,	  enga	  ættingja,	  ekkert	  bakland	  
og	  hún	  átti	  ekki	  íbúðina,	  pabbi	  átti	  íbúðina	  eða	  fjölskylda	  hans	  og	  henni	  fannst	  svo	  
mikið	   öryggi	   fyrir	   mig	   að	   hann	   fengi	   forsjána,	   að	   þá	   hafði	   ég	   allavega	   alla	   hans	  
ættingja	  og	  öruggt	  heimili,	  það	  var	  svona	  bara,	   fannst	  mér	  vera	  mjög	  skynsamt	  og	  
þá	  ákváðu	  þau	  það	  að	  hann	   fengi	   forsjá,	  en	  ég	  myndi	  vera	   jafn	  mikið	  hjá	  þeim	  og	  
þetta	   var	   rosalega	   óvenjulegt	   á	   þeim	   tíma,	   það	   voru	   bara	   konur	   sem	   voru	  
alkóhólistar	   eða	   dópistar	   sem	   þurftu	   að	   láta	   frá	   sér	   forsjá.	   Hún	   var	   kölluð	   upp	   í	  
skóla,	  upp	  í	  barnaskóla	  í	  viðtal	  af	  því	  að	  þetta	  þótti	  bara	  fáránlegt,	  það	  skildi	  þetta	  
enginn	  en	  þetta	  var	  svona	  ástæðan.	  (Dóra).	  

	  
Enginn	   annar	   viðmælandi	   lýsti	   því	   að	   þau	   eða	   foreldra	   þeirra	   hefðu	  mætt	   fordómum	  

vegna	  búsetu	  þrátt	  fyrir	  að	  sumir	  þeirra	  væru	  ekki	  mikið	  yngri	  en	  Dóra.	  

Það	  sem	  stóð	  upp	  úr	  þegar	  talað	  var	  um	  tímann	  í	  kringum	  skilnaðinn	  var	  að	  þrátt	  

fyrir	   misgóð	   samskipti	   milli	   foreldra	   fyrir	   og	   í	   kringum	   skilnaðinn	   voru	   allir	   foreldrar	  

sammála	  um	  að	  velja	  jafna	  búsetu.	  Ef	  ósætti	  var	  hjá	  einhverju	  foreldranna	  kom	  það	  ekki	  

fram	  þannig	  að	  viðmælendur	  yrðu	  varir	  við	  það.	  

4.2.3 Samskipti	  foreldra	  eftir	  skilnað	  

Í	   viðtölunum	   voru	   nokkrar	   spurningar	   sem	   snérust	   um	   að	   kanna	   samskipti	   foreldra	   eftir	  

skilnað.	   Fyrir	   utan	   beina	   spurningu	   um	   samskipti	   foreldra	   eftir	   skilnað	   var	   kannað	   hvort	  

foreldrar	   hefðu	   getað	   komið	   saman	   við	   sérstök	   tilefni	   í	   kringum	   börnin,	   hvort	   foreldrarnir	  

hefðu	  getað	  komið	  inn	  hjá	  hinu	  foreldrinu	  þegar	  verið	  var	  að	  skutla	  börnunum	  á	  milli	  heimila	  

og	  hversu	  sveigjanlegt	  fyrirkomulagið	  var.	  Þar	  að	  auki	  var	  kannað	  hvort	  börnin	  vissu	  hvernig	  

fjármálum	   var	   háttað.	   Ætla	   má	   að	   í	   mörgum	   tilfellum	   séu	   fjármálin	   tilefni	   til	   deilna	   og	   ef	  

börnin	   vita	   af	   því	   hvernig	   kostnaði	   er	   skipt,	   er	   líklegt	   að	   fjármálin	   hafi	   verið	   deiluefni	   og	  

samskipti	  foreldra	  verri	  fyrir	  vikið.	  Annað	  atriði	  sem	  getur	  leitt	  til	  ágreinings	  er	  ákvörðun	  um	  

hvar	   barnið	   eigi	   að	   vera	   með	   lögheimili	   og	   var	   spurt	   um	   hvort	   viðmælendur	   vissu	   hvar	  

lögheimili	   þeirra	   hefði	   verið	   og	   hver	   væri	   skoðun	   þeirra	   á	   þeim	  möguleika	   að	   hafa	   tvöfalt	  

lögheimili.	   Lögheimilisumræðan	   tengdist	   umræðu	   um	   fjármál	   þar	   sem	   lögheimili	   barns	  

samkvæmt	  lögum	  fylgja	  ýmis	  réttindi,	  meðal	  annars	  fjárhagsleg.	  

Í	   ljós	   kom	   í	   viðtölunum	   að	   samskipti	   foreldra	   voru	  mjög	   ólík,	   allt	   frá	   því	   að	   foreldrar	  

væru	   vinir	   og	   til	   þess	   að	   nánast	   engin	   samskipti	   voru	   þeirra	   á	   milli.	   Enginn	   lýsti	   beinum	  

fjandskap	  milli	  foreldra	  þar	  sem	  börnin	  hefðu	  lent	  á	  milli	   í	  deilum	  foreldranna.	  Dóra	  lýsti	  þó	  

samskiptum	  foreldra	  sinna	  þannig:	  	  

En	  það	  sem	  mér	  fannst	  kannski	  erfiðast	  við	  þetta	  skilnaðarmál	  var	  að	  hérna	  ég	  hafði	  
alltaf	  á	  tilfinningunni	  að	  þau	  væru	  óvinir,	  öll	  þessi	  ár,	  alltaf….(Dóra).	  

	  	  

Þetta	  kom	  þó	  aldrei	  fram	  þannig	  að	  hún	  upplifði	  það	  beint:	  	  

Þetta	  var	  eitthvað	  sem	  maður	  skynjar	  ….hvernig	  þau	  töluðu	  saman.	  (Dóra).	  

Dóra	  mundi	  einungis	  eftir	   að	  hafa	   séð	   foreldra	   sína	   saman	  einu	   sinni	   á	  þeim	   tíu	  árum	  sem	  

liðin	  voru	  frá	  skilnaðinum.	  	  

	  

Foreldrar	  Bjarna	  voru	  ekki	  heldur	  í	  miklum	  samskiptum:	  

Ég	  held	  að	  pabbi	  hafi	   yfirleitt	   sótt	  okkur	  bara	  upp	   í	   skóla	  eða	  eitthvað,	  eða	  þegar	  
hann	   sótti	   okkur	   þá	   var	   hann	   úti	   í	   bíl,	   þá	   hringdi	   hann	   að	   hann	   væri	   kominn	   eða	  
eitthvað	   ...Þau	   tala	   sjaldan	   saman,	  þegar	  hann	  hringir	   þá	  held	  ég	   að	  þau	   séu	  ekki	  
með	  einhverjar	  samræður	  heldur	  bara	  að	  hann	  hringir	  og	  svo	  kemur	  mamma	  með	  
símann	  til	  mín.	  (Bjarni).	  
	  

Aðrir	  viðmælendur	  lýstu	  mjög	  góðu	  sambandi	  milli	  foreldra	  sinna:	  	  

Þau	  voru	  að	  halda	  jól	  saman,	  þau	  gerðu	  það	  tvisvar	  eftir	  að	  þau	  skildu.	  (Agnes).	  	  

Ég	  man	  meira	  að	  segja	  að	  mamma	  var	  stundum	  að	  passa	  mig	  heima	  hjá	  pabba	  og	  
þetta	  var	  allt	  svona	  líbó.	  (Guðrún).	  
	  
Þau	  eru	  í	  ágætum	  samskiptum,	  þau	  hittast	  í	  kringum	  einhverja	  viðburði	  hjá	  mér	  og	  
mamma	  er	  með	  hann	  á	  Facebook	  ...ég	  held	  það	  sé	  bara	  mjög	  vinalegt.	  (Guðrún).	  
	  

Mismunandi	  var	  í	  hversu	  miklum	  mæli	  foreldrar	  voru	  að	  skutla	  börnunum	  á	  milli	  heimila	  og	  ef	  

þau	  gerðu	  það	  hvort	  þau	  voru	  að	  koma	  inn	  á	  heimili	  hins	  foreldrisins:	  	  

Þau	  [foreldrarnir]	  komu	  stundum,	  kíktu	  inn	  og	  stundum	  í	  kaffi	  líka.	  (Agnes).	  
	  
Mamma	  var	  kannski	  ekki	  mikið	  að	  koma	  inn	  en	  pabbi	  var	  rosa	  mikið	  að	  koma	  inn	  hjá	  
mömmu.	  (Fríða).	  	  
	  

Ástæðuna	  fyrir	  þessu	  taldi	  Fríða	  vera	  að	  faðir	  hennar	  var	  kominn	  með	  nýjan	  maka	  en	  móðir	  

hennar	  ekki.	  	  

Hjá	  Hilmari	   sem	  býr	   enn	   við	   jafna	   búsetu	   fer	  móðir	   hans	   reglulega	   inn	   til	   föður	   hans	  

þegar	  hann	  er	  ekki	  heima	  til	  þess	  að	  ná	  í	  tösku	  Hilmars,	  móðirin	  er	  með	  lykil	  að	  íbúðinni.	  

Flestir	  viðmælendur	   (fimm	  af	  sex)	  sögðu	  að	   fyrirkomulagið	  hefði	  verið	  sveigjanlegt	  og	  

að	  ekkert	  mál	  hefði	   verið	   að	  breyta	   að	  þeirra	  ósk	  eða	  ef	   eitthvað	   var	  um	  að	   vera	  hjá	  hinu	  

foreldrinu.	  Dóra	  greindi	  þó	  frá	  því	  að	  ekki	  reyndi	  mikið	  á	  þennan	  sveigjanleika	  þrátt	  fyrir	  að	  

hann	  hefði	  verið	  til	  staðar:	  	  

Ég	  man	  ekki	  eftir	  að	  það	  hafi	  komið	  upp,	  þetta	  var	  bara	  kerfi,	  ég	  held	  líka	  að	  það	  sé	  
mjög	  gott	  að	  hafa	  það	  bara	  þannig,	  að	  vera	  ekki	  að	  hringla	  með	  að	  óþörfu….	  (Dóra).	  	  
	  

Hér	  kom	  í	  ljós	  munur	  þar	  sem	  aðrir	  viðmælendur	  virtust	  kunna	  að	  meta	  þann	  sveigjanleika	  að	  

geta	  farið	  til	  hins	  foreldrisins	  ef	  eitthvað	  var	  um	  að	  vera.	  Fríða	  bjó	  við	  fyrirkomulag	  sem	  var	  

svo	   sveigjanlegt	  að	  hún	  gat	   ráðið	  öllu	  um	  hvar	  hún	  var	  hverju	   sinni	  og	  hversu	   lengi,	  ekkert	  

sérstakt	  kerfi	  hafði	  verið	  sett	  á.	  Þannig	  var	  þetta	  þrátt	   fyrir	  að	  foreldrum	  hennar	  að	  hennar	  

sögn	  fyndist	  erfitt	  að	  vita	  ekki	  hvort	  og	  hvenær	  hún	  yrði	  á	  hvorum	  staðnum:	  

…ég	  var	  kannski	  hjá	  mömmu	  laugardag	  og	  sunnudag	  síðan	  hjá	  pabba	  mánudag	  og	  
þriðjudag…	  þetta	  var	  meira	  svona	   flakk	  á	  milli	  og	  ég	  var	   jafn	  mikið	  hjá	  þeim	  bara,	  
þetta	  var	  ekki	   svona	   fast	  kem	  á	  mánudaginn	   fer	  á	  mánudaginn	   ...þeim	   fannst	  það	  
kannski	  svolítið	  pirrandi	  að	  ég	  svona	  lét	  ekki	  mikið	  vita	  hvar	  ég	  ætlaði	  að	  vera…	  ég	  
var	  kannski	  hjá	  pabba	  á	  mánudegi	  og	  síðan	  bara	  allt	  í	  einu	  var	  ég	  komin	  til	  mömmu	  
á	   þriðjudegi	   og	  mamma	   var	   kannski	   ekki	   búin	   að	   gera	   ráð	   fyrir	   því	  …ég	   gat	   ráðið	  
þessu	  eins	  og	  ég	  vildi.	  (Fríða).	  

Áðurnefndur	  sveigjanleiki	  var	  einnig	  áberandi	  þegar	  spurt	  var	  um	  hvort	  viðmælendur	  hefðu	  

vitað	  hvernig	  fjármálum	  var	  háttað	  eftir	  skilnað:	  

Það	  var	  bara	  svona,	  ég	  skal	  borga	  þetta	  núna	  og	  ég	  skal	  borga	  þetta	  núna	  það	  var	  
bara	  svona	  samkomulag.	  (Fríða).	  
	  
Ef	  það	  munar	  einhverjum	  þúsundköllum	  hér	  eða	  þar	  þá	  vita	  þau	  bara	  af	  því,	  eru	  ekki	  
að	  gera	  eitthvað	  vesen	  úr	  því,	  þá	  borgar	  hinn	  kannski	  bara	  meira	  næst.	  (Hilmar).	  
	  

Enginn	   viðmælandi	   mundi	   eftir	   að	   hafa	   orðið	   var	   við	   meiriháttar	   ágreining	   milli	   foreldra	   í	  

kringum	   fjármálin,	   í	   tveimur	   tilvikum	   borgaði	   faðir	   meðlag	   þrátt	   fyrir	   jafna	   búsetu.	   Sumir	  

viðmælendur	   voru	   ekki	   alveg	   vissir	   um	   hvernig	   kostnaði	   vegna	   framfærslu	   þeirra	   var	   skipt	  

milli	  foreldranna.	  

Samkvæmt	  minni	   viðmælenda	   urðu	   þeir	   ekki	   varir	   við	   ágreiningi	  milli	   foreldra	   vegna	  

lögheimilis.	  Agnes,	  Guðrún	  og	  Hilmar	  voru	  með	  lögheimili	  hjá	  móður,	  Dóra	  var	  með	  lögheimili	  

hjá	  föður,	  en	  hjá	  Bjarna	  og	  Fríðu	  breyttist	   lögheimilið	  inn	  á	  milli.	  Guðrún	  og	  Fríða	  voru	  með	  

lögheimili	   í	   þeim	  hverfum	  þar	   sem	   skólarnir	   þeirra	   voru.	   Bjarni	   og	  Dóra	   áttu	   lögheimili	   hjá	  

föður	  sínum	  vegna	  þess	  að	  hann	  bjó	  áfram	  í	  húsinu	  eftir	  skilnað.	  Agnes	  og	  Hilmar	  vissi	  ekki	  af	  

hverju	  lögheimili	  þeirra	  var	  skráð	  hjá	  móður	  þeirra.	  	  

Í	   tengslum	   við	   umræðu	   um	   lögheimili	   viðmælenda	   var	   könnuð	   afstaða	   þeirra	   til	  

möguleikans	   á	   tvöföldu	   lögheimili.	   Fæst	   þeirra	   voru	   búin	   að	   mynda	   sér	   skoðun	   á	   þessum	  

möguleika	  og	  þurfti	  höfundur	  að	  útskýra	  hvað	  þessi	  möguleiki	  hefur	   í	  för	  með	  sér	  til	  dæmis	  

varðandi	  réttindi	  lögheimilisforeldris.	  Dóra	  sagði:	  

...mér	  finnst	  það	  ætti	  bara	  að	  vera	   jafnt,	  allar	  ákvarðarnir	  hjá	  báðum,	   ...mér	  finnst	  
það	  alveg	  tvímælalaust,	  það	  er	  bara	  mjög	  gott	  að	  passa	  upp	  á	  það,	  þá	  eru	  foreldrar	  
kannski	  ekki	  að	  rífast	  eins	  mikið.	  (Dóra).	  	  

	  

Hilmar	  var	  einnig	  jákvæður	  en	  fannst	  það	  ekki	  nauðsynlegt	  í	  öllum	  tilvikum:	  	  

...ég	  held	  það	  sé	  aðallega	  í	  þeim	  málum	  þar	  sem	  foreldrar	  eru	  kannski	  ekki	  alveg	  á	  
sömu	  blaðsíðu,	  ef	  það	  væri	  vafamál	  þá	  þarf	  að	  hafa	  þetta	  löglega	  á	  hreinu,	  en	  það	  
myndi	  ekki	  breyta	  neinu	  hjá	  mér....	  (Hilmar).	  

	  

Fríða	  var	  ekki	  eins	  jákvæð:	  

Nei,	   ...ég	  held	  að	  það	  sé	  bara	   til	  að	   flækja	  hlutina,	  ég	  skil	  ekki	  alveg	  af	  hverju	  það	  
ætti	  að	  vera,	  ...ég	  var	  aldrei	  hjá	  pabba	  mínum	  síðustu	  árin	  en	  ég	  er	  með	  lögheimili	  
þar	  þá	  skiptir	  það	  mig	  engu	  máli.	  (Fríða).	  

Bjarni,	  Agnes	  og	  Guðrún	  voru	  ekki	  búin	  að	  velta	  fyrir	  sér	  afleiðingu	  þess	  að	  vera	  með	  tvöfalt	  

lögheimili.	  

Flestir	  viðmælendur,	  eða	  fimm	  af	  sex,	  lýstu	  góðu	  sambandi	  og	  samvinnu	  milli	  foreldra	  

sinna	  eftir	  skilnað	  en	  samskiptin	  voru	  mismikil.	  Foreldrar	  gátu	  komið	  saman	  í	  kringum	  börnin	  

og	   ef	   ágreiningur	   kom	  upp	  urðu	  börnin	   ekki	   vör	   við	   það.	  Aðeins	  Dóra	   talaði	   um	  missætti	   í	  

einhverjum	  mæli	  milli	   foreldra	  og	  nánast	  engin	  samskipti,	  en	  foreldrar	  náðu	  að	  halda	  henni	  

utan	  við	  ágreininginn	  þannig	  að	  hún	  varð	  ekki	  heldur	  mikið	  vör	  við	  hann.	  	  

	  

4.3 Fjarlægð	  milli	  heimila	  

Umfjöllunarefni	   viðtalanna	   snérist	   töluvert	  um	  búsetu	   foreldra,	  hversu	  mikil	   fjarlægðin	  var	  

milli	  heimila	  foreldra.	  	  

Hjá	  þremur	  viðmælendum,	  Agnesi,	  Bjarna	  og	  Hilmari,	  bjuggu	   foreldrarnir	   í	  göngufæri	  

en	   hjá	   hinum	   þremur,	   Dóru,	   Fríðu	   og	   Guðrúnu,	   bjuggu	   foreldrarnir	   fjær	   og	   ekki	   í	   sama	  

skólahverfi:	  

Já	  maður	  gleymir	  alltaf	  einhverju	  á	  milli	  en	  þá	  hentar	  vel	  að	  það	  er	  ekki	   langt	  fyrir	  
mig	   að	   fara	   …Það	   er	   í	   göngufæri	   þar	   á	  milli	   þannig	   að	   ég	   það	   er	  mjög	   þægilegt.	  
(Hilmar).	  
	  

Þetta	  viðhorf,	  varðandi	  nálægð	  milli	  heimila	  kom	  einnig	  fram	  hjá	  Hilmari	  í	  því	  að	  hann	  myndi	  

ráðleggja	  vinum	  sem	  eiga	   foreldra	  sem	  eru	  að	  skilja	  að	  búa	   í	   sama	  skólahverfi.	  Hann	  benti	  

jafnframt	  á	  að	  jöfn	  búseta	  henti	  ekki	  öllum:	  

Þetta	   passar	  mjög	   vel	   fyrir	   okkar,	   svona	   fyrir	   okkar	   fjölskyldu,	   en	   ég	   held	   að	   það	  
gangi	   ekki	   endilega	   upp	   eða	   virki	   hjá	   öllum,	   það	   er	   aðallega	   held	   ég	   ef	   að	   annað	  
foreldrið	   flytur	   úr	   hverfinu,	   ég	   held	   að	   það	   sé	   fínt	   að	   halda	   sér	   í	   hverfinu,	   búa	   á	  
svipuðum	  stað,	  ég	  held	  að	  það	  væri	  aðal	  málið.	  (Hilmar).	  

	  

Aðspurður	  af	  hverju	  fjarlægð	  milli	  heimila	  sé	  svona	  mikilvæg	  svaraði	  Hilmar:	  	  

Það	  er	  rosa	  gott	  að	  geta	  gengið	  bara	  á	  milli	  og	  ná	  í	  dót	  sem	  maður	  hefur	  gleymt	  og	  
svona	  og	  svo	  getur	  maður	   líka	  haldið	  áfram	   í	   sama	  skólanum	  og	  verið	  með	  vinum	  
sínum.	  (Hilmar).	  

	  

Agnes	  sagði	  varðandi	  þetta:	  

Þau	  búa	  bæði	  mjög	  nálægt	  hvort	  öðru,	  það	  var	  eiginlega	  bara	  mismunandi	  hvernig	  
við	  [Agnes	  og	  bróðir	  hennar]	  gerðum	  það	  [skiptu	  milli	  heimila]	  ef	  við	  vorum	  tilbúin	  

til	  að	  fara	  strax	  eftir	  skólann	  þá	  fórum	  við,	  annars	  kannski	  þurftum	  við	  að	  fara	  heim	  
fyrst	  til	  að	  ná	  í	  eitthvað	  áður	  en	  við	  fórum	  til	  hins.	  (Agnes).	  

	  

Hjá	  Dóru	  og	  Fríðu	  voru	  heimilin	  ekki	   innan	  göngufæris	  en	  það	  virtist	  ekki	  hafa	  mikil	  áhrif	  á	  

upplifun	  þeirra	  og	  var	  það	  ekki	  áberandi	  í	  viðtölunum	  við	  þær.	  Guðrún	  var	  ekki	  mikið	  að	  fara	  

milli	   heimila	   foreldranna	   og	   Fríða	   átti	   vini	   á	   báðum	   stöðum.	   Hjá	   Guðrúnu	   hinsvegar	   var	  

fjarlægðin	  milli	  heimila	  stór	  þáttur	  í	  því	  að	  heildarupplifun	  hennar	  af	  jafnri	  búsetu	  var	  frekar	  

neikvæð	  samanborið	  við	  hina	  viðmælendurna:	  

Já	  mamma	  og	  ég	  bjuggum	  í	  Hafnarfirði	  og	  pabbi	  í	  Garðabæ	  þannig	  að	  það	  var	  frekar	  
langt	  að	  fara	  …ég	  hugsa	  samt	  ef	  ég	  myndi	  eignast	  barn	  og	  skilja	  að	  þá	  myndi	  ég	  ekki	  
vilja	  þetta	  fyrirkomulag	  ...af	  því	  að	  ég	  man	  bara	  hvað	  mér	  fannst	  það	  svolítið	  erfitt,	  
það	  væri	  ekki	  nema	  við	  byggjum	  í	  sama	  hverfi.	  (Guðrún).	  	  
	  

Guðrún	  upplifði	  jafna	  búsetu	  sem	  stressandi	  og	  að	  hún	  hafi	  valdið	  rótleysi	  og	  einmanaleika.	  

Hún	  hljóp	  í	  burtu	  og	  reyndi	  að	  fela	  sig	  þegar	  faðir	  hennar	  kom	  að	  sækja	  hana	  í	  skólann	  eða	  til	  

vina	   hennar	   og	   var	   að	   eigin	   sögn	   orðin	   kvíðin	   og	   stressuð	   yfir	   því	   að	   vera	   að	   fara	   á	  milli	  

heimila.	  

Nokkuð	   mismunandi	   var	   hvaða	   áhrif	   fjarlægð	   milli	   heimila	   hafði	   á	   viðmælendur	   og	  

þeirra	   upplifun	   af	   jafnri	   búsetu.	   Þrátt	   fyrir	   þetta	   var	   umræða	   um	   fjarlægð	   milli	   heimila	  

töluverð	  í	  viðtölunum	  og	  þá	  helst	  varðandi	  þægindi	  þess	  að	  stutt	  væri	  að	  fara	  á	  milli	  heimila.	  

Þessi	  þáttur	  hafði	  mikil	  áhrif	  á	  líðan	  Guðrúnar	  sem	  upplifði	  fyrirkomulagið	  sem	  stressandi	  og	  

einmanalegt.	  Langt	  var	  á	  milli	  heimila	  foreldra	  hennar	  og	  henni	  fannst	  hún	  vera	  að	  missa	  af	  

tengslum	  við	  vini	  og	  félaga	  þegar	  hún	  var	  hjá	  föður	  sínum.	  

	  

4.4 Jákvæðar	  og	  neikvæðar	  hliðar	  jafnrar	  búsetu	  –	  sögn	  barna	  

Viðmælendur	  voru	  spurðir	  um	  hverjir	  væru	  kostir	  og	  ókostir	   jafnrar	  búsetu	  að	  þeirra	  mati,	  

bæði	  fyrir	  þau	  sjálf	  en	  einnig	  fyrir	  foreldra	  þeirra	  og	  ömmur	  og	  afa.	  Markmiðið	  var	  að	  kanna	  

jákvæðar	  og	  neikvæðar	  hliðar	   jafnrar	  búsetu.	  Fjallað	  var	  um	   jafna	  búsetu	   í	   samanburði	  við	  

annað	   umgengnisfyrirkomulag	   og	   viðmælendur	   voru	   beðnir	   um	   að	   svara	   því	   hvað	   þeir	  

myndu	  gera	  ef	  foreldrar	  besta	  vinar/vinkonu	  þeirra	  væru	  að	  skilja	  og	  viðkomandi	  myndi	  biðja	  

þau	  um	  ráð	  varðandi	  búsetufyrirkomulag.	  Dóra	  var	   sjálf	  orðin	   foreldri	  og	   snérist	  umræðan	  

hjá	  henni	  um	  hvað	  hún	  myndi	  gera	  varðandi	  búsetu	  barna	  sinna	  ef	  til	  skilnaðar	  kæmi.	  	  

4.4.1 Jákvæðar	  hliðar	  fyrir	  börn	  

Þegar	  rætt	  var	  um	  kosti	  fyrir	  börn	  í	  jafnri	  búsetu	  bentu	  fimm	  af	  sex	  viðmælendum	  á	  hversu	  

jákvætt	  það	  var	  að	  geta	  haldið	  jöfnum	  tengslum	  við	  báða	  foreldra	  eftir	  skilnað:	  	  

Já	  að	  maður	  sér	  foreldra	  sína	  jafnt	  og	  það	  er	  ekkert	  vesen	  …ekki	  verið	  að	  rífast	  og	  
svona.	  (Agnes).	  
	  
Það	  er	  kannski	  bara	  að	  kíkja	  við	  og	  hitta	  þau	  bæði	  ...og	  svo	  að	  fá	  að	  hafa	  eitthvað	  að	  
segja	  um	  hvað	  maður	  vildi.	  (Bjarni).	  
	  
...Þá	  væri	  þetta	  ekki	   svona	  eðlilegt	   samband	  þú	  veist	  að	  hittast	  bara	   smástund	  og	  
gera	  svo	  eitthvað	  rosalega	  mikið,	  maður	  verður	  að	  vera	  hluti	  af	  hversdagsleikanum	  
eða	  ef	  að	  það	  á	  að	  vera	  alvöru	  samband	  þarf	  svona	  allavega	  að	  hafa	  svona	  viku	  og	  
viku.	  (Dóra).	  
	  
já	  mjög	  miklir	  kostir,	  það	  er	  náttúrulega	  að	   fá	  að	  hafa	  báða	   foreldra	  sína	  og	   fá	  að	  
vera	  náin	  þeim	  báðum,	  það	  er	  allavega	  mjög	  mikill	  kostur.	  (Guðrún).	  
	  
…ég	  geri	  mér	  ekki	  alveg	  grein	  fyrir	  því	  hvort	  fólk	  missir	  smá	  kontakt	  við	  hitt	  foreldrið	  
sem	  maður	  er	  ekki	  jafn	  mikið	  hjá	  eða	  þeirra	  fjölskyldu,	  mér	  hefur	  gengið	  mjög	  vel	  að	  
halda	  tengslum	  báðu	  megin	  án	  nokkurra	  vandkvæða,	  það	  er	  helst	  það….	  (Hilmar).	  

	  

Þessi	  tengsl	  við	  báða	  foreldra	  voru	  áberandi	  þegar	  talað	  var	  um	  kosti	  þess	  að	  búa	  við	  jafna	  

búsetu.	  Þegar	  verið	  var	  að	  bera	  saman	  jafna	  búsetu	  við	  fyrirkomulag	  hjá	  vinum	  viðmælenda	  

sem	  voru	  líka	  skilnaðarbörn	  bentu	  flestir	  á	  að	  margir	  vinir	  þeirra	  virtust	  hafa	  misst	  tengsl	  við	  

feður	   sína.	   Aðrir	   kostir	   sem	   komu	   fram	   voru	   að	   það	   er	   jákvætt	   að	   geta	   átt	   vini	   á	   báðum	  

stöðum	  og	  að	  það	  geti	  verið	  hagkvæmt	  að	  eiga	  tvö	  heimili.	  

	  

4.4.2 Neikvæðar	  hliðar	  fyrir	  börn	  

Í	  viðtölunum	  kom	  fram	  að	  allir	  viðmælendur	  töldu	  það	  vera	  ókost	  jafnrar	  búsetu	  að	  þurfa	  að	  

fara	  með	  dótið	  sitt	  á	  milli	  og	  var	  það	  að	  sögn	  þriggja	  þeirra	  ein	  ástæða	  þess	  að	  þau	  óskuðu	  

eftir	  því	  að	  breyta	  fyrirkomulaginu	  og	  búa	  meira	  hjá	  öðru	  foreldrinu.	  

Þetta	   sagði	  Bjarni	  þegar	  hann	  er	   spurður	  hver	  helsta	  breytingin	   í	   lífi	  hans	  hefði	  verið	  

eftir	  skilnaðinn:	  

Ætli	   það	   sé	   ekki	   bara	   að	   vera	  með	   alla	   hluti	   sem	  maður	   á	   á	   tveimur	  mismunandi	  
stöðum,	  það	  var	  bara	  svona	  einhver	  leiðindi.	  (Bjarni).	  

Fríða	  sem	  var	  í	  mjög	  sveigjanlegu	  fyrirkomulagi	  sagði:	  

...ég	  var	  kannski	  búin	  að	  gera	  einhver	  plön	  og	  dótið	  mitt	  var	  ekki	  hér,	  dótið	  mitt	  var	  
þarna	  og	  vinkonur	  mínar	  voru	  þarna,	  bara	  svona	  praktískt	  vesen.	  (Fríða).	  
	  

Fríða	   talaði	   um	   að	   henni	   fannst	   erfitt	   að	   vera	   að	   flytja	   svona	   mikið	   á	   milli	   heimila	   og	  

ástæðuna	  fyrir	  því	  sagði	  hún	  vera	  að	  dótið	  hennar	  var	  ekki	  alltaf	  þar	  sem	  hún	  var	  þegar	  hún	  

þurfti	  á	  því	  að	  halda:	  	  

Mér	  fannst	  pirrandi	  að	  vera	  alltaf	  að	  taka	  dótið	  mitt	  og	  fara	  með	  það	  á	  milli,	  síðan	  ef	  
ég	  var	  hjá	  mömmu	  þá	  orhh	  þetta	  dót	  er	  hjá	  pabba	  og	  svona.	  (Fríða).	  
	  

Agnes	  benti	  á	  að	  praktískt	  vesen	  í	  kringum	  dótið	  hennar	  hefði	  verið	  aðalókosturinn	  við	  jafna	  

búsetu	  fyrir	  hana:	  	  

Það	  er	   kannski	   að	   vera	  að	   fara	   svona	  með	  mikið	  á	  milli,	   kannski	   ef	  það	  væri	   aðra	  
hvora	  helgi	  þyrfti	  maður	  að	  fara	  með	  minna....	  (Agnes).	  
	  

Hilmar	  og	  foreldrar	  hans	  voru	  og	  eru	  enn	   í	  dag	  með	  ákveðið	  skipulag	   í	  kringum	  dótið	  hans	  

þar	  sem	  móðir	  hans	  fer	  inn	  til	  föður	  hans	  og	  nær	  í	  töskurnar	  hans	  þegar	  hann	  er	  að	  skipta	  á	  

milli	  heimila.	  Þetta	  er	  gert	  til	  þess	  að	  hann	  þurfi	  ekki	  að	  fara	  með	  mikið	  af	  dóti	  á	  milli	  sjálfur.	  

Hilmar	  var	  ekki	  að	  pirra	  sig	  á	  að	  þurfa	  að	  fara	  með	  dótið	  sitt	  á	  milli	  en	  benti	  samt	  á	  það	  sem	  

einn	  ókostanna.	  	  

	   Fram	   kom	  að	   jöfn	   búseta	   gerði	   það	   að	   verkum	  að	   sumir	   viðmælendur	   (þrír	   af	   sex)	  

lentu	  í	  erfiðleikum	  með	  samveru	  við	  vini	  á	  einhverju	  tímabili:	  	  

…það	  var	  orðið,	  bara	  alltaf	  svo	  leiðinlegt	  að	  ég	  var	  hjá	  pabba,	  síðan	  hringir	  einhver	  í	  
mig	  og	  þá	  er	  ég	  hálftíma	  frá	  bænum	  sko....	  (Bjarni).	  
	  
…eins	  og	  það	  var	  þarna,	  þá	  var	  annað	  heimilið	  ekki	  einu	  sinni	  nálægt	  skólanum	  eða	  
neitt	  eða	  nálægt	  vinkonum	  mínum….	  (Dóra).	  
	  
...en	  þetta	  var	  kannski	  bara	  líka	  pínu	  einmanalegt,	  aðallega	  þegar	  þau	  bjuggu	  ekki	  í	  
sama	  hverfinu	  að	  geta	  ekki	  farið	  til	  vina	  sinna…ég	  man	  þetta	  var	  orðið	  miklu	  meira	  
vandamál	   þegar	   ég	   var	   orðin	   unglingur,	   þegar	   ég	   var	   kannski	   hjá	   pabba	  mínum	   í	  
öðru	  hverfi	  og	  klukkan	  orðin	  átta	  og	  einhver	  hringdi	  í	  mig,	  viltu	  koma	  í	  bíó	  og	  ég	  gat	  
það	  ekki	  af	  því	  ég	  var	  föst	  …það	  var	  aðallega	  þá	  sem	  ég	  fór	   í	  vont	  skap	  yfir	  þessu.	  
(Guðrún).	  
	  

Fyrir	   utan	   erfiðleika	   tengdum	   praktískum	   vandamálum	   með	   dót	   voru	   viðmælendur	   sem	  

bentu	   á	   neikvæðar	   hliðar	   sem	   tengdust	   meira	   tilfinningalegum	   vandamálum.	   Dóra	   og	  

Guðrún	  töluðu	  báðar	  um	  að	  reglur	  væru	  mjög	  mismunandi	  á	  heimilum	  foreldra	  þeirra:	  	  

…eiginlega	   voru	   þetta	  mjög	   ólík	   heimili	   síðan,	   svona	  mjög	   ólíkar	   reglur	   þannig	   að	  
maður	  var	  alltaf	  að	  aðlaga	  sig	  að	  mjög	  mismunandi	  allt	  öðruvísi	  heimili,	  en	  svo	  venst	  
maður	  líka	  maður	  bara	  aðlagar	  sig	  að	  því,	  krakkar	  gera	  það	  líka	  ég	  hugsa	  að	  krakkar	  
reyni	  alltaf	  að	  gera	  rosa	  gott	  úr	  öllu,	  frekar	  en	  að	  gera	  meiri	  vandræði.	  (Dóra).	  
	  

Guðrúnu	  fannst	  erfiðara	  að	  aðlagast	  mismunandi	  reglum	  á	  heimilum	  foreldranna	  og	  nefndi	  

dæmi	  um	  slíkt	  ósamræmi:	  	  

…ég	  fann	  svo	  mikið	  öryggi	  hjá	  mömmu	  ég	  gat	  alltaf	  skriðið	  uppí	   til	  hennar,	  og	  svo	  
kynntist	  pabbi	  konu	  sko	  þá	  vildi	  hann	  ekki	  hafa	  mig	  uppí	  ég	  mátti	  alltaf	  vera	  svona	  
uppí	  hjá	  honum	  þegar	  hann	  var	  einn,	  ég	  mátti	  alltaf	  vera	  uppí	  hjá	  mömmu	  þótt	  að	  
hún	  væri	  með	  nýja	  kærastann	  hjá	  sér,	  það	  skipti	  ekki	  málið,	  en	  hérna	  það	  er	  kannski	  
svona	  þessi	  öryggistilfinning	  bara	  sem	  er.	  (Guðrún).	  

	  

Guðrún	  lýsti	  fjórum	  árum	  í	  jafnri	  búsetu	  sem	  einkenndust	  af	  stressi,	  róti	  og	  einmanaleika:	  

Já	   ég	   var	   orðin	   svona	   stressuð	   yfir	   þessu,	   ég	   var	   orðin	   rosalega	   stressað	  barn	   yfir	  
þessu,	   ég	   man	   eftir	   því	   hvað	   þetta	   var	   stressandi	   að	   búa	   á	   tveimur	   stöðum.	  
(Guðrún).	  

	  

Fram	   kom	   í	   viðtalinu	   að	   þetta	   tengdist	  meðal	   annars	   því	   að	   henni	   fannst	   hún	   aldrei	   eiga	  

almennilega	  heima	  hjá	  öðru	  foreldrinu:	  

það	   var	   bara	   eitthvað	   svona	   rót	   ég	   get	   ekki	   útskýrt	   það	  meira,	   heldur	   en	   kannski	  
bara	  svona	  eitthvað	  rót,	  og	  samt	  fannst	  mér	  sko	  geðveikt	  að	  eiga	  tvö	  herbergi,	  ég	  
var	   alltaf	   að	   monta	   mig	   af	   því,	   en	   þetta	   var	   kannski	   bara	   líka	   pínu	   einmanalegt,	  
aðallega	  þegar	  þau	  bjuggu	  ekki	   í	  sama	  hverfinu,	  að	  geta	  ekki	  farið	  til	  vina	  sinna	  og	  
einhvern	  veginn	  mér	  leið	  aldrei	  eins	  og	  ég	  ætti	  almennilega	  heima	  hjá	  pabba	  út	  af	  
því....	  (Guðrún).	  
	  

Þegar	   teknar	   voru	   saman	   jákvæðar	   og	   neikvæðar	   hliðar	   jafnrar	   búsetu	   virtist	   sem	   að	  

neikvæðu	  hliðarnar	  væru	  fleiri	  en	  þær	  jákvæðu.	  Upp	  úr	  stóð	  að	  praktísk	  vandamál	  voru	  

helstu	  neikvæðu	  hliðar	  jafnrar	  búsetu.	  Sem	  dæmi	  um	  slík	  vandamál	  má	  nefna	  að	  þurfa	  

að	   fara	   á	  milli	   heimila	  með	  dótið	   sitt	   og	   að	   vera	  ekki	   nálægt	   vinum.	  Neikvæðar	  hliðar	  	  

jafnrar	   búsetu	   gátu	   þó	   líka	   verið	   tilfinningalegar	   eins	   og	   rótleysi	   og	   stress.	   Helsta	  

jákvæða	  hliðin,	  samkvæmt	  viðmælendum	  rannsóknarinnar,	  reyndist	  vera	  tækifæri	  til	  að	  

halda	  góðum	  tengslum	  við	  báða	  foreldra	  eftir	  skilnað.	  

	  

4.4.3 Jákvæðar	  og	  neikvæðar	  hliðar	  fyrir	  foreldra	  –	  sögn	  barna	  

Viðmælendur	  voru	  spurðir	  um	  kosti	  og	  ókosti	   jafnrar	  búsetu	  fyrir	   foreldra.	  Nokkrir	  bentu	  á	  

að	   jákvætt	   væri	   að	   foreldrar	   með	   barn	   í	   jafnri	   búsetu	   fá	   tækifæri	   til	   þess	   að	   taka	   þátt	   í	  

daglegu	  lífi	  barna	  sinna	  sem	  aðrir	  foreldrar	  með	  minni	  umgengni	  fá	  ekki,	  þetta	  á	  sérstaklega	  

við	  um	  feður:	  

Já	  náttúrulega	  bara	  að	  halda	  góðu,	  eða	  halda	  miklu	  sambandi,	  og	  já	  ég	  held	  …	  það	  
getur	  verið	  mjög	  gott	  fyrirkomulag,	  já	  ég	  á	  erfitt	  með	  að	  sjá	  þetta	  fyrir	  mér	  öðruvísi	  
ef	  ég	  væri	  í	  þessum	  sporum	  [að	  skilja	  í	  dag]	  ég	  myndi	  vera	  hrædd	  um	  að	  hinn	  aðilinn	  
myndi	   bara	   missa	   alveg	   þetta	   foreldrasamband,	   allavega	   ekki	   inni	   í	   þessu	  
daglega.…(Dóra).	  

	  
…eins	  og	  það	  er	  oft	  mamman	  með	  börnin	  alla	  daga	  og	  aðra	  hvora	  helgi,	  og	  hann,	  og	  	  
pabbinn	  fær	  að	  hitta	  börnin	  miklu	  minna.	  (Fríða).	  
	  

Hilmar	   átti	   foreldra	   sem	   skipulögðu	   vinnu	   sína	   þannig	   að	   þau	   gátu	   verið	   sem	   mest	   með	  

honum	  þegar	  hann	  dvaldi	  hjá	  þeim:	  	  

Það	  hentar	  þeim	  vel	  út	  af	  vinnu,	  þau	  eru	  bæði	   í	   vaktavinnu	  og	  geta	  þá	  skipulagt	   í	  
kringum	  vikuna	  sem	  ég	  er	  ekki	  hjá	  þeim,	  þannig	  að	  þau	  vinna	  meira	  þegar	  ég	  er	  ekki	  
hjá	  þeim.	  (Hilmar).	  

	  

Agnes	  og	  Fríða	  bentu	  á	  kosti	  þess	  að	   foreldrar	  með	   jafna	  búsetu	   fái	  að	  vera	  barnlaus	  aðra	  

hvora	  viku	  eða	  eftir	  því	  hvernig	  búsetan	  er	  skipulögð:	  

Þau	  fá	  kannski	  stundum	  að	  vera	  ein,	  að	  hugsa	  ekki	  um	  okkur.	  (Agnes).	  
	  
það	  er	  kannski	  að	  fá	  bara	  frí	  í	  viku,	  en	  þau	  geta	  svona	  gert	  eitthvað	  annað	  í	  staðinn.	  	  
(Fríða).	  

	  
Í	  sumum	  viðtölunum	  komu	  upp	  umræður	  um	  sanngirni.	  Bjarni	  benti	  á	  að	  sanngirni	  er	  jákvæð	  

hlið	  jafnrar	  búsetu	  fyrir	  foreldra:	  

Bara	  svona	  sanngjarnt	  fyrir	  þau	  og	  okkur,	  jafn	  langur	  tími	  á	  hverjum	  stað.	  (Bjarni).	  	  
	  

Guðrún	   setti	   spurningamerki	   við	   hvort	   stundum	   sé	   hugsað	   meira	   um	   sanngirni	   gagnvart	  

foreldrum	  heldur	  en	  börnum	  þegar	  fjallað	  er	  um	  jafna	  búsetu:	  

Bara	   meira	   jafnrétti	   hjá	   þeim,	   fyrir	   foreldrana	   það	   er	   náttúrulega,	   kannski	   hefur	  
þessi	   umræða	   verið	   rosalega	  mikið	   um	   jafnrétti	   foreldranna	   en	   ekki	   hvað	   er	   best	  
fyrir	  barnið.	  (Guðrún).	  	  
	  

Þetta	   taldi	   hún	   að	   hefði	   kannski	   verið	   tilfellið	   hjá	   henni	   en	   fimm	  ára	   gömul	   var	   hún	   spurð	  

hvað	  hana	  langaði	  og	  er	  hún	  á	  þeirri	  skoðun	  að	  mörg	  svona	  ung	  börn	  muni	  svara	  því	  sem	  þau	  

telja	   að	   foreldrana	   langi	   að	   heyra.	   Þar	   af	   leiðandi	   er	   það	   samkvæmt	   henni	   ekki	   endilega	  

sjónarhorn	   barnsins	   sem	   kemur	   fram	   heldur	   er	   það	   að	   reyna	   að	   gera	   foreldrum	   sínum	   til	  

geðs.	  

Fáir	   viðmælendur	   gátu	   fundið	   eitthvað	   við	   jafna	   búsetu	   sem	  gat	   verið	   neikvætt	   fyrir	  

foreldra.	  Guðrún	  nefndi	  þó	  að	  erfitt	  geti	  verið	  fyrir	  foreldra	  að	  sjá	  ekki	  börnin	  sín	  í	  heila	  viku:	  	  

Vinkonur	  mínar	   eru	   oft	   að	   farast	   þegar	   það	   eru	   bara	   pabba	   helgar	   ...það	   er	   bara	  
þessi	  söknuður	  held	  ég	  að	  sjá	  ekki	  börnin	  sín	  svona	  lengi.	  (Guðrún).	  
	  

Svo	   virðist	   sem	  að	   jákvæðu	  hliðarnar	   séu	   fleiri	   en	  þær	  neikvæðu	   fyrir	   foreldra.	  Þau	   fá	  

jöfn	   tækifæri	   til	   að	   taka	   þátt	   í	   daglegu	   lífi	   barna	   sinna	   og	   möguleika	   á	   því	   að	   vera	  

barnlaus	  inn	  á	  milli.	  Eini	  ókosturinn	  sem	  kom	  fram	  var	  að	  foreldrar	  geta	  upplifað	  söknuð	  

þar	  sem	  þau	  sjá	  ekki	  börnin	  sín	  í	  heila	  viku.	  

	  

4.4.4 Jákvæðar	  og	  neikvæðar	  hliðar	  fyrir	  ömmur	  og	  afa	  –	  sögn	  barna	  

Þegar	   talað	  var	  um	  kosti	  og	  ókosti	   fyrir	  ömmur	  og	  afa	  kom	  fram	  að	  ef	  ákveðnar	   forsendur	  

væru	  til	  staðar	  væri	  jöfn	  búseta	  jákvæð	  fyrir	  þau:	  

...ef	  það	  er	  svona	  sveigjanlegt,	  að	  til	  dæmis	  krakkinn	  getur	  komið	  þó	  að	  hann	  sé	  hjá	  
hinu	  [foreldrinu],	  ef	  það	  er	  svona	  smá	  sveigjanleiki	  þá	  er	  þetta	  ekkert	  mál,	  þetta	  er	  
jafnvel	  betra	  heldur	  en	  hitt	   [fyrir	  ömmu	  og	  afa],	  þetta	   venjulega	   [fyrirkomulag]	  ef	  
barnið	  kemur	  mjög	  sjaldan	  til	  annars	  þá	  hljóta	  þau	  foreldrar	  annars	  aðilans	  að	  hafa	  
svona	  miklu	  minna	  svigrúm	  til	  að	  hitta	  börnin	  og	  barnabörnin.	  (Dóra).	  
	  
...ef	  það	  er	  matarboð	  hjá	  ömmu	  þá	   förum	  við	  þangað	  sama	  hjá	  hvoru	   foreldri	   við	  
erum	  þannig	  að	  það	  breytir	  engu.	  (Agnes).	  

	  
…ef	  það	  er	  sem	  sagt	  vont	  á	  milli	  foreldranna	  að	  þá	  fá	  kannski	  ömmurnar	  og	  afar	  eða,	  
þá	  bitnar	  það	  á	  þeim	  þótt	  að	  þau	  hafa	  ekkert	  með	  það	  að	  gera.	  (Guðrún).	  
	  

Fyrir	  utan	  þetta	  reyndist	  í	  sumum	  tilvikum	  kostur	  að	  börnin	  bjuggu	  nálægt	  ömmum	  sínum	  og	  

öfum.	   Þannig	  má	   segja	   að	   jákvæðar	   hliðar	   fyrir	   ömmur	   og	   afa	   voru	   tengdar	   sveigjanleika	  

fyrirkomulagsins	   og	   í	   hversu	   góðu	   sambandi	   foreldrarnir	   voru.	   Viðmælendur	   bentu	   ekki	   á	  

neinar	  neikvæða	  hliðar	  fyrir	  ömmur	  og	  afa.	  

	  

4.5 Samskipti	  við	  foreldra	  og	  stórfjölskyldu	  

Viðmælendur	   voru	   spurðir	  út	   í	   samskipti	   þeirra	   við	   fjölskylduna	   í	   dag.	  Með	   fjölskyldu	  var	   í	  

viðtölunum	   átt	   við	   foreldra,	   systkini,	   ömmur	   og	   afa	   og	   í	   sumum	   tilfellum	   líka	   hálfsystkini,	  

stjúpsystkini	   og	   stjúpforeldra	   þar	   sem	   þau	   voru	   til	   staðar.	   Einnig	   var	   skoðað	   hvort,	   og	   þá	  

hvernig,	  þessi	  samskipti	  höfðu	  breyst	  með	  tímanum.	  

	  

4.5.1 Samskipti	  við	  foreldra	  

Allir	   viðmælendur	   voru	   í	   góðum	   samskiptum	   við	   foreldra	   sína	   en	   í	   mismiklum	   þó.	   Flestir	  

sögðust	  vera	  nánari	  móðir	  sinni	  en	  föður,	  en	  einn	  að	  sambandið	  væri	  nokkuð	   jafnt.	  Agnes,	  

Bjarni,	  Guðrún	  og	  Fríða	  breyttu	  öll	  um	  búsetu	  og	  fluttu	  til	  móður	  sinnar	  en	  voru	  samt	  sem	  

áður	  í	  samskiptum	  við	  föður.	  Dóra	  sem	  breytti	  ekki	  jöfnu	  búsetunni	  var	  sú	  eina	  sem	  flutti	  ekki	  

til	  móður	  sinnar,	  en	  sem	  lýsti	  litlu	  sambandi	  við	  föður.	  Hún	  átti	  stjúpmóður	  sem	  viljandi	  kom	  

í	  veg	  fyrir	  að	  faðir	  hennar	  gat	  haft	  samband:	  	  

...vandamálið	  er	  að	  maki	  pabba	  sem	  er	  búin	  að	  vera	  rosa	  lengi,	  hún	  eiginlega	  vill	  að	  
hann	  bara	  afneiti	  sinni	  fortíð,	  þannig	  að	  það	  eiginlega	  bara	  eyðilagði	  okkar	  samband,	  
þannig	  að	  hann	  eiginlega	  heldur	  ekki	  einu	  sinni	  sambandi	  við	  mig	  meira	  að	  segja	  eða	  
barnabörnin	  sín	  eða	  svona.	  Hún	  vill	  aldrei,	  hún	  vill	  ekki	  heimsókn	  frá	  okkur	  eða	  neitt	  
svoleiðis.	  (Dóra).	  	  
	  

Faðir	  Bjarna	  flutti	  til	  útlanda	  en	  þeim	  tókst	  samt	  að	  halda	  sambandi:	  	  

...ég	  held	  að	  hann	  komi	  til	  landsins	  einu	  sinni	  eða	  tvisvar	  á	  ári	  …svo	  hef	  ég	  einu	  sinni	  
farið	  til	  hans	  ...það	  hafa	  verið	  alveg	  ágætlega	  mikil	  svona	  Skype	  [samskipti].	  (Bjarni).	  
	  

Fram	  kom	  að	  viðmælendur	  litu	  á	  samband	  sitt	  við	  foreldra	  sem	  eðlilegt	  miðað	  við	  það	  sem	  

gengur	  og	  gerist	  í	  kringum	  þau	  og	  var	  enginn	  sem	  lýsti	  slæmu	  sambandi.	  Flestir	  viðmælendur	  

greindu	  þó	  frá	  því	  að	  þeir	  væru	  nánari	  móður	  sinni	  en	  föður.	  Samkvæmt	  viðmælendum	  var	  

ekki	  mikið	  um	  að	  breytingar	  á	  tengslum	  og	  samskiptum	  við	  foreldra	  ættu	  sér	  stað	  rétt	  eftir	  

skilnaðinn	  né	  seinna	  meir	  nema	  hjá	  Dóru	  sem	  er	  í	  litlu	  sambandi	  við	  föður.	  	  

	  

4.5.2 Samskipti	  við	  ömmu	  og	  afa	  

Allir	  viðmælendur	  voru	  í	  góðum	  tengslum	  við	  ömmu	  og	  afa	  sem	  og	  stórfjölskylduna	  í	  heild:	  

Amma	  og	  afi	  bjuggu	  sko	  rétt	  hjá	  mér	  og	  mömmu	  þú	  veist	  föðuramma	  mín	  þannig	  að	  
ég	   gat	   í	   raun	   oft	   farið	   til	   hennar	   ef	   ég	   vildi	   koma	   í	   heimsókn.	   Ég	   labbaði	   bara	   til	  
hennar	  og	  ég	  var	  alltaf	  í	  mjög	  góðum	  tengslum	  við	  þau	  og	  líka	  við	  móðurömmu	  og	  
afa.	  (Guðrún).	  
	  
…alveg	  mjög	  mikið	  samband	  [við	  föðurömmu	  og	  –afa].	  Þannig	  að	  þó	  að	  hann	  [faðir	  
Dóru]	  hafi	  bakkað	  alveg	  út	  þá	  er	  hans	   fólk,	   foreldrar	  og	   systkini,	  það	  er	  alveg	   jafn	  
mikið.	  (Dóra).	  

…bara	  svipað	  mikið	  og	  ég	  gerði	  áður	  [fer	  til	  móðurömmu	  og	  afa]	  en	  amma	  og	  afi	   í	  
pabba	  ætt	  búa	  bara	  nær	  þannig	  að	  ég	  hef	  oftar	  kíkt	  til	  þeirra.	  (Bjarni).	  

	  
	  

Móðir	  Dóru	  er	  erlend	  og	  fjölskylda	  hennar	  öll	  búsett	  erlendis,	  þess	  vegna	  er	  ekki	  eins	  mikið	  

samband	  við	  þau.	  

Viðmælendur	  áttu	  það	  sameiginlegt	  að	  vera	  í	  góðum	  tegslum	  við	  ömmu	  sína	  og	  afa	  og	  

að	  sögn	  þeirra	  var	  ekki	  mikið	  um	  að	  samskiptin	  hefðu	  breyst	  með	  tímanum.	  Þetta	  átti	  líka	  við	  

um	   Bjarna	   og	   Dóru	   þrátt	   fyrir	   að	   feður	   þeirra	   af	   ólíkum	   ástæðum	   voru	   ekki	   eins	   virkir	  

þátttakendur	  í	  lífi	  þeirra	  og	  þeir	  voru	  áður.	  	  

	  

4.5.3 Samskipti	  við	  stjúpforeldra	  og	  systkini	  

Eitthvað	  var	  um	  að	  viðmælendur	  eignuðust	  nýja	  fjölskyldumeðlimi	  eftir	  skilnað	  foreldra,	  en	  

mismunandi	   var	   í	   hversu	  miklu	  mæli	   viðmælendur	   tengdust	  þeim	  og	   fór	  það	  oftar	  en	  ekki	  

eftir	  hversu	  lengi	  stjúpforeldrar	  og	  stjúpsystkinin	  höfðu	  verið	  hluti	  af	  lífi	  þeirra.	  Aðeins	  Hilmar	  

sagðist	  ekki	  ennþá	  vera	  búinn	  að	  eignast	  stjúpforeldri	  né	  stjúp-‐	  eða	  hálfsystkini.	  Mismunandi	  

var	   hvort	   foreldrar	   þeirra	   voru	   enn	   í	   þeim	   samböndum	   og	   í	   hversu	   miklum	   samskiptum	  

viðmælendur	   voru	   við	   stjúpforeldra	   og	   stjúpsystkini.	   Dóra	   var	   sú	   eina	   sem	   átti	   í	   erfiðu	  

sambandi	   við	   stjúpmóður	   sem	   afneitaði	   henni	   og	   fjölskyldu	   hennar,	   en	   aðrir	   lýstu	   engum	  

vandamálum:	  

Hann	   [stjúpbróðir]	   var	   þegar	   ég	   var	   hjá	  mömmu	   og	  mér	   fannst	   það	   allt	   í	   lagi,	   ég	  
spáði	  ekki	  í	  það	  þá	  ...þetta	  einhvern	  veginn	  varð	  bara	  þannig.	  (Agnes).	  
	  
…ég	  hafði	  alveg	  svona	  venjuleg	  samskipti	  við	  hann	  [stjúpbróður]	  þegar	  ég	  bjó	  í	  sama	  
húsi	  og	  hann,	  en	  eftir	  það	  nei	  ekki	  mikið.	  (Bjarni).	  
	  
...þau	   svona	   komu	   og	   fóru	   [stjúpforeldrar	   og	   stjúpsystkini],	   það	   var	   alveg	   báðu	  
megin.	  (Dóra).	  
	  
...ég	   er	   í	   mjög	   góðum	   tengslum	   við	   þau	   öll	   eiginlega	   [stjúpsystkini],	   nema	   einn	  
stjúpbróður	  sem	  var	  miklu	  eldri	  en	  ég.	  (Guðrún).	  

	  

Fríða	  var	  í	  mjög	  góðum	  samskiptum	  við	  fyrrverandi	  stjúpmóður	  sína	  og	  dóttur	  hennar,	  þrátt	  

fyrir	   að	   faðir	   hennar	   og	   stjúpmóðir	   hefðu	   slitið	   samvistum,	   og	   greindi	   hún	   frá	   því	   að	   hún	  

hafði	   verið	  að	  heimsækja	  þær	   reglulega	   til	   útlanda.	  Hilmar	   var	  eini	   viðmælandinn	   sem	  var	  

ekki	  búinn	  að	  eignast	  stjúpforeldri	  eða	  stjúpsystkini.	  Hann	  var	  mikið	  að	  velta	  fyrir	  sér	  hvernig	  



	  

	   57	  

áhrif	   slík	   tengsl	   myndu	   hafa	   á	   lífi	   hans,	   en	   hann	   var	   alls	   ekki	   neikvæður	   gagnvart	   slíkri	  

tilhugsun:	  

En	   svo	  er	  náttúrulega	  þegar	   koma	  nýjir	  makar	   inn	   í	   þetta	  og	  börnin	  þeirra	  og	   svo	  
framvegis,	  það	  getur	  örugglega	  verið	  bæði	  vesen	  og	  náttúrulega	  skemmtilegt,	  ég	  hef	  
enga	  reynslu	  af	  því	  þannig	  að	  ég	  veit	  ekki	  hvort	  að	  það	  væri	  eitthvað	  þægilegra	  eða	  
óþægilegra	  með	  þessu	   fyrirkomulagi,	   en	   svo	   fer	  það	  nú	   sennileg	  eftir	   hver	  það	  er	  
líka	   og	   hvort	   maður	   kynni	   vel	   við	   hann	   eða	   hana.	   það	   væri	   náttúrulega	   mjög	  
áhugaverð	  staða	  að	  eiga	  systkini	  á	  báðum	  heimilum	  og	  fara	  svo	  alltaf	  á	  milli,	  ef	  að	  
það	  gengur	  upp	  er	  það	  örugglega	  mjög	  skemmtilegt.	  (Hilmar).	  
	  

Enginn	   viðmælandi	   lýsti	   neikvæðni	   gagnvart	   stjúpforeldrum	   eða	   stjúpsystkinum,	   fyrir	   utan	  

Dóru	   þar	   sem	   stjúpmóðir	   hafði,	   að	   hennar	   mati,	   skemmt	   samband	   hennar	   við	   föðurinn.	  

Mismunandi	   var	   í	  hversu	  miklum	  samskiptum	  viðmælendur	  voru	  á	  þeim	   tíma	   sem	  viðtölin	  

voru	   tekin	   við	   bæði	   stjúpforeldra	   og	   stjúpsystkini.	   Þetta	   tengdist	   sennilega	   því	   að	   sumir	  

viðmælendur	   (tveir	   af	   sex)	   voru	   fluttir	   að	   heiman	   og	   í	   einu	   tilviki	   höfðu	   foreldri	   og	  

stjúpforeldri	  slitið	  samvistum.	  

	  

4.6 Aðild	  barnanna	  

Hér	   á	   eftir	   verður	   skoðað	   hvort	   og	   þá	   hvernig	   foreldrar	   viðmælenda	   sóttust	   eftir	   því	   að	  

barnið	   kæmi	   sinni	   skoðun	   á	   framfæri	   í	   skilnaðarferlinu.	   Fjallað	   er	   um	   hver	   var	   aðild	  

viðmælenda	  þegar	  verið	  var	  að	  taka	  þá	  ákvörðun	  að	  velja	  jafna	  búsetu	  og	  hvort	  hlustað	  var	  á	  

sjónarhorn	  þeirra	  ef	  þörf	  varð	  á	  því	  að	  breyta	  fyrirkomulaginu.	  	  

	  

4.6.1 Ákvörðun	  um	  jafna	  búsetu	  

Þegar	  verið	  var	  að	  taka	  ákvörðun	  um	  jafna	  búsetu	  leituðu	  foreldrar	  Hilmars	  og	  Guðrúnar	  eftir	  

því	  að	  fá	  skoðun	  þeirra	  á	  fyrirkomulaginu.	  Reynsla	  Hilmars	  og	  Guðrúnar	  af	  því	  að	  hafa	  verið	  

spurð	  var	  ólík.	  Hilmar	  kunni	  að	  meta	  að	  vera	  með	  í	  ráðum:	  

Já	  þau	  báru	  það	  undir	  mig,	  hvernig	  mér	  litist	  á	  það	  og	  mér	  fannst	  bara	  fínt	  að	  prófa	  
það,	   taka	   viku	   og	   viku,	   og	   svo	   sögðu	   þau	   þetta	   við	  mig,	   ef	   að	   ég	   vildi	   hafa	   þetta	  
lengra	  eða	  styttra	  eða	  ef	  það	  var	  eitthvað	  sem	  ég	  vildi	  breyta	  þá	  var	  þetta	  bara	  undir	  
mér	  komið.	  (Hilmar).	  
	  

Guðrúnu	  fannst	  erfitt	  að	  vera	  spurð	  vegna	  þeirrar	  ábyrgðar	  sem	  því	  að	  hennar	  mati	  fylgdi:	  

…ég	   var	   spurð,	   þau	   vildi	   vera	   svo	   almennileg	   vildu	   bara	   leyfa	  mér	   að	   ráða	   þessu,	  
hvar	  ég	  vildi	  búa	  …	  ég	  man	  eftir	  þessu,	  samviskubitið	  inni	  í	  mér	  þegar	  ég	  var	  spurð	  

að	  þessu,	  ég	  gat	  ekki	  sagt	  að	  ég	  vildi	  búa	  á	  einum	  staðnum	  heldur	  vildi	  ég	  búa	  hjá	  
báðum,	  þannig	  að	  ég	  sagði	  það,	  ég	  vildi	  búa	  hjá	  báðum....ég	  man	  eftir	  því	  að	  ég	  vildi	  
vera	  hjá	  báðum	  en	  ég	  vildi	  vera	  í	  hverfinu	  mínu.	  (Guðrún).	  	  
	  

Guðrún	   var	   fimm	   ára	   þegar	   hún	   var	   sett	   í	   þá	   stöðu	   að	   þurfa	   að	   taka	   ákvörðun	   um	   eigin	  

búsetu.	   Agnes	   og	   Dóra	   voru	   ekki	   spurðar	   og	   hefðu	   ekki	   viljað	   vera	   spurðar	   vegna	   þess	   að	  

þeim	  fannst	  þær	  þá	  vera	  settir	  í	  þá	  stöðu	  að	  þurfa	  að	  velja	  milli	  foreldra	  sinna:	  	  

Ég	  hefði	  ekki	  viljað	  þurfa	  að	  velja	  á	  milli	  þeirra.	  (Agnes).	  
	  
Ég	  hugsa	  að	  það	  sé	  nú	  svolítið	  erfitt	  fyrir	  krakka	  að	  svara	  ...og	  velja	  á	  milli	  ...ég	  hugsa	  
að	  ég	  hefði	  ekki	  þorað	  að	  segja	  nei.	  (Dóra).	  	  

	  

Dóra	  vildi	  setja	  aldursviðmið	  þegar	  taka	  á	  afstöðu	  í	  búsetumálum	  og	  tengja	  það	  við	  14-‐15	  ára.	  

Hún	   benti	   á	   að	   þörf	   sé	   á	   að	   taka	   tillit	   til	   aldurs	   barna	   þegar	   verið	   er	   að	   biðja	   þau	   að	   taka	  

afstöðu	   til	   búsetu,	   en	  hún	   var	   sjálf	   um	  8	   ára	   þegar	   foreldrar	   hennar	   skildu.	   Bjarni	   og	  Dóra	  

mundu	  ekki	  eftir	  hvort	  þau	  voru	  spurð	  um	  afstöðu	  sína	  til	   jafnrar	  búsetu	  en	  þegar	  spurt	  var	  

hverju	  þau	  hefðu	  svarað	  þegar	  þau	  hugsa	  til	  baka	  sögðu	  þau:	  	  

...ég	  man	  það	  ekki,...	  mér	  fannst	  alveg	  fínt	  að	  fara	  svona	  50/50.	  (Bjarni).	  
	  
...þetta	  var	  mjög	  fínt	  ...svona	  eins	  og	  það	  var,	  ég	  var	  ágætlega	  ánægð.	  (Fríða).	  
	  
	  

Mismunandi	  var	  hvort	  börnin	  höfðu	  áhrif	  á	  að	  jöfn	  búseta	  varð	  fyrir	  valinu.	  Ekki	  voru	  öll	  

sammála	  um	  hvort	  það	  var	  jákvætt	  eða	  neikvætt	  að	  börn	  væru	  höfð	  með	  í	  ráðum	  þegar	  

foreldrar	   eru	   að	   velja	   búsetu	   barnanna	   og	   stóðu	   upp	   úr	   umræður	   um	  þá	   ábyrgð	   sem	  

lögð	  er	  á	  börnin	  þegar	  þau	  eru	  beðin	  um	  að	  taka	  afstöðu	  til	  búsetu.	  

	  

4.6.2 Breytingar	  á	  jafnri	  búsetu	  yfir	  í	  annað	  fyrirkomulag	  

Eins	  og	  áður	  var	  nefnt,	  bjuggu	   tveir	   viðmælendur	  við	   jafna	  búsetu	  þangað	   til	  þeir	   fluttu	  að	  

heiman,	  þar	  á	  meðal	  Hilmar	  sem	  býr	  ennþá	  við	  jafna	  búsetu.	  Hann	  er	  18	  ára	  og	  hefur	  búið	  við	  

jafna	  búsetu	  síðan	  foreldrar	  hans	  skildu	  þegar	  hann	  var	  11	  ára:	  	  

Mér	  leist	  vel	  á	  að	  prófa	  þetta,	  sjá	  hvernig	  það	  myndi	  ganga	  og	  það	  hefur	  gengið	  vel	  
hingað	  til.	  (Hilmar).	  
	  

Dóra	  sem	  átti	  foreldra	  sem,	  samkvæmt	  henni,	  voru	  ósátt	  og	  ekki	  í	  miklum	  samskiptum	  breytti	  

ekki	  heldur	  um	  búsetu:	  

Ég	  held	  að	  það	  hafi	  verið	  bara	  svona	  þangað	  til	  ég	  fór	  að	  heiman….	  (Dóra).	  

	  

Hjá	   öðrum	   viðmælendum	   breyttist	   fyrirkomulagið	   með	   tímanum	   og	   þeir	   fluttu	   til	   annars	  

foreldrisins,	   ýmist	   vegna	   óska	   viðmælenda	   eða	   þá	   vegna	   þess	   að	   aðstæður	   breyttust	   og	  

annað	  foreldrið	  flutti	  til	  útlanda	  eða	  í	  annað	  sveitafélag:	  	  

Af	   því	   pabbi	   flutti	   út	   á	   land	   og	   síðan	   flutti	   hann	   erlendis	   ...	   þetta	   50/50	   skipulag	  
eiginlega	  bara	  svona	  datt	  niður	  út	  af	  því	  ég	  var	  alltaf	   ...í	  bænum	  en	  ég	  fór	  til	  hans	  
þegar	  ég	  ætlaði	  að	  vera	  þar	  smá	  stund	  sko.	  (Bjarni).	  
	  

Í	   öllum	   tilvikum	   þar	   sem	   breytingar	   á	   jafnri	   búsetu	   áttu	   sér	   stað	   breyttist	   hún	   þannig	   að	  

börnin	  fluttu	  til	  móður	  eða	  hjá	  fjórum	  af	  sex	  viðmælendum.	  Bjarni	  átti	  föður	  sem	  flutti	  út,	  en	  

Agnes,	  Fríða	  og	  Guðrún	  gáfu	  enga	  ástæðu	  fyrir	  því	  af	  hverju	  þær	  ákváðu	  að	  flytja	  til	  móður	  

sinnar	  en	  ekki	  föður.	  Hjá	  Fríðu	  var	  það	  þannig	  að	  hún	  bjó	  hjá	  móður	  sinni	  þrátt	  fyrir	  að	  vera	  í	  

skóla	   í	   hverfi	   föður	   sem	   var	   í	   töluverðri	   fjarlægð.	   Velta	  má	   fyrir	   sér	   ástæðunni	   fyrir	   því	   að	  

heimili	  móður	  hafi	  orðið	  fyrir	  vali	  viðmælenda	  í	  öllum	  tilvikum	  en	  Agnes	  útskýrði	  það	  svona:	  

þetta	  einhvern	  veginn	  varð	  bara	  þannig.	  (Agnes).	  	  

	  

Ósk	   viðmælenda	   um	   breytingar	   á	   jafnri	   búsetu	   yfir	   í	   annað	   fyrirkomulag	   mátti	   í	   tveimur	  

tilvikum	  rekja	  til	  þess	  að	  þeim	  fannst	  erfitt	  að	  vera	  alltaf	  að	  fara	  með	  dótið	  sitt	  á	  milli:	  

Bara	  út	  af	  því	  ég	  nennti	  ekki	  alltaf	  að	  vera	  að	  flakka	  á	  milli,	  mér	  fannst	  bara	  fínt	  að	  
vera	  hjá	  mömmu.	  (Fríða).	  
	  
Nú	   er	   ég	   eiginlega	   meira	   hjá	   mömmu	   ...ég	   er	   með	   meira	   stöff	   þar	   og	   bara	  
auðveldara.	  (Agnes).	  
	  

Þegar	  fjallað	  var	  um	  hvort	  börnin	  fengju	  að	  hafa	  áhrif	  á	  hvort	  breyta	  ætti	  búsetunni	  voru	  fleiri	  

viðmælendur	  sem	  að	  eigin	  ósk	  á	  einhverjum	  tímapunkti	  breyttu	  fyrirkomulaginu	  og	  bjuggu	  þá	  

meira	  á	  hjá	  móður.	  Einn	  viðmælandi	  breytti	  ekki	  um	   fyrirkomulag	  og	  einn	  er	  ennþá	   í	   jafnri	  

búsetu.	   Hvergi	   kom	   fram	   að	   foreldrar	   hefðu	   neitað	   að	   breyta	   jöfnu	   búsetunni	   ef	   börnin	  

óskuðu	  þess.	  

5 Umræða	  
Rannsókn	  þessari	  er	  ætlað	  að	  varpa	  ljósi	  á	  upplifun	  fullorðinna	  skilnaðarbarna	  af	  jafnri	  búsetu	  

eftir	  skilnað	  foreldra.	  Viðtöl	  við	  viðmælendur	  rannsóknarinnar	  leiddu	  í	  ljós	  að	  upplifun	  þeirra	  

af	   jafnri	   búsetu	   er	   almennt	   jákvæð	   en	   jafnframt	   töluvert	   ólík	   meðal	   annars	   hvað	   varðar	  

samskipti	  milli	  foreldra	  og	  skipulag	  í	  kringum	  búsetuna.	  

Í	  eftirfarandi	  kafla	  er	  greint	  frá	  og	  fjallað	  um	  þau	  þemu	  sem	  stóðu	  upp	  úr	  þegar	  teknar	  

voru	  saman	  niðurstöður	  rannsóknarinnar	  sem	  voru	  	  (i)	  samskipti	  milli	  foreldra,	  (ii)	  tengsl	  við	  

foreldra	  og	  (iii)	  aðild	  barna.	  Kaflanum	  er	  skipt	  í	  samræmi	  við	  þau	  þemu	  en	  þar	  sem	  samskipti	  

milli	  foreldra	  var	  frekar	  umfangsmikið	  þema	  var	  ákveðið	  að	  skipta	  því	  í	  undirþemu.	  

	  

5.1 Samskipti	  milli	  foreldra	  

Mikil	   áhersla	   er	   lögð	   á	   samskipti	   foreldra	   barna	   í	   jafnri	   búsetu	   bæði	   í	   rannsóknum	   og	   í	  

barnalöggjöf.	   Góð	   samskipti	   milli	   foreldra	   og	   samvinna	   þeirra	   hefur	   verið	   nefnt	   sem	   eitt	  

helsta	  skilyrðið	  er	  stuðlar	  að	  jákvæðri	  reynslu	  barna	  og	  fullorðinna	  af	  jafnri	  búsetu	  (Ottosen,	  

o.fl.,	  2011;	  Sigrún	  Júlíusdóttir,	  2009).	  	  

Fram	  kom	  í	  viðtölunum	  að	  mjög	  mismunandi	  var	   í	  hversu	  miklum	  mæli	  viðmælendur	  

urðu	  varir	  við	  ágreining	  foreldra	  í	  kringum	  og	  eftir	  skilnaðinn.	  Fjórir	  viðmælendur	  urðu	  ekki	  

varir	   við	   neinn	   fjandskap	  milli	   foreldranna,	   þó	   svo	   að	   ágreiningur	   hafi	   hugsanlega	   verið	   til	  

staðar.	  Annað	  hvort	  voru	  foreldrar	  þeirra	  öll	  sátt	  í	  kringum	  skilnaðinn	  eða	  þeim	  hefur	  tekist	  

að	   halda	   börnunum	   það	   mikið	   frá	   deilum	   sínum	   að	   jafnvel	   á	   fullorðinsárum	   töldu	  

viðmælendur	  að	  enginn	  ágreiningar	  hefði	   verið	   til	   staðar.	   Í	   þeim	   tveimur	   tilvikum	  þar	   sem	  

ágreiningur	  var	  milli	  foreldra	  við	  skilnaðinn	  löguðust	  samskipti	  foreldra	  með	  tímanum	  í	  öðru	  

tilvikinu.	  Þegar	  þetta	  var	  skoðað	  mátti	  sjá	  vísbendingu	  um	  að	  foreldrar	  lögðu	  sig	  fram	  um	  að	  

hafa	  samskipti	  sín	  góð	  barnanna	  vegna.	  

Ofangreint	   er	   áhugavert	   þar	   sem	   samskipti	   foreldra	   við	   og	   eftir	   skilnað	   eru	   einmitt	  

ágreiningsefni	  þeirra	  fræðimanna	  sem	  eru	  annars	  vegar	  neikvæðir	  gagnvart	  jafnri	  búsetu	  og	  

hinsvegar	  jákvæðir.	  Þeir	  sem	  eru	  neikvæðir	  halda	  því	  fram	  að	  jöfn	  búseta	  geti	  leitt	  til	  þess	  að	  

samskipti	   foreldra	   versni	  með	   tímanum	   (Harris-‐Short,	   2010),	   en	   jákvæði	  hópurinn	   telur	   að	  

samskipti	  foreldra	  geti	  lagast	  með	  jafnri	  búsetu	  (Bausermann,	  2002;	  Fabricius	  og	  Hall,	  2000).	  

Mat	   höfundar	   er	   að	   samskipti	   foreldra	   versnuðu	   ekki	  með	   tímanum	   en	   í	   sumum	   tilvikum	  

minnkuðu	  þau	  töluvert.	  

Athygli	   vekur	  að	  Dóra	   sem	  er	  eini	   viðmælandinn	   sem	   lýsti	   fjandskap	  milli	   foreldra	  er	  

einnig	  sú	  eina	  sem	  bjó	  við	  jafna	  búsetu	  þangað	  til	  hún	  flutti	  að	  heiman	  (fyrir	  utan	  Hilmar	  sem	  

ennþá	   býr	   við	   jafna	   búsetu).	   Velta	   má	   fyrir	   sér	   hvort	   neikvæðar	   tilfinningar	   milli	   foreldra	  

Dóru	  höfðu	   í	   för	  með	  sér	  að	  enginn	  sveigjanleiki	  var	   til	   staðar	   til	  þess	  að	  breyta	  búsetunni	  

eða	  hvort	  hún	  hafði	  ekki	  þorað	  að	  taka	  upp	  þetta	  umræðuefni	  vegna	  hræðslu	  við	  að	  skemma	  

samband	  foreldranna	  enn	  frekar.	  

Upp	  úr	  stendur	  að	  mati	  höfundar	  að	  viðmælendur	  rannsóknarinnar	  voru	  ekki	  mikið	  að	  

beina	   huganum	   að	   samskiptum	  milli	   foreldra	   sinna	   og	   kom	   það	   á	   óvart	   þar	   sem	   margar	  

rannsóknir	   sem	   og	   löggjöfin	   leggja	   áherslu	   á	   einmitt	   þennan	   þátt.	   Eini	   viðmælandinn	   sem	  

talaði	  um	  samskipti	  foreldra	  þegar	  verið	  var	  að	  ræða	  annað	  efni	  var	  sá	  eini	  sem	  átti	  foreldra	  

sem	  voru	  ekki	   í	   góðum	  samskiptum.	  Sennilega	  er	  það	  þannig	  að	  börn	   taka	  ekki	  mikið	  eftir	  

samskiptum	  foreldra	  nema	  ef	  samskiptin	  eru	  neikvæð.	  	  

Þrátt	  fyrir	  það	  að	  viðmælendur	  legðu	  ekki	  mikla	  áherslu	  á	  samskipti	  milli	  foreldra	  sinna	  

má	   sjá	   að	   samskiptin	   tengdust	   upplifun	   þeirra	   á	   margvíslegan	   hátt.	   Sem	   dæmi	  má	   nefna	  

hversu	   sveigjanleg	  búsetan	  var,	   góð	   tengsl	  og	   samskipti	   viðmælenda	  við	  ömmur	  og	  afa	  og	  

stjúpfjölskyldu,	   val	   á	   lögheimili	   barna	   og	   svigrúm	   til	   að	   breyta	   jafnri	   búsetu	   í	   annað	  

umgengnisfyrirkomulag	  í	  takt	  við	  að	  þarfir	  og	  aðstæður	  viðmælenda	  breyttust.	  	  

Hér	   á	   eftir	   verður	   stuttlega	   gerð	   grein	   fyrir	   þeim	   þemum	   sem	   að	   mati	   höfundar	  

tengjast	  samskiptum	  milli	  foreldra.	  

	  

Samskipti	  milli	  	  foreldra	  og	  búseta	  þeirra	  

Hægt	  er	  að	  tengja	  samskipti	  milli	  foreldra	  við	  það	  hvort	  foreldrar	  velja	  húsnæði	  eftir	  skilnað	  

sem	  er	  innan	  sama	  hverfis.	  Ef	  val	  á	  húsnæði	  er	  meðvituð	  ákvörðun	  vegna	  nálægðar	  þess	  við	  

hitt	  foreldrið	  má	  halda	  því	  fram	  að	  foreldrar	  séu	  að	  leggja	  sig	  fram	  um	  að	  gera	  það	  sem	  er	  

barni	   fyrir	  bestu.	  Rannsóknir	  hafa	  sýnt	   fram	  á	  að	  búseta	   foreldra	  getur	  haft	  áhrif	  á	  reynslu	  

barna	  í	  jafnri	  búsetu	  (Haugen,	  2010;	  Sigrún	  Júlíusdóttir	  og	  Sólveig	  Sigurðardóttir,	  2012).	  Eini	  

viðmælandinn	  sem	  átti	   frekar	  neikvæða	  upplifun	  af	   jafnri	  búsetu	  vildi	  meðal	  annars	   tengja	  

hana	  við	  fjarlægð	  milli	  heimila	  foreldra.	  	  

Athygli	  vekur	  að	  þegar	  talað	  var	  um	  hvort	  viðmælendur	  vildu	  mæla	  með	  jafnri	  búsetu	  

fyrir	  önnur	  börn	  var	  einn	  sem	  nefndi	  samskipti	  foreldra	  en	  þrír	  sem	  nefndu	  að	  mikilvægt	  væri	  

að	  foreldrar	  byggju	  nálægt	  hvort	  öðru.	  Sennilegt	  er	  að	  fjarlægð	  eða	  nálægð	  milli	  heimila	  hafi	  

verið	  mun	  ofar	  í	  huga	  viðmælenda	  en	  samskipti	  foreldra	  sem	  í	  flestum	  tilvikum	  voru	  góð.	  	  

Samskipti	  milli	  foreldra	  og	  val	  á	  lögheimili	  

Að	  mati	   höfundar	   er	   einfalt	   lögheimili	   barna	   það	   atriði	   í	   íslenskri	   löggjöf	   sem	  ætla	  má	   að	  

helst	  geti	  haft	  letjandi	  áhrif	  á	  val	  foreldra	  á	  jafnri	  búsetu	  eða	  skapað	  deilur	  milli	  foreldra	  við	  

skilnað	  eða	  sambúðarslit	  vegna	  þeirra	  réttinda	  sem	  fylgja	  lögheimili.	  Enginn	  viðmælandi	  varð	  

var	  við	  deilur	  foreldra	  er	  varðaði	  lögheimili.	  Færa	  má	  rök	  fyrir	  því	  að	  hér	  er	  einnig	  um	  hæfni	  

foreldra	  að	  ræða	  til	  að	  vinna	  saman	  og	  komast	  að	  samkomulagi	  sem	  er	  börnunum	  í	  hag.	  

	  

Samskipti	  milli	  foreldra	  og	  neikvæðar	  hliðar	  jafnrar	  búsetu	  

Annað	   atriði	   sem	   hægt	   er	   að	   tengja	   við	   samskipti	   milli	   foreldra	   er	   praktíska	   skipulagið	   í	  

kringum	   flutning	  milli	   heimila	   foreldra.	   Ef	   samskipti	   og	   samvinna	   foreldra	   er	   góð	   geta	   þau	  

reynt	   að	   hafa	   praktíska	   skipulagið	   við	   flutninginn	   sem	   einfaldast.	   Þrátt	   fyrir	   mismunandi	  

aðstæður	  viðmælenda	  hvað	  varðar	  fjarlægð	  milli	  heimila	  og	  samskipti	  við	  foreldra	  bendu	  þau	  

öll	  á	  praktíska	  skipulagið	  sem	  helstu	  neikvæðu	  hlið	   jafnrar	  búsetu.	  Rekja	  mátti	  breytingar	  á	  

jafnri	   búsetu	   í	   fjórum	   tilvikum	   til	   þess	   að	   viðmælendur	   voru	  orðnir	   þreyttir	   á	   að	   fara	  með	  

dótið	  sitt	  á	  milli	  heimila.	  	  

Athygli	   vekur	   að	  aðeins	  einn	   viðmælandi	  nefndi	  neikvæða	  hlið	   tengda	   tilfinningum.	   Í	  

því	  samhengi	  var	  nefnt	  stress,	  rótleysi	  og	  erfiðleikar	  við	  að	  aðlagast	  tveimur	  heimilum.	  Öberg	  

og	   Öberg	   (2002)	   fengu	   sömu	   niðurstöðu	   það	   er	   að	   fáir	   viðmælendur	   bentu	   á	   neikvæðar	  

hliðar	  jafnrar	  búsetu	  sem	  tengdust	  tilfinningum	  eins	  og	  stressi	  og	  rótleysi.	  Þessar	  tilfinningar	  

barna	   í	   jafnri	  búsetu	  hafa	  verið	  stór	  hluti	  af	  gagnrýni	   fræðimanna	  á	  búsetufyrirkomulaginu	  

(Jensen,	  2009).	  

	  

Samskipti	  milli	  foreldra	  og	  breytingar	  á	  búsetufyrirkomulagi	  

Ekki	  var	  hægt	  að	  sjá	  að	  breytingar	  á	  búsetu	  væru	  samkvæmt	  neinu	  mynstri	  varðandi	  aldur	  

barnanna.	  Að	  mati	  höfundar	  fluttu	  viðmælendur	  ekki	  vegna	  þess	  að	  jöfn	  búseta	  væri	  slæmt	  

fyrirkomulag	  í	  þeirra	  augum	  heldur	  vegna	  þess	  að	  aðstæður	  þeirra	  og	  þarfir	  breyttust.	  Jöfn	  

búseta	  hefur	  eins	  og	  fram	  kom	  í	  kafla	  2.6.2	  fengið	  neikvæða	  gagnrýni,	  einkum	  fyrir	  að	  vera	  

óstöðugt	  fyrirkomulag	  miðað	  við	  það	  hefðbundna	  og	  hefur	  það	  verið	  notað	  sem	  rök	  fyrir	  því	  

að	   fyrirkomulagið	   sé	  ekki	  eins	  gott	   fyrir	  börnin	  og	  hafi	   verið	  valið	  með	  hag	   foreldra	   í	  huga	  

(Harris-‐Short,	  2010).	  Aftur	  á	  móti	  hafa	  einnig	  verið	  færð	  rök	  fyrir	  því	  að	  ástæða	  þess	  að	  jöfn	  

búseta	  teljist	  óstöðug	  með	  tímanum	  sé	  að	  þarfir	  barna	  breytast	  með	  aldrinum	  og	  foreldrar	  

þeirra	  eru	  tilbúnir	  til	  að	  hlusta	  á	  börnin	  og	  breyta	  fyrirkomulaginu	  í	  samræmi	  við	  óskir	  þeirra	  

(Jensen,	  2009;	  Skjörten	  og	  Barlindhaug,	  2007).	  	  

	  

5.2 Tengsl	  við	  foreldra	  

Fram	  kom	  ákveðið	  mynstur	  eða	  þema	  þegar	  skoðuð	  voru	  tengsl	  viðmælenda	  við	  foreldra	  en	  

meirihluti	   viðmælenda	   (fimm	  af	   sex)	   sögðust	   vera	  nánari	  móður	   sinni	   en	   föður.	  Ástæðuna	  

má	   hugsanlega	   rekja	   til	   þess	   að	   allir	   þeir	   sem	   sögðust	   vera	   í	   nánari	   sambandi	   við	  móður	  

höfðu	  breytt	  jafnri	  búsetu	  á	  ákveðnum	  tímapunkti	  og	  flutt	  til	  móður	  sinnar.	  Velta	  má	  fyrir	  sér	  

hvort	  viðmælendur	  voru	  nánari	  móðir	  sinni	  áður	  en	  þeir	  fluttu	  og	  þess	  vegna	  hafi	  hún	  orðið	  

fyrir	  valinu	  en	  ekki	  faðir	  þeirra	  eða	  hvort	  þessi	  tengsl	  komu	  til	  eftir	  að	  þau	  fluttu	  til	  hennar.	  

Upp	  komu	  vangaveltur	  um	  ástæður	  þess	  að	  móðir	  þeirra	  hafi	  orðið	  fyrir	  valinu	  en	  ekki	  faðir.	  

Ekki	   er	   hægt	   annað	   en	   velta	   fyrir	   sér	   hvort	   jafnrétti	   kynjanna	   sé	   raunverulegt	   í	   þessu	  

samhengi	  einnig	  í	  ljósi	  þess	  í	  hversu	  miklu	  mæli	  börn	  eru	  almennt	  oftar	  skráð	  hjá	  móður	  en	  

hjá	  föður	  þó	  svo	  að	  það	  hafi	  ekki	  verið	  tilfellið	  með	  viðmælendur	  rannsóknarinnar.	  

Meirihluti	   viðmælenda	  benti	   á	   að	  ein	   jákvæð	  hlið	   jafnrar	  búsetu	  væri	   að	  geta	  haldið	  

tengslum	  við	  báða	  foreldra	  sína	  þrátt	  fyrir	  að	  foreldrar	  byggju	  ekki	  lengur	  saman.	  Þetta	  er	  í	  

samræmi	   við	   niðurstöður	   rannsókna	   sem	   leiða	   í	   ljós	   að	   jöfn	   búseta	   veitir	   börnum	   og	  

foreldrum	   möguleika	   á	   að	   viðhalda	   tengslum	   og	   vera	   þátttakendur	   í	   hversdagslífi	   hvors	  

annars	   (Öberg	  og	  Öberg,	   2002).	  Athyglisvert	   var	   að	   sjá	   hversu	  margir	   viðmælendur	   (fjórir)	  

greindu	  frá	  litlu	  sambandi	  vina	  sinna	  sem	  eru	  skilnaðarbörn	  við	  föður,	  en	  greinilegt	  er	  að	  hér	  

er	  um	  að	  ræða	  mun	  á	  jafnri	  búsetu	  og	  hinu	  hefðbundnara	  umgengnisfyrirkomulagi	  að	  þeirra	  

mati.	   Ekki	   bar	  mikið	   á	   öðrum	   jákvæðum	  hliðum	   jafnrar	   búsetu	   og	  má	   af	   því	   leiða	   að	   jöfn	  

tengsl	   við	   báða	   foreldra	   og	   samvistir	   í	   hinu	  daglega	   lífi	   skipti	   höfuðmáli	   fyrir	   viðmælendur	  

rannsóknarinnar.	  

	   	  	  

5.3 Aðild	  barnanna	  

Margar	  rannsóknir	  varpa	  ljósi	  á	  þá	  þörf	  að	  hlustað	  sé	  á	  skoðun	  barna	  þegar	  verið	  er	  að	  taka	  

ákvörðun	   er	   varðar	   líf	   þeirra,	   eins	   og	   búsetu	   og	   umgengni	   eftir	   skilnað	   foreldra	   (Haugen,	  

2010;	   Jensen,	   2009).	   Aftur	   á	   móti	   halda	   sumir	   fræðamenn	   því	   fram	   að	   ekki	   sé	   endilega	  

jákvætt	  fyrir	  börn	  að	  vera	  spurð	  vegna	  þeirrar	  erfiðu	  stöðu	  sem	  börnin	  eru	  þá	  sett	  í,	  að	  velja	  

milli	  foreldranna	  (Skjörten	  og	  Barlindhaug,	  2007).	  Segja	  má	  að	  niðurstöður	  rannsóknarinnar	  

hafi	   verið	   samkvæmt	   báðum	   viðhorfum	   þar	   sem	   upplifun	   þeirra	   viðmælenda	   sem	   voru	  

spurðir	  álits	  við	  ákvörðunartöku	  foreldra	  um	  jafna	  búsetu	  var	  mjög	  ólík	  og	  þeir	  sem	  ekki	  voru	  

spurðir	  hefðu	  ekki	  viljað	  þurfa	  að	  taka	  afstöðu.	  

Hætta	  er	  á	  að	  það	  sé	  ekki	  rödd	  barnanna	  sem	  kemur	  fram	  heldur	  skoðun	  foreldranna	  í	  

gegnum	  barnið	  sem	  er	  að	  reyna	  að	  gera	   foreldrum	  sínum	  til	  geðs	  og	  velur	  því	   jafnvel	   jafna	  

búsetu	  gegn	  vilja	  sínum,	  vegna	  þess	  að	  það	  telur	  að	  það	  sé	  vilji	  foreldranna.	  Flókið	  er	  að	  segja	  

til	  um	  hvort	  það	  séu	  börnunum	  í	  hag	  að	  vera	  spurð	  þegar	  foreldrar	  eru	  að	  velja	  búsetu	  og	  fer	  

það	  eftir	  hverju	  máli	  fyrir	  sig	  sem	  og	  aldri	  og	  þroska	  barna.	  	  

6 Lokaorð	  
Rannsóknarspurning	   sem	   lagt	   var	   upp	   með	   var	   þessi:	   Hver	   er	   reynsla	   fullorðinna	  

skilnaðarbarna	  af	  jafnri	  búsetu?	  Þegar	  niðurstöður	  eru	  teknar	  saman	  kemur	  í	  ljós	  að	  svar	  við	  

þeirri	  spurningu	  er	  að	  upplifun	  viðmælenda	  var	  almennt	  jákvæð.	  Þau	  atriði	  sem	  höfðu	  áhrif	  á	  

þessa	   jákvæðu	   upplifun	   tengdust	   samskiptum	   foreldra	   í	   miklum	   mæli	   þegar	   tekin	   voru	  

saman	   þemu	   niðurstaðna	   í	   tengslum	   við	   foreldrana.	   Ekki	   er	   þó	   einungis	   hægt	   að	   tengja	  

reynslu	  og	  upplifun	  viðmælenda	  við	  samskipti	  foreldra	  og	  búsetu	  þeirra,	  þau	  höfðu	  vissulega	  

áhrif	   en	   segja	   ekki	   allt	   þar	   sem	   fram	   komu	   dæmi	   um	   að	   þau	   voru	   ekki	   aðalástæða	   fyrir	  

upplifun	  viðmælenda.	  Velta	  má	  fyrir	  sér	  hvaða	  önnur	  atriði	  geta	  skipt	  máli	  og	  sem	  dæmi	  má	  

nefna	  persónueiginleika	   einstaklinga	  og	   aðlögunarhæfni	   þ.e.	   geta	   þeirra	   til	   að	   takast	   á	   við	  

áskoranir	  og	  krefjandi	  aðstæður	  sem	  og	  utanaðkomandi	  aðstoð	  og	  stuðningur.	  	  

Vegna	   smæðar	   úrtaksins	   er	   erfitt	   að	   álykta	   út	   frá	   niðurstöðum	   hvort	   upplifun	  

viðmælenda	   samsvari	   upplifun	   allra	   fullorðinna	   skilnaðarbarna	   í	   jafnri	   búsetu.	   Áhugavert	  

væri	  að	  framkvæma	  rannsókn	  á	  stærra	  úrtaki	  en	  gert	  var	  í	  þessari	  rannsókn	  þar	  sem	  einnig	  

væru	   skoðuð	   ofangreind	   atriði	   varðandi	   aðlögunarhæfni,	   persónueiginleika	   og	  

utanaðkomandi	  stuðning.	  Ætla	  má	  að	  hægt	  sé	  að	  framkvæma	  slíka	  rannsókn	  innan	  skamms	  

tíma	  vegna	  stækkandi	  hóps	  barna	   í	   jafnri	  búsetu.	  Þar	  að	  auki	  væri	   fróðlegt	  að	  bera	  saman	  

upplifun	  fullorðinna	  skilnaðarbarna	  af	  jafnri	  búsetu	  við	  upplifun	  fullorðinna	  skilnaðarbarna	  af	  

öðru	  fyrirkomulagi.	  Til	  þess	  að	  fá	  heildarmynd	  af	  fjölda	  barna	   í	   jafnri	  búsetu	  sem	  og	  annað	  

umgengnisfyrirkomulag	   og	   hvernig	   foreldrar	   haga	   umgengni	   og	   búsetu	   væri	   gagnlegt	   að	  

framkvæma	  rannsókn	  með	  stórt	  úrtak	  foreldra	  sem	  hafa	  skilið.	  

Þar	   sem	   hópur	   viðmælenda	   var	   fámennur	   og	   upplifun	   þeirra	   eins	   ólík	   og	   raun	   bar	  

vitni	  má	  segja	  að	  niðurstöður	  rannsóknarinnar	  bendi	  til	  þess	  að	  mikil	  þörf	  sé	  á	  því	  að	  meta	  

aðstæður	  hvers	  barns	  fyrir	  sig	  þegar	  verið	  er	  ráðleggja	  foreldrum	  eða	  úrskurða	  um	  umgengni	  

og	   búsetu	   barna	   eftir	   skilnað.	   Þannig	   að	   hægt	   sé	   að	   stuðla	   að	   útkomu	   sem	   er	   barni	   fyrir	  

bestu.	  Það	  er	  von	  höfundar	  að	  með	  tilkomu	  nýju	  barnalaganna	  verði	  hlutverk	  félagsráðgjafa	  

aukið	  á	  þessu	  sviði	  þar	  sem	  þeir	  ættu	  í	   ljósi	  menntunar	  sinnar	  að	  vera	  vel	  til	  þess	  fallnir	  að	  

fást	  við	  þessi	  mál.	  

Viðauki	  1:	  Viðtalsvísir	  

Skilnaðurinn:	  	  

-‐Aldur	  við	  skilnað	  foreldra__________	  	  Hvenær	  varð	  skilnaðurinn________________	  

-‐Byrja	  á	  að	  segja	  frá	  skilnaðinum.	  	  	  	  Hverju	  manst	  þú	  helst	  eftir?	  Fyrsta	  minning	  

-‐Hvernig	  var	  þér	  sagt	  frá	  skilnaðinum?	  Hver	  (annar	  eða	  bæði),	  hvar,	  hvernig	  	  

	   Ráðleggingar	  til	  foreldra	  sem	  eru	  að	  skilja	  í	  dag.	  

-‐Hvað	  breyttist	  í	  þínu	  lífi	  eftir	  skilnaðinn?	  T.d.	  tengsl	  við	  foreldra,	  stórfjölskyldan,	  	  flutningar,	  

breytingar	  á	  skóla/leikskóla,	  vinasambönd	  

-‐Samskipti	  foreldra	  í	  kringum	  skilnaðinn:	  góð/slæm,	  mikil/lítil	  	  

-‐Nýja	  fjölskyldan?/stjúptengsl?	  	  -‐	  stjúpforeldrar,	  stjúpsystkini,	  hálfsystkini	  	  	  	  	  	  	  	  	  	  	  	  	  	  	  	  	  	  

	   Ef	  já	  hvernig	  breyttist	  líf	  þitt	  við	  það?	  Tengsl	  við	  foreldra,	  óskir	  um	  	  fyrirkomulag	  o.fl.	  

	  

Fyrirkomulag	  eftir	  skilnað:	  	  

-‐Hversu	  oft	  var	  skipt	  (50/50,	  vikulega,	  hálsmánaðar,	  daglega,	  breytilegt)?	  	  

-‐Hvernig	   var	   skiptidagur:	   í	   skólanum/leikskólanum?	   Foreldrar	   komu	   með?	   Ferðaðist	  

	   sjálf(ur)	  á	  milli.	  Hvað	  fannst	  þér?	  Skipti	  málið	  hvernig	  það	  var	  gert?	  

-‐Hversu	   sveigjanlegt	   var	   fyrirkomulagið?	   Hvað	   þurfti	   til	   að	   breyta?	   (óskir	   þínar,	   óskir	  

	   foreldra,	  stórt	  tilefni	  eða	  minna)	  

-‐Hvernig	  var	  það	  ákveðið	  -‐	  var	  sátt?	  	  

-‐Varstu	   spurð(ur)?	   Var	   hlustað?	   Hvað	   fannst	   þér?	   (sanngjarnt/ósanngjarnt)	   	   Ef	   nei	  

	   hefðir	  þú	  viljað	  vera	  spurð(ur)?	  Áhrif?	  

-‐Ef	  systkini	  var	  fyrirkomulagið	  eins	  fyrir	  þau?	  

-‐Varðstu	  var	  við	  skoðun	  foreldra	  þinna	  á	  fyrirkomulaginu?	  Ef	  já	  þá	  hvernig?	  Var	  	   munur	   á	  

	   mömmu	  og	  pabba?	  (en	  stjúpforeldrar)	  

-‐Breyttist	  fyrirkomulagið	  og	  af	  hverju?	  Varstu	  spurð(ur)?	  

-‐Hvar	  varstu	  með	  lögheimili?	  Af	  hverju?	  Varstu	  spurð(ur)?	  Skoðun	  á	  möguleika	  á	  	  tvöföldu	  

	   lögheimili?	  

-‐Hvað	  var	  mikil	  fjarlægð	  milli	  heimila?	  Hvernig	  fórstu	  á	  milli?	  	  

-‐Gátu	  foreldrar	  komið	  inn	  hjá	  hinu?	  Var	  munur?-‐af	  hverju?	  (voru	  þau	  búin	  að	  sjá	  	  herbergið	  

	   þitt	  hjá	  hinu	  foreldrinu?)	  hvaða	  áhrif?	  Komu	  systkini	  í	  heimsókn?	  

Samskipti:	  	  

-‐Hvernig	   eru	   samskipti	   foreldra	   þinna	   í	   dag?	   hafa	   samskiptin	   breyst	   með	   tímanum	  

	   versnað/lagast?	  af	  hverju?	  	  

-‐Geta	  þau	  komið	  saman	  við	  sérstök	  tilefni	  til	  dæmis	  í	  veislum?	  

-‐Hvernig	  eru	  samskipti	  þín	  við	  foreldra	  þínir	  í	  dag?	  	  

-‐Hversu	  oft	  talar	  þú	  við	  móður;	  föður?	  

-‐Eru	  samskiptin	  að	  þínu	  frumkvæði	  eða	  þeirra?	  	  

-‐Er	  munur	  á	  samskiptum	  þínum	  við	  móður	  og	  föður?	  Af	  hverju?	  

-‐Hvernig	  eru	  samskipti	  við	  systkini?	  Hálfsystkini?	  Stjúpsystkini?	  

-‐Hvernig	  eru	  samskiptin	  við	  stórfjölskylduna?	  breyttist	  eitthvað	  við	  skilnaðinn?	  	  

	   og	  síðan?	  og	  af	  hverju?	  	  

-‐Er/var	  munur	  á	  tengslum	  við	  föður-‐	  og	  móðurfjölskyldu?	  Hvernig?	  

-‐Hvað	   veistu	   um	   hvernig	   kostnaðurinn	   skiptist	   milli	   foreldra?	   (Hvernig?	   meðlög,	   hver	  

	   borgar	  hvað-‐hvernig	  skiptist	  útgjöldin	  milli	  foreldra)	  

	  

Kostir/ókostir	  (jákvætt/neikvætt):	  

	  -‐Fyrir	  þig?	  fyrir	  systkinin?	  fyrir	  foreldra?	  Fyrir	  ömmur	  og	  afa?	  

-‐Hverju	  myndir	  þú	  vilja	  breyta	  ef	  þú	  gætir?	  

-‐Hvað	   myndir	   þú	   gera	   ef	   til	   skilnaðar	   kæmi	   í	   dag	   varðandi	   umgengnisfyrirkomulag,	   af	  

	   hverju?	  Bara	  ef	  þetta	  á	  við	  

-‐Hvað	   myndir	   þú	   ráðleggja	   vin(konu)/félaga	   sem	   væri	   að	   skilja	   í	   dag	   varðandi	  

	   umgengnisfyrirkomulag?	  Eða	  sem	  á	  foreldra	  sem	  eru	  að	  skilja?	  yngri	  systkini?	  

-‐Samanborið	   við	   félaga	   sem	   voru	   líka	   skilnaðarbörn	   hversu	   ánægð(ur)/óánægð(ur)	  

	   ertu/varstu	  við	  umgengnisfyrirkomulag?	  En	  við	  þau	  sem	  voru	  ekki	  	  skilnaðarbörn?	  

-‐Ef	  þú	  berð	  saman	  þitt	  fyrirkomulag/tengsl	  við	  foreldra	  /við	  félaga	  hver	  er	  þá	  munurinn	  	   ef	  

	   einhver?	  Er	  munur	  á	  tengslum	  við	  stórfjölskylduna	  að	  þínu	  mati?	  

-‐Eitthvað	  sem	  þú	  vilt	  bæta	  við	  eða	  koma	  á	  framfæri	  að	  lokum?	  

-‐Má	  hafa	  samband	  aftur	  ef	  eitthvað	  kemur	  upp?	  (netfang)	  

Grunnupplýsingar:	  	  

Nafn:__________________________	  Aldur______	  Kyn________	  	  Dagsetning______	  

Atvinna/menntun_____________________________________________	  	  	  

Hjúskaparstaða______________________________	  Börn________	  	  

Búseta_________________________	  	  

Atvinna	  foreldra_________________________	  

Viðauki	  2:	  Upplýst	  samþykki	  

	  

Til	  þátttöku	  í	  viðtalskönnun	  um	  reynslu	  fullorðinna	  skilnaðarbarna	  af	  jafnri	  búsetu	  

	  

	  

	  

Ég,	  undirrituð/undirritaður	  samþykki	  hér	  með	  að	  taka	  þátt	  í	  viðtalskönnun	  um	  reynslu	  

fullorðinna	  skilnaðarbarna	  af	  jafnri	  búsetu.	  Ég	  hef	  fengið	  kynningu	  á	  rannsókninni,	  forsendur	  

hennar,	   markmiðum	   og	   hvernig	   hún	   fer	   fram.	   Mér	   er	   ljóst	   að	   ég	   þarf	   ekki	   að	   svara	  

spurningum	   sem	  ég	   kæri	  mig	   ekki	   um,	  og	   að	  mér	   er	   frjálst	   að	  hætta	   við	   ef	   svo	  ber	  undir.	  

Nafnleynd	   er	   tryggð	   og	   gögnum	   eytt	   að	   lokinni	   úrvinnslu.	   Ábyrgðarmaður	   er	   Sigrún	  

Júlíusdóttir,	   prófessor	   í	   félagsráðgjöf	   við	   Háskóla	   Íslands	   og	   sér	   hún,	   ásamt	   Marie	   Greve	  

Rasmussen	  MA	  nema	  í	  félagsráðgjöf	  um	  framkvæmd	  og	  kynningu	  á	  niðurstöðum.	  

	  

	  

	  

	  

	  

Dagsetning____________________	   	   	  

	  

	  

Undirskrift_______________________________________________________	  

	  


